
МАМСЫРАТЫ Дæбе

МÆ ЦАРДЫ ТАУРÆГЪ
(Cкъуыддзаг)

І

Мё мад Гёба (Госёхъуыз)-иу афтё дзырдта: 
– Аст сывёллонёй мын амёй ёнцондёр дарён 

ничи уыдис. Дунемё куыддёр фёзынд, афтё иунёг 
хъыллист фёкодта ёмё ныхъхъус. Уымёй фёстёмё кёугё дёр 
никуы скодта... Ёвёццёгён, мёгуыр, бамбёрста, цы дунемё рацыд, 
уый йё рёвдауёг кёй нёу, уый

Цёугё та хорз дунемё нё ракодтон – мёгуыр ёмё гёвзыкк 
уыдис.

Фыд амард. Ныууагъта авд сидзёры мадён, ёз – ёстёймаг сидзёр 
та ма гуыбыны уыдтён – цёвиттон, дунемё сидзёрёй рацыдтён.

Райгуырдтён фыды амардёй 3 мёйы фёстёдёр – 1907 азы 
сентябры (чи фесёфт, уыцы метрикёмё гёсгё, мё гёххёттытё та 
арёзт ёрцыдысты 1909 азыл, уымён ёмё мё Ёрыдоны пансионатмё 
бахауыны тыххёй мё азтё фёкъаддёр кёнын хъуыд).

Мё райгуырыны фыццаг бон дёр мын дуне хорз ёгасцуай 
нё загъта: мадмё ёхсыр нё уыд нё фыды амарды мёстыты 
ёмё тыхстыты фёстё. «Дё фёхъхъау фёуон, царды дё мады 
дзидзийы хъёстё дёр нё фёдё», – дзырдта-иу мад. Хаста мё мад 
сывёллонджын устытём радыгай, ёмё мын уыдон дардтой дзидзи. 
Уалынмё не ‘рвадёлтёй Лизайён (Дзарасаты Дадойы ус уыдис) 
райгуырди лёппу. Сывёллон дзидзитё ёвдёлон кёнын нё фёрёзта, 
ёмё уёд мё мады нал хъуыдис мёнимё хёдзари-хёдзар зилын.

Куыдёй ныууагъта фыд хёдзар? Хъёздыг уыдыстём ёхцайё – 
1000 сомы ныууагъта, ёмё уыйбёрц ёхца хъёуы хъёздыгдёртём 
дёр нё уыдис.

Афтид армёй рахицён кодта Хабийы йё фыд Буци, зёгъгё, ды 
амалтё кёндзынё, мён та дё кёстёрты дарын хъёуы (ёфсымёрты 
хистёр уыдис Хаби). Зёхх нё уыд. Хёдзар – иннё ахём. Ёмё уыдон 
самал кёныны тыххёй бинонты хурхыл ныххёцыд нё фыд, дардта 

сё бызгъуырты, ма амёлайы комдзагёй ёмё, капекк капеккыл 
ёфтаугёйё, ёхца ёмбырд кодта зёхх ёлхёнынён, фёлё дзы зёхх 
дёр нё балхёдта, хёдзёрттё дёр дзы нё сарёзта, афтёмёй амард.

Фёлё ёхцайё уёддёр ницы бафтыд бинонтыл. Нё фыды 
амарды фёстё фыды ёфсымёртё нё мадёй домын райдыдтой, 
«се ‘фсымёры фёллой кёй сты», уымё гёсгё сын сё куыд ратта 
ёфстауы хуызы. Ёмё йын куы ныкъкъаппа-къуппа уой, куы йын 
фесёфой, уымёй тёрсгёйё сё пайдайыл радта нё хъёуккаг 
Хъантемыраты Саламджерийён. Уый дукани сарёзта, йёхи 
схъёздыг кодта. Афтёмёй нё ёрёййёфта революци, ёмё ёхца 
зыбыты сёфт фёкодтой, махыл дзы капекк дёр нё бахёцыдис, 
афтёмёй. Мёгуыр ёмё гёвзыккёй ёрёййёфтон хёдзар.
 

ІІ
Бинонтё цёуынц тынг раджы куыстмё. Мах мё хистёр хо 

Милуанимё (ууыл цыдис 4-5 азы, мёныл – 2-3 азы) баззайём 
ёвёгёсёгёй хёдзары. Мад нын ныууадзы кёрдзыны къёбёртё 
ёмё цыхты муртё. Ёххормаг нын у, фёлё сём не ‘вналём, уыдон 
нё сихор сты, ёмё банхъёлмё кёсын хъёуы. Фёлё фылдёр хатт 
нёхи нё бауромём ёмё уый фёстё изёрмё ёххормагёй баззайём.

Сывёллоны та цёй дарёс хъёуы? Хёдоны хёррёгъ ыл уёд, 
ёндёр уымёй дёлёмё гом цы у, уымёй не ‘фсёрмы кёны. Фёлё 
хёринаг! Уый афтё ёнцой нё уадзы сывёллоны, йё хъуагён зын 
фёразён у. Ёмё хёринаг ссарынён амёлттё кёнём нё сывёллоны 
хъаруйё. Дзыццайы стыр ёрхуы тас кёрты астёу дёлгоммё 
ёрёвёр. Сис ёй иуырдыгёй ёмё йём саджилёг сараз. Саджилёгмё 
даргъ бёттён бабётт. Тасы бын холлаг ёркён, стёй ёнхъёлмё кёс 
ёмё, куыддёр цъиутё тасы бын фёзыной, афтё бёндён фелвас, 
тас ёрхаудзён, ёмё цъиутё ам сты. Ам сты, фёлё дёу нёма сты. 
Тасы бынёй сё райсын зын у. Фёлё тасыл хъёццул ёрёмбёрз ёмё 
сё хъавгё ахс. Ёмё сё-иу ахсгё ёркодтам, фёлё сё йе тонын нё 
зыдтам, йе – фыцын.

Афтё бонтё цыдысты. Рацыдис мыл 7-8 азы. Хёдзары 
куыстытён фёбёззыдтён: хызтон фос, хастон дард мусёй хъёмпы 
ёргъёмттё ёмё ёндёр лыстёг куыстытё кодтон. Сёрибар рёстёг 
та? Хъёды, быдырты зылдтён мё «бандёимё» – ёмгёрттимё – 

нёхи Гадзатц, Уртаты Гаврел, Хъодзаты Махар, Дзарасаты Солтан, 
Хъодзаты Порка ёмё ёндёртё. Куыд диссаг рёсугъд у Дёргъёвсы 
ёрдз. Арвыл лёууы ёдзёрёг тёрсхъёд. Тёрсытё – фадхъултём. 
Ныллёгдёр хъёд. Голладжы дзаг дёр дзы тон.

Фёлё йё хъёддаг дыргътё, йё хёринаг кёрдёджытё – 
ёнёхъён хъёды къохтё уыдысты уыдон. Хъёддаг сёнёфсир-иу 
зёу-зёу кодта «Фёскъахыры» ёмё ёппётёй дёр нёхи бар уыди. 
Сёдёгай гектарты хъёды кём цыхуызон фёткъуы кёнё кёрдо зади, 
кёмён дзы цы хуызён ад ис ёмё цы афон сцёттё вёййы, уыдон 
ма бёлвырд зонын абон дёр, кёд ма дзы исчи ёгас у, уёд. Уёд 
мугётё, мыртгётё, цымтё, тыртытё ёмё ёндёр ахём дыргътё 
дёр ёлёмытёй задысты нё хъёды ёмё нё быдыры. 

Диссаджы уыгёрдёнтё уыди Быдыры Дёргъёвсы – алыхуызон 
дидинджытёй ёрттывтой ёмё уагътой диссаджы алыхуызон 
адджын тёф. Ёмё уый зынаргъ куыд нё уыдис, фёлё ма сё бын 
сырх-сырхид адджын тёфгёнаг ёрыскъёфтёй сырх кёй дардта 
кёрёй-кёронмё, уымёй та нын зынаргъдёр уыдысты.

Уалдзёг – давон, мёкёрёз, гёнгёлы, кёрог, лёджирттёг, 
дзындзалёг – ёмё сё чи фёуыдзён нымад. Сабитё – ёдзух ёфсёст 
ёрдзы лёвар лёвёрттёй. Зёрдё хъёлдзёг, цёуы зарын. Кёддаг 
дарёс бызгъуыр кёй у, йё гёмттёй буар алырдыгёй кёй зыны, 
уый та чи хъуыды кёны? Чи дё уыны хъёды. Зарём нёхи мысгё 
ныхёстёй. Мотив арёзта Дзыбылаты Барис – ме ‘мгар, ныхёстё 
мысыдтён ёз, ёмё, цыма нё зарджытём адём хъуыстой, афтё 
зынд. Хистёртё нём сё хъус ёрдардтой. Ёмё уый фёстё, махыл 
12 азтё куы цыдис, уёд хистёртё зарёг кёнын сфёнд кодтой, йё 
кёнгё ‘фсымёрёй йёхи чи фёхудинаг кодта, ахём чызгыл. Акодтой 
ёнёус ёмё усджын лёппуты се ‘хсёнмё ёмё мын бамбарын 
кодтой, цавёр зарёджы ныхёстё сё хъёуы, уый. Дыккаг бон мыл 
Сасиаты Геро куы сёмбёлд, уёд радзырдтон уымён фыццаг куплет:

Ой, сусхъæдæй сыфтæрджын, гъей, 
Уæд халон бадæн.
Ой, абон мыл цы худут, Дæргъæвсы 
 фæсивæд, гъей,
Сусæгæй сывæрджын
 æз фарон бадæн.

Геро фыссын нё зыдта, ёмё йын ёй иу-цалдёр хатты радзырдтон, 
цалынмё йё йё зёрдыл дзёбёх бадардта, уёдмё. Уыцы изёр 
зарджыты къордёй Токаты Батырбегён радзырдтон:

Ой, сæ фæрвæй сæ бандон, гъей, 
Бадгæ дæр ыл нал кæнынц. 
Ой, сæ мæрдæй фæбадон, гъей, 
Батæ дæр мын нал кæнынц. 

Ёмё афтё лёгъз ацыдис зарёг. Мотив ссарынён та сын тынг 
феххуыс ис Джыбылаты Барис. Бузныг нё уыдысты.

Фёлё уыцы хабар ёрёджиау уыдис. Нё хабёрттё та нё фёд-
фёдыл дзурын хъёуы.

Зарын уарзтам, ёмё нё уымё, чи зоны, разёнгард кодтой, 
Ёрёфы фаллаг фарс цады алфамблай чи зарыдис, уыцы мингай 
цъиутё. Уыдон зарын райдайынц боныцъёхтыл уалдзёджы, ёмё 
се ‘ппёты зардёй рауайы иу тыхджын зарёг – гимн уалдзёгён. Ёз 
Ирыстоны бирё рётты ацардтён ёмё ёндёр никуы фехъуыстон 
ахём цъиуты зарын. Уёлдайдёр никуы фехъуыстон булёмёргъы 
зарёг, ёмё, цыма уыцы «притон» йеддёмё никуы зары, афтё мём 
кёсы. Ёмё йё «притон» мёхи пыхёстёй нё хонын.

Райсомы-иу тынг раджы ёрёмбырд сты адём аргъуаны 
къуыбырмё, уёлдайдёр та – хъёнджынтё (санаторийы бынат 
у Дёргъёвс, ёмё йём уый тыххёй ёрцёуынц сёдёгай 
тархъёнджынтё, бадынц бёлёсты бын доны былыл, уырдём сын 
хёссынц хуынтё ёмё сёфы сё низ, нард кёнын райдайынц). Ёз ахём 
дыууё хабары дёр ма зонын, ёмё бричкёты афтид стджытё ёрластой 
Ёрёфы былмё, улёфт сын нал фаг кодта. Стёй сёрды кёронмё 
хъазты къах-къухтыл кафын байдыдтой, афтёмёй-иу сё хёдзёрттём 
афардёг сты. Дёргъёвсы чехоткёйё рынчын чи у, ахёмтё дзы 
искуы-иу йеддёмё нёй (ёмё уый, ёвёццёгёи, Ёрёф кёны), ёмё 
уыцы къуыбырёй хъуыстой цъиуты зарёгмё, улёфыдысты, сёкёрау 
дзыхы чи тайы, уыцы уёлдёф. Уыцы адёмимё-иу уыдис стыр 
ахуыргонд ёмё бирё фенёг Баймётаты Петя, ёмё уый загъта:

– Уёрёсейы (кёд Кавказы загъта, уёддёр ёй нал хъуыды кёнын) 
ис зараг цъиуты притонтё ёхсёз ёмё, мёнмё гёсгё, ай у ёвдём 
притон. Иу хатт фёдзурын хъёудзёнис, чи зоны, ахём адёймагмё. 
Уёдёй фёстёмё бадардтон мё зёрдыл «притон», зёгъгё, уыцы 

дзырд, кёд ын йё хъуыды не ‘мбёрстон, уёддёр. Петя та цавёр 
ёхсёз притоны кой кодта, уыдоны хабарён абон дёр ма ницы зонын.

ІІІ
Хъёлдзёг ёмё хъёздыг хъёу уыдис, иумё райсгёйё, Дёргъёвс. 

Дыууё-ёртё хъазты дзы кёд нё уыдис, ахём бон нё ивгьуыдта сёрд 
дёр, зымёг дёр. Махён нёхи дуармё, стём хаттёй фёстёмё, уыди 
хъазт. Цагъта сын диссаджы фёндырдзёгъдёг – нёхи Былой (йё ном 
Хатёхцыхъо хуыйны, фёлё «тёрхъусы былимё» райгуырдис, ёмё 
йё афтё рахуыдтой чысылёй. Ныр йёхёдёг дёр йёхи ном афтё 
фыссы). Диссаджы уёздан дардтой сёхи фёсивёд. Ёнё уёлдай 
хъёр, ёнё уёлдай змёлдёй цалхы ёрдёгау рёнхъ лёууыдысты ёмё 
уарзоны зарджытё кодтой фёндыры цагъдмё, ёмбарын кодтой сё 
уарзондзинады сагъёстё чызджытён. Ёрбацыдис-иу ног фёсивёд. 
Сё кармё гёсгё сын лёвёрдтой бынат, ёмё уыцы уёзданёй сё 
кафты кой кодтой дарддёр.

Арахъхъ ёмё-иу чъиритё куы фёзындысты хъазты, уёд-иу 
лёппутё чызджытау ныссырх сты ёмё нуазын нё куымдтой. Раздёр 
чи ёрбацыдис, уыдон-иу сёхи ракуырдтой ёмё-иу ацыдысты иннё 
хъазтмё.

Мё амондыл нымайын, Дёргъёвсы ёртё фёндырдзёгъдёджы 
кёй уыдис, уый. Уый фёстё мын фыссынён кёй феххуыс сты, 
уый тыххёй нё, фёлё мын мё сабийы мёгуыр бонтё кёй барухс 
кодтой, уый.

Ёртё фёндырдзёгъдёгёй иу иннёйы хуызён нё цагъта. Нёхи 
Былой кодта ёрмёст кафыны цёгъдтытё, уарзётты зарджытё 
ёмё сём йёхёдёг хъырныдта. Хъантемыраты Адзе, удёй дёр 
ёмё ёгъдауёй дёр уёздан Адзе, кодта ёрмёст кадджытё ёмё 
сын рёсугъд, бёзджын хъёлёсёй дзырдта сё ныхёстё. Адём сём 
хъуыстой ёдзёмёй. Уый фёстё йын йё кадджытёй ныффыстон 
цалдёр ёмё дзы сарёзтон, мёхимё гёсгё, кадёг. Йё рёстёджы 
йын рецензи ныффыста Нигер.

Мё фыды ёмсиахс Токаты Бёбу кодта ёнёфсарм худинаджы 
зарджытё, зарёгёй дзырд не ‘ппёрста, афтёмёй. Уыдонмё дёр 
адём хъуыстой зёрдиагёй. Кём-иу сёмбырд сты сё алыфарс адём, 
уый уыдис «Бердиаты ныхас», стыр сарайы къулрёбын. Сарайы 

хуынчъытёй кастысты ёмё хъуыстой сыхы сылгоймёгтё. Уынджы 
иннё фарс та-иу сылгоймёгтё кауы аууон ныггуппёрттё сты, цыма 
сё ничи уыны, афтё кастысты ёмё хъуыстой.

Диссаджы хуызён-иу сарёзтой фёндырдзёгъдджытё сё 
«концерт». Райдыдта-иу Хъантемыраты Адзе Нарты ёмё ёндёр 
хъёбатырты кадджытёй. Сылгоймёгтё куыдтой хёкъуырццёгёй, 
лёгтёй дёр иуёй-иутё сё цёссыг нё урёдтой, кёронмё-иу 
«Ёфхёрдты Хёсанё»-йы кадёг куы кодта, уёд. Йё ныхёстё 
Къубалты Алыксандрёй ист нё уыдысты.

Банцадис-иу Адзе. Адём ёдзёмёй лёууыдысты дзёвгар рёстёг. 
Стёй-иу Бёбуйы фёндыр фёхъист кодта. Кёуыны цёссыгтё-иу 
худыны цёссыгтём рахызтысты. Изёр-иу фёцис хъазтёй Былойы 
фёндыры цагъдмё.

Мёнмё афтё кёсы, уыцы фёндырдзёгъдджытё хъёуы амонд 
уыдысты. Уёлдайдёр – Адзе. Ёз куы ралёг дён, уёд фёстёмё 
байхъуыстон Ирыстоны кадёггёнджытём, ёмё сё цыма Адзейё 
рёсугъддёр ёмё бёлвырддёр ничи кодта, афтё мём кёсы. Цыма сё 
нё номдзыд Цопанаты Арсёмёгёй дёр бирё хуыздёр кодта. Чи зоны, 
Адзейён зёрдёмёдзёуагдёр зёлланггёнаг хъёлёс уыдис, ёмё уымён. 
Чи зоны, уёд ма гыццыл уыдтён, ёмё мём кадджытё арфдёр хъардтой. 
Цы у, уёддёр Адзейё тыхджындёр кадёггёнёгыл нал сёмбёлдтён.

Кадджыты фёстё нын-иу нё даргъ ёхсёв цыбыр кодтой нёхи 
Бебийы аргъёуттё. Хадыхъаты Болаты хуызён уый дёр сыгъдёг 
уыдис цёсгомёй дёр, зёрдёйё дёр. Уарзта сывёллётты ёмё нё-иу 
тохынайы раз зёххыл сбадын кодта ёмё-иу райдыдта йё диссаджы 
таурёгътё, аргъёуттё ёмё ёмбисёндтё дзурын.

Цал ёмё дзы цал мины зыдта! Куыд лёууыдысты йё зёрдыл! 
Амардис 131-аздзыдёй, хъёуы хистёрёй, ёмё цал фёлтёрён 
ракодта йё аргъёуттё, таурёгътё, ёмбисёндтё!

ІV
Æхсæрдæсæмаздзыд – 
Лæджы бындзæфхад, 
Æгæр дæр фæхъазыд, 
Æгæр дæр фæбадт...

Мёныл ёхсёрдёсёймаг аз нё рацыд, ралёууыд мё фарёстём, 
ёмё мё хос кёрдыныл дёр не ‘фтыдтой. Скодтой мё скъоламё. 
Ахуыргёнёг Акъоты Хаджумар, диссаджы сабыр ёмё хёларзёрдё 
ахуыргёнёг (афтё мём кёсы, ёмё мё ахуыргёнджытёй 
кёддёриддёр амонд уыдис), нымайын мё кёны. Кёд «ёвддёс, 
нудёс» анымадтон, уёддёр мё раппёлыдис ёмё мын къласы бынат 
скодта. Ахуыр цыди хорз. Фёлё иу хъуыддагёй тыхстён: партёты 
фёстё къуымы Мадымайрёмы ныв уыдис, ёмё йём алы бон дёр 
кувын хъуыди, партёты бандёттыл зонгуытыл лёугёйё. Цалынмё-
иу «Достойно есть Якова истина» кастыстём, уёдмё-иу уёрджытё 
дудын байдыдтой. Аргъуанмё цёуын та тынг бирё уарзтон. Нывтё 
мё ластой. Нёмгё нё кодта, нё цёсгом къулырдём, афтёмёй, стёй 
нё лёууын кодта хоры нёмгуытыл нё уёрджытыл Ёбаты Шамил 
дёр (уёд махмё ахуыргёнёгёй куыста). 

Ахуыр хорз цыди, фёлё дард нё ацыд. 1917 азы уалдзёджырдём 
не ‘ппёты хистёр Сандройы Турчы фронтмё акодтой, йё кар нёма 
уыдис, афтёмёй кёйдёр бёсты (хъёуыхицау Дзарасаты Абацийы 
ёфсымёр Никойы бёсты). Хёдзар ёнё сёр ёмё ёнё дарёгёй 
баззади. Мады хъёстытёй ёмё мёстытёй ницыуал рауадис.

Хёдзар дёр кусёгкъух хъуаг фёцис, ёмё хёдзары тыхтыл 
сывёллоны тыхтё дёр ёнё сбётгё нё уыд. Дзыцца мё разы тъёпён 
бадтис (ёз зёххыл хуыссыдтён) ёмё мын дзырдта: 

– Дё фёхъхъау фёуон, хъазыны бонтё дёр дын нё фёци... 
Сидзёрёй куы райгуырдтё, уёд рахастёй демё, цы амонд дём каст, 
уый,– ёмё йё цёссыгтё йё хурсыгъд ёнцъылдтё къухы уёлфадёй 
сёрфта. Ёз ёй сабыр кодтон. 

Райдыдтой мё фёллойы фыццаг бонтё. Не ‘мцег Дреты 
Даттеимё, кёд нё рёдийын, уёд ацыдтён уалдзыгёнд кёнынмё 
Змейкёйы зёххытём (зёххытё нын дзы ёххуырст уыдис).

Ёз фынёйё тардтон бёхты, ёмё мын-иу хаххёй фёиуварс 
сты. Уёд-иу стыр хус къуыбар кёнё чысыл дур сёмбёлдис мё 
фёсонтыл, ёмё мё-иу уый райхъал кодта. Ехх, кём фесёфти уыцы 
хуыссёг. Мё фырфынёйё ма мыл фёззёджы ахём хабар дёр 
ёрцыдис: фёззёджы уыдыстём Сосланимё нартхор тонынмё, ёз 
хъуамё бёхмё кастаин – ахуырён тынг кад нё уыдис нё хъёуы, 
ёмё-иу цы сахат бахъуыд куысты, уыцы сахат-иу ёй фёцух 

кодтой йё ахуырёй. Сослан скъёрдта бёх уёззау сёпп-сёппёй. 
Ёз бадтён гуыффёйы хъёмпыл ёмё бафынёй дён. Гуыффёйы 
дзыртт-дзырттёй уёрдоны кау фёстёмё рабырыд, ёмё фёсте 
стыр хуынкъ рауадис. Уыцы хуынкъёй рахаудтон ёмё хъал дёр нё 
радён, мё хъёмпыл фынёйё баззадтён. Мигъджын уазал фёззыгон 
райсом уыдис, ёмё мё-иу уазал райхъал кодта, фёлё фын уёддёр 
тыхджындёр уыдис. Акъуыбылой-иу дён ёмё та-иу афынёй дён.

Сослан дард куы ацыд, ёрмёст уёд бафиппайдта, уёрдоны 
кёй нал дён, уый. Фёстёмё фездёхта ёмё мём тёхгё ёрхёццё. 
Рахъил мё кодта. Уигъы мё ёмё мё тарст хъёлёсёй фёрсы:

– Кём ныццавтай дёхи? Цы ныццавтай? Кём дын риссы? 
Фынёй кёнын мё куы бауагътаид, ёндёр мё цёфы мёт дёр 

ёмё рысты мёт дёр бёргё нё уыдис. Уыгъта мё, афтёмёй-иу 
афынёй дён. Хъусын йё ныхас:

– Ёнхъёлдён, йёхи ныппырх кодта ёмё уадзыг у. Ласын ёй 
хъёуы нёхимё, – уыцы ныхёстё йёхицён кодта, фёлё сё ёз 
фехъуыстон. Мёхи тынгдёр ауагътон – амонд у, хъёумё мё куы 
аласа ёмё ёнёхъён бон хуыссёгёй куы бафсёдон, уёд.

Ёцёг афтё рауадис.
Фёлё нё хуымгёныны таурёгъ кёнём. Хуым кодтам не ‘мцегён. 

Сыхаг раздёр хуым кодта ёмё йё дуртё иууылдёр не ‘мцеджы 
хуыммё фёкалдта. Рауадис дзы загъд ёмё над. Ме ‘мцегён 
йё фындзы туг калд, йё сыхагён та йё бёрзёйы туг – ёгёр ёй 
ныццавта не ‘мцег дзомсы цыргъёй. Баиргъёвтой сё. Хуым кёнём. 
Куыд ма загътон, афтё ёз ёрдёгфынёйё тардтон бёхты, ёмё мыл 
уадис дурты ёмё къуыбёртты цёфтё.

Зёнгтё уёрагёй дёлёмё – зыбыты бёгънёг, къёхтыл – 
ныллёгхъус аразгё дзабыртё. Тыхсынц къёхтыл сындзджын дзе- 
дырджытё ёмё стигъынц зёнгты буар. Фёраст сём вёййынц фароны 
нартхоры хётёлтё ёмё буар сфадынц. Туг кёлы, фёлё йё чи хъуыды 
кёны. «Хъёдгёмттё сцъёйтё уыдзысты, фёлё хуымтён ёнё 
бакёнгё нёй, уёд стонг аз скёндзён». (Ард йё хёдзары бацёуа, ныр 
пъолыл куы ‘рлёууын, уёд простуд куы фёкёнын, мё буар гыццыл 
фёцъёррёмыхст, зёгъгё, уёд мын столбнячы уколтё куы кёнынц, 
уёд мын уыцы ёнёниздзинад цы фёцис? Уёвгё мын ёцёг столбнячы 
ныхмё укол кёнын кёд хъуыд, уыцы цау дёр ёрымысдзынён.)

Зынтён дёр фёразын, ёмё мё зёрдё хъёлдзёг у – тагъд хуымгонд 
фёуыдзыстём, ёмё та ёз зилдзынён хъёдтыл, найдзынён Ёрёфы 
сатёг уылёнты мёхи ёмё, цард, кёд мёгуыр у, уёддёр хъёлдзёг 
ёмё амондджын уыдзён. Фёлё афтё нё рауад.

V
Уёрёсейё цыдёр змёстыты хъёр хъуысын байдыдта. Паддзахы, 

дам, раппёрстой.
– Афтё йын хъёуы уыцы куыдзён...
– Йё бынаты ёндёр паддзахы ёрёвёрдзысты, ёмё уый дёр 

махён ницы хуыздёр уыдзёнис.
– Паддзах, дам, ёппындёр нал уыдзёни,– дзуры мёгуыр лёг 

Хъодзаты Дзыццо.
– Гъи! Куыд нал уыдзёнис паддзах? Уёдё дзы дёу сёвёрдзысты? – 

хынджылёг дзы кёны хъёздыг Фидараты Михал.
– Ёмё йыл худгё та цёмён кёныс? – фёрсы Михалы мёстыйё 

гуылёвзагёй Ёлбораты Бечмырзё (уый хъёздыг хёдзарёй уыдис, 
фёлё ахуыргонд уыдис ёмё кёронмё революцийы ёрлёууыдис. 
Фёмард 1924 азы, хъёусоветы сёрдар уёвгёйё). – Революци 
уымён ралёууыдис, Михал, ёмё хъуамё паддзах мауал уа, фёлё 
адём сёхицён хицау уой. 

Уымё фёстёмё дзурын нё уёндыд Михал, стёй йын йё 
зёрдё скъаха, уый дёр ёй нё фёндыд. Фёлё ма ёнёрвёссон худт 
кёнгёйё загъта:

– Уёдё Дзыццо дёр паддзёхтёй иу уыдзёни, нё? Гъё, йё 
тёригъёд фёхёссат, йе, – йё къухтё фёсонтырдыгёй йё уёлдзарм 
кёрцы дысты батъыста ёмё иуфарс ацыдис.

Хъёу куыддёр ёнёнцой змёлд кёнын райдыдта, адём 
цёмёйдёр тарстысты, цёмёдёр ёнхъёлмё кастысты, афтёмёй 
сыл цыдысты бонтё.

Уалдзёджы хёстёй сыздёхт Баймётаты Агуыбечыр. Уый 
хёстмё ацыди нё хистёр хо Бёдимёты фыццаг лёг Фидараты 
Доттиимё. Дотти, ёнёхёдзар уёвгёйё, кадджын лёппу уыд, уый 
тыххёй йын бакуымдта Бёдимёт дёр. Нёма йё ахастой, афтё йын 
Ёрёфы был сахъари хёдзар кёнын райдыдтой. Ёппёты тынгдёр 
архайдта Бёдимёт йёхёдёг, ёфсёрмы нё кодта.

Йё фыд Дзиккуыры амарды фёстё Дотти фыццаг хатт ёрцардис 
йёхи хёрзёфснайд, сыгъдёг, ног хъёмпёй ёмбёрзт хёдзары. 
Рёстёгмё хёдзар ёй хуыдтой. Хъуамё тагъд скёной фёхсёй 
дурёмбёрзт хёдзар. Ныр уал ацы хёдзары дёр амондджын 
уыдысты. Хъуыды ма кёнын, кёсёджы зёххы рувынмё уыдысты, 
ёз та сын бёхмё кёсёг уыдтён. Изёры мёй йё цалхыдзагёй касти. 
Ёз бёхтёрёг уыдтён ёмё Доттийы ныхасёй бёхы тардтон, куыд 
уайын йё бон уыдис, афтё тагъд. Бёдимёт йё дзыхёй цагъта, 
Дотти та фыццаг гуыффёйы быныл кафыдис, стёй гуыффёйы 
фарсхъёдтём фёгёпп кодта ёмё уым кафын райдыдта.

Амондджын уыдысты, фёлё сё амонд дард нё ахаста – 
ёрмёст ёртё мёйы ацардысты (Бёдимёт та куырдуаты аст 
мёйы фёбадтис), афтё йё Баймётаты Агуыбечыримё ёфсадмё 
акодтой. Цас рёстёг рацыд, уымён ницы хъуыды кёнын, афтё 
Воздвиженскёй ёрбайхъуыст, ирон хёстонтё, дам, цухъхъатё 
йеддёмё салдаты цинелтё скёнын нё бакуымдтой, афицертимё 
(хъазахъхъаг полкъимё) схёцыдысты, ёмё афицертёй дёр бирё 
фёмард, ирёттёй дёр. Уыдонимё фёмард Дотти дёр.

Ёз Бёдимётён хъахъхъёнёгёй баззадтён йё мёгуыр хёдзары, 
цалынмё идёдзы ёгъдёуттё конд фёцис ёмё нёхимё ёрбаздёхт, 
уёдмё. Цёй бирё хъарджытё разынди Бёдимётмё! Цёй диссаджы 
фёлмён ныхёстёй сидтис йёхимё ёхсёвёй-бонмё Доттимё:

–Уё мё зёрдёдарён! Уё мё царды цин! Уё мё лёугё хох 
ёмё мё цёугё мёсыг! Ёз дёр сидзёр куы дён, уёд мё иунёгёй 
цёмён уадзыс? «Бирё дё уарзын», куы дзырдтай, ёмё дё ёз дёр 
куы уарзтон, уёд мё цёмён фёсайдтай? – куыдта ёхсёвты суанг 
бонмё, ёмё ёз дёр куыдтон йемё.

Фёлё ныхас Агуыбечырыл цёуы. Сыздёхт уый ёфсадёй, йё 
алыварс ёрбакъорд кодта, хъёуы мёгуыртёй удыхъёдёй сёрёндёр 
чи уыдис, уыдоны. Ныхёсты-иу арёх зынын байдыдтой ёмё адёмы 
ёхсён «змёнтён» ныхас кёнын райдыдтой. Агуыбечыры хуыдтой 
«большевик», стёй йын уыцы номёй рахуыдтой иннё ёмбёлтты 
дёр, фёлё «большевик» цы ныхас уыдис, уый ёз нёма зыдтон.

Нё уёле Сечеры революцион къорды разамонёг уыдис Хайты 
Батырбег, йё къорды та уыдысты нё чындз Олинкайы хистёр 
ёфсымёр Баситы Алимырза, Гётёгонты Хадзырёт, Мецъиты Абади 

ёмё ма ёндёртё. Сиу сты мах хъёуы къордимё ёмё цавёрдёр 
хъуыддёгтём цёттё кодтой сёхи.

Дарддёр революцион цаутё Дёргъёвсы куыд ёрымысыдтён, 
афтё равдыстон роман «Хъёбатырты кадёджы» 2-аг ёмё 3-аг 
чингуыты Ёрёфыхъёуы цаутё ёвдисгёйё. Фёлё ма хёрз цыбырёй 
ахём дыууё цауы ёрхъуыды кёнынмё хъавын:

1. Алимырзайы Дзыцца ёрхуыдта, ирон ёгъдаумё гёсгё, 
нёхимё – йемё уыдысты Батырбег ёмё Абади. Се ‘ппётыл дёр 
уыди фёрсмё фёлдёхт хъазахъхъаг топпытё, астёуыл ёмё 
уёхсчытыл – цёхгёр ёвёрд хъатаратё ёмё нагантё сёракёй 
хуымпъырты. Ёгасцуай зёгъынмё сём кёй ёрбахуыдта Дзыцца, 
уыдонимё уыдысты Агуыбечыр ёмё Бечмырзё дёр – уыдон дёр 
афтё ифтонг уыдысты хёцёнгёрзтёй. Мидёмё сё хёдзармё куы 
кодтой, уёд мын Агуыбечыр мё хъусы ёрбадзырдта:

– Цу, аргъуаны къуыбырёй кёс ёмё, ардём барджытё кёнё 
фистёг адём къордёй куы цёуой, уёд нын ёвёстиатёй хъусын 
кён. Хъусын кёнын дё къухы нал бафтыдис, зёгъгё, уёд та-иу 
дыууё ёхситты ныккён.

Уымёй бамбёрстон, сё бадт тёссаг кёй уыдис, уый. 
Ёхсызгон мын уыдис, ахём хёс мём кёй ёрхаудта, уый. Ме 
‘мгар ёмё сыхаджы, Уртаты Гаврелы, мемё айстон, дыууёйё 
хуыздёр хъахъхъёндзыстём, зёгъгё, уый ёфсонёй, фёлё 
уымён дёр ёхсызгон уыдис, ахём хъуыддагён ёй кёй 
бацагуырдтон, уый.

Ёхсёв уыд мёйрухс. Хъахъхъёнём, хъахъхъёнём, фёлё никуы 
ёмё ницы. Дзёгъёлы тёрсынц, зёгъгё, афтё банымадтам ёмё 
зёххы кардсадзынтёй хъазын райдыдтам. Уалынмё мын Гаврел мё 
уёхскыл фёхёцыд ёмё йё иннё къухёй Ёрёфы фаллаг фарсмё 
амыдта. Бирё барджытё фёуырдыг кодтой Ёрёфмё. Ёз ныхситт 
кодтон. Стёй нёхимё разгъордтам. Уазджытё бадтысты сё бёхтыл, 
Агуыбечыритё дёр уёдмё сё бёхтыл бадтысты – бёхтыл уыдысты, 
уый нё бафиппайдтон уазджыты бёхты ёхсён.

– Федтон сё мёхёдёг. Бирё барджытё сты, – дзырдта мё 
бацыдмё Агуыбечыр, стёй мём уёлбёхёй йё сёр ёривёзта та 
мын мё хъусы загъта:

Гёбайён1 зёгъ, ёмё нын-иу райсом хёринаг Цёвёджыхъомё 
1 Дёбейы мад Дзыццайы дыккаг ном, – (Редакци.)

рахёсс. Уым уыдзыстём. Ёрмёст искёмён...– йё былтё ангом 
кодта ёмё сё йё амонён ёнгуылдзёй балхъывта. 

– Уанцон нёу.
Уымёй фёстёмё сын сусёгёй хёринаг хёссын райдыдтон. 

Алыхатт дёр сё бынат ивтой, ёмё сын ног бынатмё хастон хёринаг. 
Ёрмёст сёхёдёг ёмё ёз зыдтам ног бынат.

Фёлё ууыл нё цёуы ныхас. Бинонтё ёнкъардёй 
ныххуыссыдысты – Сандро йё бинойнагимё уёладзыджы, мах 
– ёрдёгпъадвалы. Фёсахсёвёрты нём фёзындысты фондз 
гёрзифтонг хъазахъхъаджы. Сё амонджытё уыдысты нё сыхаг 
Баймётаты Коля ёмё Цырыхаты Мырзахъул. (Уый хёдразмё нё 
хёдзары хуынд уазджытимё бадтысты, Мырзахъул та уыд Олинкайы 
ёмдзуарджын).

Уёззау цырыхъхъытёй асинтыл гыбар-гыбурмё фехъал стём 
иууылдёр ёмё кёртмё ракалдыстём. Уёдмё хъазахъхъёгтё 
«джигул кодтой» ног чындзы ёмё йё мойы уаты. Дёргъёвсы фатеры 
давд никуы уыдис, ёмё уый тыххёй сё дуёрттыл ёхгёнёнтё нё 
уыдис ёмё сыл гуыдыр никуы ёвёрдтой. (Афтё у ныр дёр ма, 1958 
азы, бирё хёдзёртты).

Гом дуарыл, ёнё бадзургёйё, бамидёг сты ног чындзы уаты. Ног 
чындз ма фётёррётт кодта афтид мидёггёгты ёмё нымёты йёхи 
батыхта. Фёлё йё хъазахъхъаг райхалын кодта, ёрмёст рёсугъд у 
ёви нё, уый феныны тыххёй.

Сандройы ёрцахстой. Хёдзары – кёуын ёмё цъёхахст. Фёлё 
дыккаг бон ёрцыд нёхимё.

– Мах ын куы нё уыдаиккам, уёд ын ёнё фехсгё нё уыд, – 
ёппёлыдысты Коля ёмё Мырзахъул.

Ёз сусёгёй хёринаг хёссын кёнё та, растдёр зёгъгёйё, 
галуёрдоны гуыффёмё бастёй ласын байдыдтон. Хъёуыхицау 
Сугъараты Дзадза мыл (уёды хъёуыхицау, кёддёр Уёрёсейы дёр 
стражник уыдис, ёмё уымёй налатдёр лёгён скёнён ницы ис) 
дызёрдыг кёнын райдыдта, дызёрдыг каст дам-иу кодта мё фёстё. 
Фёлё ёхсёзём бон сё бынаты нал сёййёфтон партизанты, Асыйы 
хёхтём, дам, аивтой.

2. Хъёугёрон ёрлёууыдис сырх тырысаджын стыр бёхджын 
къорд гыццыл сармадзанимё. Дреты Дзабо – контрреволюцион 



18

элемент – кёд зёронд уыдис, уёддёр згъордта хёдзарёй-хёдзармё 
ёмё хъёр кодта:

– Цы ма кусут, Дёргъёвсы лёгтё? Сырх тырыса нём куы 
сдардтой ёмё нё хёст куы агурынц, уёд сын мах та цы дзуапп 
дёттём? Цомут, гормёттё, хёстмё, нёхи бахъахъхъёнём. (Сырх 
тырыса, дам, хёст сидыны нысан уыди).

Хъёуы адём хёст нё расидтысты, фёлё минёвёрттё арвыстой 
къордмё.

Минёвёрттё хъёумё ёрбахуыдтой къорды ёмё сё хёдзёрттыл 
байуёрстой. Уый уыди Тауаситы Сослёнбеджы (ныры номдзыд 
скульпторы) революцион къорд ёмё тагъд кодта кёсгон номдзыд 
революционер Назир Катхановён ёххуыс кёнынмё.

Куывдтытё, хъёзтытё...

АЙЛАРТЫ ИЗМАИЛ: 95 АЗЫ

(1924 – 2019)

ЗÆРОНДЫ КЪУХТÆ

Кёсын зёронды бон мё къухтём, 
Цыма сё абон федтон ёз!
Ёнцъылдтё – адаргё ёрмкъухтау, 
Кёнынц фёллад уёхсчытыл уёз.

Бынтондёр дис кёнын мёхиуыл,– 
Цыма кёйдёр ысты, кёйдёр! 
Фёлмён сё авёрын мё риуыл,
 Уёззау сё адауын мё сёр.

Фёцыдтён хётёнты рыст къёхтёй, 
Цы бёстыл нал ёрхёцыд цёст.
 Фёлё ма армвёндаг нё хёхтёй 
Бёркадджын быдыртём ёххёст.

Дзёбуг, цёвёг ёмё хъёсдарёг, 
Дзывыр, ёхсырф ёмё фёрёт 
Уыдысты адёмён сё дарёг,– 
Мё къухтыл та ныууагътой фёд!

Хъёд-дурёй арёзтон хёдзёрттё, 
Цы кёмтты не ‘рхызтон мё фос. 
Сёрд халсар фёхастон ёргъёмттёй. 
Зымёг та – хуссайраг цъёх хос.

Мё хуымгёнд никуы сси зёрёстон, 
Уым фаджыс – митвёндагыл ласт.
 Ёлутон ехсы фындзёй ‘взёрстон, 
Мё хортё – дзаг ёфсирён карст...

Кёсын уём рохст лёгау: уырынгтё, 
Фёлё куыствёлладёй – сыгъдёг.
 Ныуарджын дурвёткъуы тёбынгтау,– 
Ёлвёст, уёззау ёмё дёрзёг.

Ёмё ныр райгё ут уё куыстёй, 
Фылдёр уё бузныг дён – цёмёй?!. 
Фёхастат сидзёрты ёдыхстёй, 
Сё фынгыл давёггаг хор нёй.

Мёнгардёй никуы сластат хъама,
 Дзёгъёлы никуы калдтат туг.
 Нымд фёллойё фёкодтат «а-ма», 
Ёмё уё хуртём систа дуг.

Кёсут! Зёронд сты мё къухтё, 
Фёлё куыствёлладёй – сыгъдёг. 
Нё дарын тинтычъи ёрмкъухтё,– 
Цёмён уа агъуды бын лёг?!

МÆ СЫХАГ

Цымё, цёмёй вёййы ёнгёстё?
Ёз – арф комы, ды 'рцахстай рындз,
Мёнён – нё сабитё мё фёстё,
Дёуён – дзидзафсёстёй дё куыдз.

Мёнён уёрдон дёр нёй мё кёрты,
Дёуён дзы хёдтулгётёй – хал.
Ды фурды был улёфыс сёрды,
Мёнён мё цыргъ цёвёг – ёмбал.

Дёумё ёддёгуёлё хёдзёртты – 
Ёнахуыр уазджытё ёдзух.
Лёвархортёй кёныс хёлёрттё,
Нё исыс кусёгён йё къух.

Мёнён мё фыд ёдзух фёдзёхста:
– Мёгуырёй дёр-иу у рёстаг!
Дёуён дё фыд фыдвётк ныууагъта:
– Мёгуыр у адёмы фёстаг!..

Уёдё цёмёй вёййём ёнгёстё,
Цы ΄гъдауёй дё лёгён ёмбал?!
Дё туг у марг, ёлгъыст – дё хъёстё,
Тыхтона – де стырдёр амал…

МÆ АДÆМ

Мё адём у сёдёбёстон,
Сёдёхъусон, сёдёцёстон. 
Цы сё зёгъдзынё ды?

Ёхсёны хаст – нё сидзёртё, 
Хъёузиутёй карст– уыгёрдёнтё. 
Цы сё зёгъдзынё ды?

Хёхбёсты фарн – фынгты ёвёрд, 
Зёрдёты хъарм – кёрдзыны хёрд.
Цы нё зёгъдзынё ды?

Сылгоймагён йё кёлмёрзён –
Фыдракёндты тыхёмбёрзён. 
Цы дзы зёгъдзынё ды?

Йё алы змёлд у алы ‘гъдау,
Ёууёнчы хёлд – цыфыддёр фау. 
Цы ма зёгъдзынё ды?

Сёрбахъуыды – хёстёгарёх, 
Нё тёхуды – нё фыдызёхх. 
Цы ма зёгъдзынё ды?

Мё адём у сёдёкуыстон,
Сёдёныфсон, сёдёрыстон. 
Цы сё зёгьдзынё ды?!

ГУЫЛМÆ, ГУЫЛМÆ,  
ЛÆППУТÆ!

Сау ёндонёй – нё хъёсдарёг, 
Нарёг фёлахс – цыргъ цёвджытё. 
Ёрфёллади нё хёсныдарёг, –
Къултыл цудынц йё уёрджытё.

Асурём ёй, лёппутё! 

Нё уыгёрдён дёлвёз-уёлвёз, 
Хъёдабёйау – цъёх сынчытё. 
Рог хъёлёба – куыстён фёрёз, 
Бёстё фестад ёхсинджытё.

Аййафём ёй, лёппутё! 

Ёхсёны нын цёвёгцёгъдёг,
Цёвёгдауёг – Куырдалёгон. 
Дымгёгёнёг, фёндырдзёгъдёг –
Сыгъдёг улёфт цырд Галёгон.

Размё, размё, лёппутё!

Ысхёссынц нын хъёрмаходён, 
Йё сёрыл ис лёппуйы гуыл! 
Кём дзы скувём, кём саходём 
Цыты ‘гъдауёй фётчы уагыл!

Цырддёр, цырддёр, лёппутё!

Сагсур лёппу йё риуыгъдёй
Хосдзауты ‘хсён бёрёг дары. 
Цы баззадтё, цёй, ауыгъдёй, 
Хёсныдар «Гуылмё» дёуён зары.

Гуылмё, гуылмё, лёппутё!

ХÆХТЫ ХЪÆБЫСЫ
 

Боны ‘мбисёй зёрдё райы, – 
Хур гыццыл фёкъултё. 
Цъитидон хъёлфгёйё уайы 
‘Хсырёмхёццё култёй.
Пирёнгёмттёй мигъты арвыл
Рог Галёгон фасы.
Комбёстё ыстылди царвы, –
Мондёгтё ёлвасы.
Хъёу дёлиау баззад комы, 
Фосы дзугтё – ривёд.
Цин йё монцы дуёрттё тоны,
Уарзт тёры йёхи фёнд.
Цёстёнгас кёдём не ‘ххёссы,
Уымёй хъуыды – дарддёр.
Дунейы фарн фынгмё ‘рхёссы
Хёхты бёркад тагъддёр... 
Ногахст цыхтау цъити фаркгай
Айнёг-кёхцы фехёлд... 
Галдзёбидыр рындзыл скатай, 
Дзугён зын – сё фезмёлд...
Хицён цёу фёлгёсы тигъёй:
Сычъиты къорд – таджы.
Цъиуджын зым та баззад джихёй, 
Тас хёстёг нё уадзы. 
Хуыргёрчытён – фугё бадён, 
Къёхты бынёй стёхынц. 
Цёргёстён сё улёфт – адён, 
Тугдзыхтёй ёххёлынц...

АЙЛАРТЫ ИЗМАИЛЫ  
ХЪУЫДЫТÆЙ 

• Адёймаджы цардвёндаг азтё, бонтёй нымаинаг куыннё 
вёййы, фёлё йё цёрёнбонты адёмён цы хёрзты бацёуы, цы 
лёггёдтё сын бакёны, уыдоны мидёг ис йё царды ахсджиагдёр 
мидис.

• Ирон ёвзаг у ёнёниз буары нуёрттау ёлвёст, хёххон сыгъдёг 
арвау – ирд ёмё ёгёрон, ныййарёг мады зёрдёйау – фёлмён ёмё 
цёстуарзон, схёссёг фыды домаг фёдзёхстау – кад ёмё радыл 
дзурёг, ног чындзау – къуызгё, уайсёст ёмё ёнкъарёнджын, 
чындздзон чызджы зёрдёхсайгё ёнгёсау – цардбёллон, усгур 
лёппуйы сагъёстён та цёрынёй-хёрынмё басгуыхт ёмбисонды 
хъисфёндыр.

• Бирёвёрсыг у царды ёцёгдзинад, йё иу фёзындмё дёр 
алыхуызон бахизёнтё ис, йё равдисынён – ёнёкёрон фёлгонцтё 
ёмё ахорёнтё.

• Хъёуы сыгъдёгзёрдё, рёстёй цёрёг ёмё рёстыл кусёг 
адёймаг куыд ёрдзон, афтё ёхсёнадон уагёй дёр… 

• Адёймагмё хицёнёй, адёммё ёмткёй цы вёййы 
раппёлинаг, бафёзминаг миниуджытёй, уыдоны ́ хсён сёйрагдёртё 
сты намыс ёмё ёфсарм, рёстад ёмё ёууёнк. Уыдонёй цух адёймаг 
ёмё адём сты ёдзыт ёмё ёгад, мёгуыр ёмё ёлгъыст куыд хицён 
адёмты, афтё дунейы фарны раз дёр… 

• Мёхи уды фыдёбонёй уёлдай ёз никуы ницы домдтон 
мёхи ёнцонён, кадён, арёзтён нёдёр бинонты астёу, нёдёр 
адёмы ёхсён, афтёмёй алы куыстмё дёр цыдтён разёй. Кад 
тыхфёлгъуыдёй нёу, чи мё цёмёй ёрхъуыды кёна, уымёй 
Хуыцауы раз – бузныг, ёндёр курёггаджы хорзёхты нёдёр кад и, 
нёдёр – рад. 

• Цёрынён бирё цыдёртё хъёуы: ёрдзон ёмё ёхсёнадон 
фадёттимё – тых ёмё хъару, зонд ёмё ёрхъуыды, ныфс ёмё 
ёууёнк, куыстарёхст ёмё дёсныйад, нымд ёмё быхсынад, 

цёстуарзон ёмё хёрзудыбёстё. Адёймагён ёрдз цы радта, 
уыдонёй, фёстауёрц кёнгёйё, арёхсы кайын, уёд 100 азёй 
фылдёр цёрид, фёлё нё зоны йёхи дарын ёмё мёлы рёстёгёй 
раздёр. 

• Сывёллон зынхёссён, хъомылгёнён вёййы, фёлё мад 
ёмё фыд сёхи хъуагёй, сёхи удты фыдёбонёй фёцархайынц цоты 
сёрвёлтау, ёмё уыдёттё ёрыгёттён рох кёнинаг не сты. Зёронды 
бонмё алчидёр фёцёрёд, фёлё, дё ныййарджытём цы цёстёй 
акёсай сё фёкёсынхъуаджы бонты, уымёй дём кёсдзысты дёхи 
цот дёр. Ёз дёр мё 80 азы сёрёй акастён, ёмё Хуыцау ёвдисён 
мё цардвёндагён. Рёдыдтё ёруагътон кёмдёрты, ёмё уыдон дёр, 
мёхицён ёнцондёр уа, уый тыххёй нё – архайдтон иугёндзонёй 
бинонтён, хёстёджытён, зонгётён, алыварс адёмён хуыздёрыл 
куыд армёй, афтё зёрдиаджы раст ныхасёй дёр. 

•  Ёппёт фёндёттён, хъуыдытён, бёллицтён зёгъыны фадат 
нёй: иунёг цард ис лёгён, дыууё хатты ничи цёры, ёмё зёры бон 
бёркад бафтауын фембёлы, науёд фёлтёрты бастдзинад ёнцонёй 
скъуыны, хёлы… 

• Мё цардвёндаджы сёйрагдёр нысёнттё-бёллицтё, 
сагъёстё-хъуыдытё баст уыдысты фыды уёзёг, фыды къонайыл, 
райгуырён зёхх – Ирыстоныл, – стыр нымадёй: хохёй быдырмё, 
ёмё йыл ёнёзивёгёй фёцыдтён хурёй-къёвдайё, сёрдёй-
зымёгёй. Нё мё хъуыдысты ёндёр бёстётё уёвынён, цёрынён, 
кусынён Ирыстоны раз, афтёмёй сыхаг адёмты зёххытыл дёр 
дзёвгар ауадтён… Федтон ёмё бамбёрстон адёмты цардыуаджы 
хуызивёнтё куыд ёрдзон, афтё ёхсёнадон уагёй дёр, ёмё 
рёстёджы нымад афёдзёй-афёдзмё уыди ёвдисён адёмы цардён 
ёнусты ахёсты.

• Стыр уацмыс ныффыссынён стыр курдиат хъёуы, стыр 
курдиатён – сыгъдёг зёрдё, адёмы цин ёмё маст цёджджинагау 
кём фыцой.

ИЗМАИЛЫ ТЫХХÆЙ  
ЗÆГЪЫНЦ:

СОТТИТЫ Риммё: Ис ахём адёймёгтё, кёцытё, ёдде 
бакёсгёйё, иннётёй ницёмёй хицён кёнынц. Фёлё дзурын куы 
байдайынц, уёд сё алыварс никёйуал уындзынё – ёрмёст хъус 
ёмё хъус.

Ирон царды фётк, ёгъдау ёмё фарнёй цыдёриддёр ис, уыдон 
йё ныхёсты райхъал вёййынц, сёхимё ёлвасынц адёймаджы. 
Чи сём хъуса, уыдонён сатёг хёххон суадоны донау ёхсызгонёй 
удёй-удмё дзурынц фыдёлтыккон хёзна-ёгъдёуттё ёмё фарны 
фётк. Уыдонёй у Айларты Измаил. Мадзура, хёдёфсарм. Уёлдай 
ныхас дзы нё фехъусдзынё. Йе сныхас – бёрцбарст. Фёлё цас ёмё 
цас хёзнатё дары йё зонд ёмё йё хъаруйы ёвёрёнты!

Измаил у абоны бон ёппёт Иры дзыллётён сё фидёны царды 
фётк ёмё рёсугъд ёгъдёутты ёргъёу хёзнадон. Йё чингуытё, йё 
раныхасы цёры Иры ёппёты зынаргъдёр хёзна – Фарн. Ёвёццёгён, 
алы хатт дёр, Измаилы дардмё ауынгёйё дёр, ме ‘ппёт удысконд 
йёхи уымён ёрбамбырдтё кёны, мё удён хуыздёр цы ис, уыцы тёваг 
уымён банкъарын. Мёхёдёг дёр ёй нё бамбарын, сёрёй бынмё 
куыд сраст вёййын, цыма мём ёнёхъён дзыллё фёкёсы, уыйау. Уый, 
ёвёццёгён, Измаилы уды цы ирон фарн цёры кувинагау сыгъдёгёй, 
уый тыхджын тёваджы «аххос» у. Нё абоны царды йё ис рахонён ирон 
фарны, цардыуаг ёмё табуйаг ёгъдёутты фёстаг могикан. Ахёмён та 
йё алы къахдзёф, йё алы сныхасмё дёр лёмбынёг ёмё къёрцхъус 
зёрдёйы хицау хъёуы. Ахём адёймёгтё алы нациты дёр сты йе 
стырдёр хёзнатёй...

ХОЗИТЫ Барис: Цёмёй адёймагёй фыссёг рауайа, уый 
тыххёй хъуамё ёнусты сагъёс йё зёрдёйы ёрцёра. Ёнусты 
сагъёс цадёггай куы райхалём, уёд ма ссардзыстём ёнусты хъыг, 
цин, хъынцъым, фарн, намыс, кад ёмё рад. Бёрзонд уазнысантё 
кёй риуы сабухынц, кёй зонд ныррухс кёнынц, кёй зёрдё 
схъарм кёнынц, уымён та йё миддунейы ёрдзон хуызы равзёры 
сфёлдыстадон уавёр. Сфёлдыстадон уавёр та уёлтёмёнадён 

бацёттё кёны ёрбадён бынат. Тёхудиаг куыд нё вёййы, 
уёлтёмёнад кёй зёрдёйы дуёрттё бахойы, уый. Хуыцауы фёндёй 
йын лёвёрд ёрцёуы курдиат. Зёххон удыл ёрвон хорзёх куы 
сёмбёлы, уёд ёй цёстыгагуыйау хъахъхъёнын хъёуы. Авгау ын 
ёрхауынёй тёрсын хъёуы, сау фёрдыгау Хуыцауы хуызён ын табу 
кёнын хъёуы. Уыцы домёнты аккаг алчи нё разыны, ёмё уыйадыл 
йё курдиат уардийы сыфтау нё райхёлы, афтёмёй бахус вёййы. 
Нё фыдёлтё-иу ахёмёй хуымётёджы нё загътой: курдиат ём уыд, 
ёмё йё ёвёрын нё базыдта. Ныхас, кёй зёгъын ёй хъёуы, айдагъ 
дзырдаивадыл нё цыд, фёлё алыхуызон дёсныйёдтыл дёр. Ёцёг 
дзы алы ран дёр йё сёйраг хъуыды баст уыдис курдиатимё. Ёмё уый 
хъахъхъёнын чи базоны, ахём удыхъёдёй фёзёгъынц: Хуыцауёй 
арфёгонд, цардёй разы, зёрдёйё бёрзонд. Ёнусты сагъёс рагёй-
ёрёгмё дёр кёй риуы ёрцард, уыцы ирон фысджытёй иу у – поэт, 
прозаик, публицист ёмё фольклорист Айларты Измаил.

ДЗУГАЕВА-МУРАШЕВА Римма: Этнограф, писатель, 
публицист, автор уникальной книги по этнографии «ИРОН ФАРН» 
– Айларов Измаил Харитонович – человек, которому небезразлична 
судьба будущего родной Осетии, человек, который собрал и собирает 
по крупицам традиции и обычаи предков. Он патриот Осетии, 
человек, который борется за сохранение осетинского языка. 

Айларов Измаил Харитонович – человек-легенда, ходячая 
энциклопедия, постоянный консультант по всем вопросам в области 
литературы и этнографии.

 Выдержки из его произведений и публицистических статей 
стали цитатами. Встречи с Айларовым И.Х. – живой пример для 
подражания и любви к удивительно сказочным уголкам Осетии, 
к историческим памятникам, традициям и культуре осетинского 
народа.

БУЛКЪАТЫ ИГОРЬ

(1960)

БУЛКЪАТЫ Игорь

ПРОЗÆЙÆ ФЫСТ ÆМДЗÆВГÆТÆ

* * *
...ёддёмё ахиздзынён тёккё дымгёйы ёмё, мё бон цас 

бауа, уыйбёрц ёрцауындздзынён хъеллаугёнгё телыл хуылыдз 
кёрдёнтау мё рис мё джитёнтимё, иу гыццыл дзы алёудзынён 
ёмё байхъусдзынён, донтёдзгё четён дымгёмё куыд фёртт-
фёртт кёны, уымё, мё зёнгтёй мын куыд суры ёдыхуаг ёмё 
фёндыры амонёнтё куыд хъыс-хъыс кёнынц ме ‘нгуылдзты бын; 
ёз бадын асинты схизёныл ёмё зарын, ныртёккё цы ёнкъард 
зарёг ёрхъуыды кодтон, уый; зёронд ус – Досыр – хёдзары йёхи 
ёмбёхсы, тарёрфыг у – йё бон нёу бамбарын, цёуыл у зарёг, 
фёлё йё зёрдё уынгёг кёны, ёппынфёстаг йё къух тилы, 
ёвёццёгён, сывёллонён йё тёвд ёгёр схызтис уёлёмё; дымгё 
тынгдёр кёны, тёгёры бур сыфтёртё дыууёрдём скъёфы; 
«Банцай, лёппу, науёд Хъуынджын Лёгмё фёдзурдзынён!» 
– хъёр кёны Досыр, – ёз нал зарын ёмё, дисгёнгёйё, кёсын 
зёрондмё: йё кёлмёрзёны хъуырбаст суагъта, урс дадалитё 
ёрттивынц, йё кёнгё комарынджы дзёхст-дзёхст цёуы, фёндыр 
иуырдём айсын, сындёггай сыстын ёмё мёхи уатмё цёуын 
ёгёроны ёмё ёдзёмады хъёбысмё...

БЕДЗАН
...йё кёрц, райсомраджы цы ‘хсызгон хъарм хъёуккаг 

хёдзарёй рахызтё, уый тёф чи кёны, – ёрёппёрста зёхмё ёмё 
айсёфти вагзалы даргъ фёзёй, цыма никуы лёууыди мё разы 
ёмё йе ‘нкъард цёстытё никуы ныццарёзта бетоны ёрдёгпырх 
къёйтём, цыма рагёй, бёстё ма бынтон афтид куы уыдис, – 
ёрмёст цоппайаг уд зилдух кодта нё сёрмё, – уыцы мылазон 
заманёй фёстёмё лёууыдтён уым, ёхсёвы схъызыди, телтыл 
халас ёрзёбул, сау гогызён уалдзыгон кёфтыты рёстёджы йё 
дёллагхъуыр куыд ёрзёбул вёййы, афтё, райсомсарёй дымгё 
атыдта телты, ёмё хъеллау кодтой ехсы къёдзилтау, нёхимё 

бацыдтён, пецы ахъаззаг арт скодтон, тулдзы паркетёй цы 
баззад, уыцы сугёй, Досыр сё гыццыл фёрётёй тыххёйты саста, 
стёй-иу куы бафёллади, уёд-иу йё сёр радардта кёрты дуарёй 
ёмё хъёр кодта: «Бедза-а-а-а-н!», йё кёрц, райсомраджы цы 
адджын хъёуккаг хёдзарёй рахызтё, цыма ахём тёф кёны, уый 
ёрёппёрста зёхмё ёмё айсёфти даргъ фёзёй, «Бедза-а-а-н!» – 
бафёзмыдтон зёронд усы, ёмё мё хъёлёс айзёлди зёйрацыды 
нёрынау, ёмё та ноджы ныффёзмыдтон Досыры ёмё та ногёй, 
цыма зёй рацыдис, ёмё афтё ноджы ёмё ноджы зёлыдис: 
«Бедз-а-а-а-н! – цалынмё 36-ём ёвёстиаты поезд не ‘рбахёццё 
ис ёмё йё дёнгёлтё фыд Гивийы цъупп худ нё разынди вагзалы 
тигъёй, уёдмё... йё къухты цы къафеттёй дзаг дзёкъултё уыдис, 
уыдон равдёлон кодта худгё-худгёйё ёмё хъёр кёны: «Мёнё 
уын адджинёгтё, мё хъёбултё!», ёмё мах, кёрёдзи расхой-
басхой кёнгёйё, уидзём ёрттивагцъарджын къафеттё, тепловоз 
дёр уасы... Уалдзёджы Бедзан ёнёнхъёлёджы фёрынчын ёмё 
ёвиппайды амард...

ГАБО
...кёнын цыллё ёндахыл халбаст ёнгузы хъаппытё, мё 

уды сёнёфсирау адджын фыхдоны тылд, ёмё фёстаг ёртах 
– уёларвёй зёхмёлвёст Меропёйау ёрттиваг, асатёг, хъёу 
Хвелиандройён цы фидыц рабарстой, уый кёроныл, ёз рацыдтён 
цёугёдон Саукъабайы былмё, райсомы арты тёф калдис, мё 
цёнгтё аивёзтытё кодтон, стджыты хъыс-хъыс ссыдис, мё ныхыл 
андзёвдис уёрёх тыгъдады арф улёфт, ёмё йё фёстё фёхъус 
уёззау ёфсирджын цъой, дуне – цъус тёссаг, фёлё уёддёр хион, 
ёмё мё сонт уарзт уыдис алкёй фаг дёр – афтё стыр уыдис, 
афтё, ёмё мын мигъ банорста мё бёгъёввад къёхтё, ёмё цъёх 
кёрдёг ссыди мё къах-къухты ‘хсёнты, Габо растад йё уатёй: 
«Хурыскастмё ма иу цалдёр цёстфёныкъуылды баззади, фёлё 
уыцы рёстёг фаг уыдзён, цёмёй къамбецты аскъёрай хизынмё», 
– загъта уый, ёз атындзыдтон скъётырдём ёмё фехъуыстон, 
аргъонахъ куыд бадзёгъ-дзёгъ кодта йё рёхыс. «Садул, –  
бадзырдтон ём, – Садул, нё мё базыдтай, уый ёз дён, ёз», – куыдз 

йёхи ацагъта ёмё ёнцад кастис мёнмё, ёмё уёд фёзылдтён 
фёстёмё ёмё хуры фыццаг тынтём ауыдтон, Габойы рихитыл 
куыд андзыг йё мидбылхудт, цыдёр ёнёкёрон ёмё таппузгонд 
анёрсти мё буары мидёг, цыма мыл тёфсёг бахёцыди, фёлё мын 
фётёрсыны рёстёг нал аззад, Габо мё афарста, циу, цы хабар у, 
зёгъгё, фёлё уёдмё хур скастис, стъалытё афёлурс, фенуд сты...

НИНУЦА
...ёрлёуу ёмё змёлгё мауал кён, дё бёгъёввад фадёй – дё 

къах кёйонг адаргъ уа – дёхимё ёрбассив хёррёгътё, ёрбахаф 
сё ёмё ма ауёрд дё хурхуадындзтыл – цалынмё Генрих 
Шютцы лёгъзгонд зёлтё не ‘рбацёвой кёрёдзиуыл сё дыууё 
литаврёйы, дихтёгонд дынджыр моллюскау, ёмё ма ахгёной 
бынтон дё хъуыртё, цалынмё уёлмёрды дё куырм фыдыхо 
Нинуца нё аныгъуылди хёмпус сыджыты мидёг: «Бауадзут мё, 
ёмё мё арм уёддёр авёрон мё мёгуыр ёфсымёры ныхыл», – 
хъарёг кёны, ёмё йе ‘рдиаг райсомы мигъау атайы уёлдёфы, 
чидёр ын ныххёцыд йё къухыл, йё фёдыл ёй хоны, фёлё куырм 
сылгоймаг йё зонгуытыл ёрхауы ёмё та ёрхауы, уёд йё кёстёр 
лёппу Тамази, Донбассы шахтёйы чи куыста, уый, схёцыди 
чырыныл нывёрзёнырдыгёй ёмё йё ласы йё мадырдём, ёмё 
мард йё урс сёр тилы, цёвиттон ёй нё фёнды, цёмёй йын йё 
куырм хо Нинуца йё арм авёра йё ныхыл, уыцы къуыхтё рисы 
мидёг нал бацёудзён нёдёр дё тъизын, нёдёр, цы фесёфтай, 
уый аргъ, уёлмёрдмё бацёуёны фёндаггёрон фос хизы – 
цёстытён ёмё удён улёфты ныв, экзистенциалон мидтухи, 
ссивыс ёй армыдзаггай, доны схуыпп-схуыппытау, фёлё уый 
дард ёндёр цард у...

СФÆЛДЫСТАДЫ БÆРЦБАРÆНТÆ
...дё дёргъ – дё уёрх ёрыскъуыди, цыма цёстырухсы 

сёмёнёй бёндёныл кафёгау йё фёстё аскъёфта, йё цуры 
цы дзаумёттё уыдис, уыдон, ёмё фидыцы ёнхъизгё фурд дёр 
айсёфт ёдзёрёг хус быдыры мираж цёстсайёнау, дёумё афтё 
фёкасти – фёллады азым у – худгё дёр бакодтай дёхинымёр ёмё 

дё сёр батылдтай, фёлё дын дё фёллад кёцёй бацамондзён, дё 
риу ёвиппайды цёмён сафтид ис хоры гонау, иунёг дзырд агурыс, 
ёнхъёлмё кёсыс, кёд ёрхаудзён Исахъ Ньютоны фёткъуыйау, 
нё йё арыс никуы, ёмё уёд дуне ныхёстё кёлынц дё сёрыл 
ихдзагъдау ёмё сын фаджысимё змёнтынц дё тых – дё хъомыс, 
худинаг мём кёсы, – дзурыс, – цёвиттон, зёронд лёджы кёнё 
сывёллоны фёсайдтон, дё дёргъ – дё уёрх куы ёрыскъуыди 
цёстырухсы сёмёнёй бёндёныл кафёгау, ёмё дуне нал кёсы 
дё коммё, ацу ‘мё равдис гъеныр искёмё дё курдиат, дё риуёй, 
дугъыуайёг куыд атёхы финишыл, афтё дёуён дёр, дё сёр 
хёрдмё ныхъхъил ёмё дё цёстытё бацъынд кодтай, цёмёй 
дын уёлахизы стъалытё ма акъахой дё гагуытё – ёвёццёгён, 
ёрмёст намыс нё тыхсын кёны йёхи де сфёлдыстады арфёй, 
уёлдай йын нёу, стъалытё дын къахынц дё цёстыгагуытё ёви 
дойнагдуртё, ёрмёст дё уый бахиздзён цёстырухсы сёмёнёй 
ёрхауынёй, фёлё дё сёрибарёй цы зёгъыс, дё сёрибарёй, бар 
дын ёрмёст уый куы дётты, цёмёй стъалыты стъалытё хонай, 
дойнагдурты та – дойнагдуртё, ёмё дём уёд катай бадзырдта, 
ёхсыруёйгёнёг дём куыд дзырдта дё сабийы бонты уё 
сахары – райсомёй раджы, дымгё рудзынгёмбёрзёнёй хъазы, 
ёхсыруёйгёнёг ёрхызт йё уёрдонёй ёмё ныллёг хъёлёсёй 
дзуры: уе ‘хсыр ахёссут, цалынмё не стуаг ис, уёдмё, – уый у 
химерё, сабийы бонтём фёндаг кёнён ис, сбар ёй цёссыгтёй 
кёнё сулёфтытёй, дё сагъёс дын тыххёй ничи дих кёны, ды 
фёстёмё ракастё, цёвиттон, уёрагсаст фёдё ёмё фыццаг хатт 
банкъардтай дё былалгъёй бур зсмисы цёхджын ад...

* * *
...фёндаг дёр куынё уа, ёмё кёд уа – фёстёмё – ёмё 

уымёй тёссагдёр ницы ис, дё дуар гом у, ёмё йын дымгё йё 
хъыс-хъысёй не ‘фсёды, – уёддёр дём бацёудзынён, дуне 
хостёй мё тары Хвелиандройы райсомы сулёфты йеддёмё 
куы ницы уа, уёддёр, ёмё адджын ныхёсты бёсты Озорайы 
фёткъуытё куы бахёссон, уёд дё уат фёззыгон хёрздёфтё 
ёмё бёлёсты ёрдёгфынёй сыф-сыфёй байдзаг уыдзён, – ёз 

дём бацёудзынён, мё зынаргъ, мё развёндагыл мё ныхмё ёгас 
дунетё куы слёууой, уёддёр, мё цёстытё – хурмё дёвдёг хус 
ёдзёрёг быдыры цъайтё, дё бон у, ныггёпп дзы кёнай, цёмёй 
ауынай уырдыгёй, дард стъалытё куыд ёрттивынц – се ‘рттиваг 
дон дын бапырх кёндзысты дё цёсгомыл, цёмёй дё цёстырухс 
ёрбаног уа, мё хъусты ёхсёвыгётты ёрцёры ёнёнымёц 
фос – бёхтё, фыстё ёмё къамбецты ёмбу ёмё уынёргъын, 
фыййёуттё арт кёнынц, ёмё азёлд атындзы дыууёрдём – 
хёхтё дын балёвар кёндзысты сё хуыздёр зёлтё, мё узёлд та 
дын ёмбёрзён уыдзён, цёмёй ма суазал уай, мё зынаргъ, ёз 
радавдзынён Авд хойён сё хуыздёр алолай, цёмёй дё фын уа 
сабыр ёмё рухсдзыд, ёмё мё дунейы райдайёнмё куы хъёуа 
цёуын, уёддёр дём уайдзынён, мё зынаргъ...

КАРЗ ХЁСТЫ ФЁНДЁГТЫЛ – УЁЛАХИЗМЁ

Фыдыбёстёйы Стыр хёсты тугёвзарён бонты хёстхъом 
адём сыстадысты знаджы ныхмё, уыдонимё 90 минёй 
фылдёр ирыстойнаг лёппутё ёмё чызджытё. Уыдонёй 

алы дыккаг дёр хъёбатырёй фёмард фашизмы ныхмё тохы. 79-
ёй систы Советон Цёдисы Хъёбатыртё, 11 – Намысы ордены 
кавалертё, 60 мин ирыстойнаг хёстонёй фылдёрён лёвёрд ёрцыд 
паддзахадон хёрзиуджытё.

Фыдыбёстёйы Стыр хёсты Советон Цёдисы Хъёбатыры ном чи 
райста, уыдоны ёхсён ис 8160 уырыссаджы, 2064 украинаджы, 309 
беларусаджы, 161 тётёйраджы, 108 дзуттаджы, 96 казахаджы, 90 
гуырдзиаджы, 90 сомихаджы, 30 ироны… Цёрджыты нымёцмё гёсгё 
нё чысыл Ирыстон Хъёбатырты нымёцмё гёсгё ис фыццаг бынаты. 

Ирёттёй Советон Цёдисы Хъёбатыры ном фыццаг лёвёрд 
ёрцыд тёхёг Остъаты Алексейён, дыккаг уыдис артиллерист 
Карсанаты Хъазыбег. Уыдон фесгуыхтысты финнёгтимё 
хёсты. Фыдыбёстёйы Стыр хёсты фыццаг Хъёбатыр-ирон уыд 
Милдзыхты Хадзымырзё (1942 аз, мартъи). Уымёй ёртё мёйы 
фёстёдёр фесгуыхт Балтийы намысджын цёргёс Цоколаты 
Геннади, фёстёдёр – Тогъуызты Хъазыбег. 

Советон Цёдисы Дыууё хатты Хъёбатыртё систы: ёфсады 
инёлар Плиты Иссё ёмё инёлар-майор Иван Фесин. Советон 
Цёдисы Хъёбатыртё – инёлёрттё Мамсыраты Хаджумар, 
Билаонты Павел, Дзусаты Ибрагим, Александр Мнацаканов ёмё 
иннётё. Сё мёлёты фёстё Хъёбатыры кадджын ном саккаг кодтой 
Гагкайты Алиханён, Николай Гончаровён, Сергей Григорьянён, 
Дойаты Давидён ёмё Калоты Алыксандрён, дивизийы командир 
Василий Матронинён, полкъты командиртё Ёхсараты Энвер ёмё 
Бзарты Георгийён1. Адём нё ферох кодтой сё хъёбатырты: скодтой 
сыл хъайтарон зарджытё.

1 Къаболаты Солтан // Рæстдзинад, 2005, 7 май.

 ПЛИТЫ ИССÆ 

Советон Цёдисы Дыууё хатты Хъёбатыр, Манголы Адёмон 
Республикёйы Хъёбатыр, ёфсады инёлар. Каст фёци 
Ленинграды кавалерион скъола (1926 аз), М.В.Фрунзейы 

номыл Хёстон академи (1933 аз), Генштабы Хёстон академи 
(1941 аз). Фыдыбёстёйы Стыр хёсты райдайёны командё кодта 
5-ём бёхджын дивизийён, фёстёдёр – бёхджын корпустён, 
1944 азы – 1-ём бёхджын механизацигонд ёфсадён. Маньчжуры 
операцийы 1945 азы йё бёхджын механизацигонд къорд равдыста 
стыр хъёбатырдзинад, хёххон уавёрты архайгёйё. Фыдыбёстёйы 
Стыр хёсты рёстёг Плиты Иссё цы сгуыхтдзинёдтё равдыста 
фашистты ныхмё тохы, уый нё ферох йё адёмёй. Йе ‘гасёй йыл 
скодтой хъёбатырон зарджытё, ахём зарджытё йыл скодтой суанг 
Дон ёмё Кубаны дёр. Алы зарёджы дёр ёвдыст цёуы Иссёйы 
хъёбатырдзинад, йё карз тох фашистон ёрдонгтимё; пайдагонд сё 
цёуы адёмон ныхёстёй, сты рагон хъёбатырон зарджыты ёнгёс 
сё арёзтмё гёсгё.

ПЛИТЫ ИССÆЙЫ ЗАРÆГ
Дёргъёвсы комы Бытъёты зёххытё.
Плиты Иссё бадзуры:
Мах, дам, никёмён ратдзыстём фыдёлты зёххытё.

Хъобаны хид нёзы хъёдёй конд.
Ёрбамбырд мыл ут, Сырх Ёфсад.
Хъобаны хуссары сё тулдз ныккалди.
Немыцы налаттён Майрёмададжы, дам, сё туг ныккалди.
Куырттаты комы, дам, Цёлыккаты кёсгон.
Мах, дам, не сыгад кёндзыстём нё фыдёлты цёсгом!

Радзырдта йæ Уыртаты Ахмæт Дударыхъойы фырт, 68-аздзыд. 
Ныффыста йæ Хæмыцаты Тамарæ, 1959 аз, 28 июлъ, Хъахъхъæдур. 
ЦИГСИИ–йы архив.

ПЛИТЫ ИССÆЙЫ ЗАРÆГ

Фёндаггон йёхицён кёттёгтёй арынгтё кодта,
Плийы-фырт знёгтён сё лидзён фёндёгтё алыгтё кодта, ой,
Сё лидзён фёндёгтё алыгтё кодта.
Тох, Хуырийы-фырт, дардёй кёсгёйё,
Фёндаджы уёрдёттё сбёрёг кодта.
Ой, ой, Плийы-фырт, кардёй хёцгёйё,
Знаджы ёфсёдтё стёнёг кодта.
Ацы хосдзау, уарынёй тёрсгёйё, куысты йё цатырты синёгтё 

раздыхта,
О, ой, Плийы-фырт, кардёй хёцгёйё,
Стыр хъёбатырдзинёдтё равдыста.
Ой, тох, дардмё уынаг сгуыхт лёг куы дё, ой,
Ой, бирё нын фёцёрай, Плиты хорз Иссё!
Ацы хъёддзау даргъ тагёй сардзинтё Хъёссёйы суджы лыг 

кодтой.
Ой, Хъёссёйы суджы лёг кодтой.
Ой, ой, знёгтё Кавказёй Берлинмё тёссёй хъуджы лыгъд 

кодтой.
Ой, ой, Плийы-фырт ёгас Иры номён кад ёмё намыс скодта, ой, 

тох!
Хёххон гуырд, хёстон сгуыхт лёг, бирё нын фёцёрай, Плиты 

хорз Иссё.
Фрийы-фырт йе ’ннё тёлы хуыскъаг
Бёрз уисёйттимё базайраг скодта.
Ой, базайраг скодта.
Ой, ой, Плийы-фырт не знёгтёй ёнёхъён штаб
Сё хицёуттимё уацайраг скодта, ой, тох!
Ой, тох, зондджын, ёрхъуыдыджын, ёхсарджын Иссё,
Ой, ой, бирё нын фёцёрай, Плиты хорз Иссё.
Сё хизён сёрвёттыл сё дзуджы лёзгъёртё,
Дёлё не знёгтён сё лидзён фёндёгтыл
Ой, сё туджы фёзгъёртё,
Ой, ой, бирё нын фёцёрай, Плиты хорз Иссё.
Ой, тох, хёххон ёххёст гуырд, ой, сгуыхт хъёбатыр,

Ой, ой, цардёй бафсёдай, Плиты хорз Иссё.
Ацы бёхгёс ёнё бёндёны таг, афтид телтимё
Ой, ёмё сау байрёгтё ёркодта, ой, сау байрёгтё ёркодта.
Плийы-фырт ёнёхъён къазармайы дзаг сё афицертимё
Уацайрёгтё ёркодта, ой, тох!
Тох, хуымгёс, дё сау галтё куы нё расурай,
Уёд дын сё сё таухизёнмё арвитдзынён, –
Ой, уацайраг, дё хабёрттё куы нё радзурай,
Уёд дё ёз дё сау ингёнмё арвитдзынён.

Цæгат Ирыстоны адæмон сфæлдыстады 
Хæдзары фольклоры æрмæгæй.

ÆРТХУТÆГДОН

ПЛИТЫ Грис
Æрыгон нæу, нæма дæр у зæронд
Ирон инæлар, йе стъолы цур бады,
Йæ разы та – бæхы сæфтæгæй конд
Хуымæтæджы æртхутæгдон цæфхадыл.

Æдзард сæфтæгмæ инæлар ныккаст,
Цыма дзы ивгъуыд тохы мыртæм хъуыста...
Кæсы, æмæ йæм фæздæгæй æваст,
Мырмыргæнгæ, йæ саулохаг бæх сыстад.

Уæд саулохагыл инæлар ысбадт,
Йæ дадзинты хæстон туг ногæй схъазыд, –
Цыма йын уыд хæцæн быдыр йæ уат
Æмæ фæбырсы йе ‘фсæдтæн сæ разæй.

Зæй нæ ракалди уæлвæзтæй,
Уымæй не змæлынц а бæстæ, –
Уый фæхоны йæ цæргæсты
Иры инæлар сау хæстмæ.

Нымæт дымгæмæ спака и,
Уæнтыл фестади базыртæ:
Уый фæтæхынц атакæйы
Иры сагсур бæгъатыртæ.

– Размæ, размæ, мæхи ‘мгæрттæ! –
Хъусынц йе ‘фсæдтæ Плионæй,
Æмæ се ‘лвæст фæринк кæрдтæ
Хурмæ судзынц сырх пиллонæй...

Æваст... фæцæф и саулохаг... Æваст
Йæ саргъæй атахт балхонæг хъæбатыр;
Фæстаг хатт бæх йæ барæгмæ фæкаст.
Ныууасыди, æрхауд, ныррызт, ныссабыр.

«Бæх мын! – фæдзырдта инæлар, – бæх, тагъд!»
Æмæ та судзгæ хæцæны фæтæхы...
Куы фæци хæст, ингæн æрцыд уæд къахт,
Сæфтæгцухæй дзы баныгæдтой бæхы...

Æрыгон – нал, нæма дæр у зæронд
Ирон инæлар, йе стъолы цур бады,
Йæ разы та – бæхы сæфтæгæй конд
Хуымæтæджы æртхутæгдон цæфхадыл.

СУАНТЫ СТАНИСЛАВ: 70 АЗЫ

(1949)



41

ХЕТÆГКАТЫ Оксанæ

 НÆ КАД, НÆ НАМЫС

Суанты Станислав райгуырд 1949 азы 21 августы. Ёфсадёй 
куы ёрцыд, уёд ёнтыстджынёй каст фёцис, 1990 азёй 
2002 азмё Дзёуджыхъёуы йёхёдёг разамынд цы уёлдёр 

командыгёнён ёфсёддон училищейён лёвёрдта, уый. Уырдыгёй 
йё арвыстой Киевы М.В.Фрунзейы номыл ёфсёддон училищемё 
курсантты взводён командирёй. Дарддёр ахуыр кодта Мёскуыйы  
М.В. Фрунзейы номыл Ёфсёддон Академийы. Дыууё азы дёргъы 
уыд командёгёнёг Суворов ёмё Кутузовы номыл Сырх тырысайы 
орденхёссёг Гёрзифтонг тыхты 69-ём механикон топпёйёхсёг 
полкъён. 1989 азы Суаны-фыртён рагагъоммё радтой инёлары 
цин, горёт Кривой Рогы разамынд лёвёрдта танкты дивизийён. 
Уёдмё дивизи банымадтой ёфсёддон зылды хуыздёрыл ёмё йё 
схорзёхджын кодтой Ёфсёддон советы Сырх тырысайё. 

1989 азы каст фёцис Генштабы Академи ёмё йё снысан 
кодтой  Ереваны 7-ём гвардион ёфсады командёгёнёджы фыццаг 
хёдивёгёй. Афёдзы фёстё та ссис штабы хицау. 

1990 азы сентябры барвёндонёй ёрыздёхт Ирыстонмё ёмё ссис 
И.Е. Еременкойы номыл уёлдёр иумёйагёфсёддон училищейы 
разамонёг Дзёуджыхъёуы. Уый фёстё та уыд иумёйагёфсёддон 
командон уёлдёр училищейы разамонёг Дзёуджыхъёуы. 

1992 азы сси Цёгат Ирыстоны Сёйраг Советы депутат ёмё 
республикёйы Хихъахъхъёнынады комитеты уёнг. Уёд ын бахёс 
кодтой Хуссар Ирыстоны гёрзифтонг бархионты бацёттё кёнын. 
Уыцы аз ёй Сёйраг Советы ёнёрадон сессийы снысан кодтой 
республикёйы Ёдасдзинады Советы сёрдары хёдивёгёй. Суаны-
фыртён бахёсгонд уыд, цёмёй бацёттё кёна Иумёйаг тыхтё  
ёмё сё ахона быцёуы бынатмё – Хуссар Ирыстонмё. Цыбыр 
рёстёгмё, барвёндонёй чи ‘рбацыд, уыдонёй сырёзт полкъ, 
ёмё Станиславы разамындёй 1992 азы 14 июлы уый ёххёст кодта 
йё размёвёрд хёстё. Уымёй бирё рёстёг нё рацыд, афтёмёй 
Ирыстоныл тугуарён ныккодта нё иннё сыхёгтёй. Октябры 
фёстаг бонёй цыппёрём ноябрьмё Суаны-фырт разамынд 

лёвёрдта республикёйы ёфсёддон тыхтён – адёмёй бархионёй 
йё фыдызёхх хъахъхъёнынмё чи рацыд, уыцы къордтён ёмё 
республикон гвардийён. 

1992 – 1994 азты уыд РЦИ-Аланийы Сёйраг Советы сёрдары 
хёдивёг. 1995 азы барвёндонёй рацыд Уёрёсейы Гёрзифтонг 
тыхтёй ёфсёддоны уёлёдарёс дарыны баримё. Дарддёр службё 
кодта Ёнёнхъёлёджы уавёрты министрады. 

1997 азы УФ-йы Президенты бардзырдёй нысангонд ёрцыд 
Ёнёнхъёлёджы уавёрты министрады граждайнаг хъахъхъёнынады 
ёфсёдты департамент ёмё ирвёзынгёнёг къордты разамонёгёй.

1999 азы Хёдбар Паддзахёдты Ёмхёларады бёстёты 
сёргълёуджыты фёндонмё гёсгё Суанты Станиславы сёвёрдтой   
Ёмхёларады дунеон корпусы тыхты разамонёгёй ёнёнхъёлёджы 
уавёртёй сё хизыны фёдыл. Суаны-фырт инёлары цин райста,  
38 азы йыл куы сёххёст, уёд. Кёуылты у уыцы ёнтыст! 

2000 азы фёлтёрдджын ёфсёддон ссис УФ-йы Ёнёнхъёлёджы 
уавёрты министры хёдивёг. 

УФ-йы Президент Борис Ельцины уынаффёмё гёсгё 
Станиславён 1997 азы радтой инёлар-лейтенанты цин. 2001 азы 
та УФ-йы Президент Владимир Путины бардзырдмё гёсгё райста 
инёлар-булкъоны цин.

Сёрбёрзондёй ёрымысынц Суаны-фырты хёлёрттё иу ахём 
хъуыддаг. Республикёйы Парламенты сессийы ныхас цыд, цёмёй 
Станислав баззадаид Ирыстоны. Цёгат Кавказы зылды ёфсёдтён 
командыгёнёг, инёлар-булкъон Лев Шустко сын загъта, цы кусут, 
уый ёрыгон инёлар куы у, йё карьерё йын кёдём халут, зёгъгё, 
ауадзут ёй фёстёмё Мёскуымё. Уёд Станислав сыстад ёмё 
загъта: «Ёз, фыццаджыдёр, дён ирон лёг, уый фёстё та – инёлар. 
Ёмё кёд мё Ирыстоны, мё адёмы абон мё сёр бахъуыд, уёд ёз 
ацы тёккё сахатыл дёр цёттё дён хъуыддаджы балёууынмё». 

Куысты мидёг йё къухы цы стыр ёнтыстытё бафтыд, уый тыххёй 
алы рёстёджыты хорзёхгонд ёрцыд Лёгдзинады орденёй, Сырх 
Стъалыйы орденёй, Орден «За службу Родине в Вооруженных Силах 
СССР»-ы III къёпхёнёй; майдантёй «300 лет Российскому флоту», 
«В память 850-летия Москвы», «Советон Цёдисы Гёрзифтонг 
Тыхты 50, 60 ёмё 70 азы» майдантёй, «За воинскую доблесть»-ы I, 
II къёпхёнтёй, «За безупречную службу»-йы I, II, III къёпхёнтёй, 

номылдаргё Макаровы дамбацайё. 1992 азы Гуырдзыйы агрессийы 
бонты йё зонындзинёдтё ёмё хъарутё кёй нё бавгъау кодта, уый 
тыххёй Суанты Станиславы 2007 азы схорзёхджын кодтой Хуссар 
Ирыстоны паддзахадон хёрзиуёг – Хёлардзинады Орденёй. 

Йе стыр цинтё, бёрнон бынёттё, йё алы хорзёхтё Станиславён  
афтё тёхудиаг не сты, адёмы сыгъдёгзёрдё ёмё хъарм ахаст ын 
цас ёхсызгон у.

***
Йё 70 азы юбилеймё Суанты Станиславы РЦИ-Аланийы 

Сёргълёууёг Битарты Вячеслав схорзёхджын кодта орден 
«Ирыстоны Намысён»-ёй. 

Суанты Станислав: «Фыццаджыдёр  
дён ирон лёг,  

уый фёстё та – инёлар»

Ф ондз ёмё ссёдз азы размё Ирыстоны сёрмё сыхаг 
руспубликёйы ‘рдыгёй дымгё цы сау мигътё ёрбамбырд 
кодта, уыдон 1992 азы 30 октябры ёхсёв тугуарён тёрккъёвда 

расайдтой, ёмё фондз боны дёргъы йё уарынёй не ‘рынцад. 
Арвыкомы фёндаг кём райдайы, уым, Намысы мемориалы 

уёле, ис хицён уёлмёрд. Дыууё рёнхъёй дзы – Иры сахъгуырд 
цёргёсты уазал ингёнтё. Сё уёлё кёддёриддёр – дидинджытё. 
Стём хатт дзы нё баййафы адёймаг сё разы сёркъулёй лёуджыты. 
Октябры кёрон та ардём сарёх вёййы адёймаджы къахвёд. Зёрдыл 
ёрлёууынц 1992 азы цаутё. Цёстытыл фёуайы, фондз ёмё ссёдз 
азы размё, сё райгуырён Ирыстон, тыхгёнёгёй хъахъхъёнгёйё, 
ацы бынаты ёнустём чи ёрёнцад, уыцы цёрынхъуаг сахъгуырдты 
хъёбатырдзинад. Рох не сты сё рухс нёмттё. Уыцы цаутён канд 
ирд ёвдисён нё, фёлё дзы йёхёдёг, ёфсадён разамынд дётгёйё, 
раззагдёртимё чи архайдта, уый у УФ-йы ёфсёддон интеллигенцийы 
минёвар, инёлар-булкъон Суанты Никъалайы фырт Станислав. Кёд 
а фёстаг рёстёг Станислав Мёскуыйы цёры ёмё кусы, уёддёр 
йё зёрдё ёппынёдзух ис, йё удёй йын зынаргъдёр чи у, уыцы 

райгуырён Ирыстоны. Адём никуы ферох кёндзысты инёлары 
хъёбатырдзинад ёмё йё лёггёдтё. Фарон фёззёджы дёр та 
цалдёр бонмё ёрцыд Ирыстонмё, цёмёй, фондз ёмё ссёдз азы 
размё йё фыдёлты зёхх знаджы цёхёрёй кёимё хъахъхъёдта, 
уыдонимё ёрымыса, уыцы бонты се ‘хсёнёй чи фёхъуыд, уыдоны 
рухс нёмттё ёмё сын сё ингёнтыл сёвёрой дидинджытё.

– Станислав, 1992 азы сыхаг экстремистты къухёй Ирыстоныл 
тугуарён куы ныккодта, уёдёй рацыд 25 азы. Зёрдёйы 
хъёдгёмттё нёма бадзёбёх сты, уым чи фёмард, нё уыцы 
хуыздёрты мысгёйё. Ды уёд разамынд лёвёрдтай республикёйы 
хёдёфсадён. Цы цёстёй кёсыс ацы историон цаумё уал азы 
фёстё та? Дё зёрдыл дзы арёхдёр цы ёрлёууы?

 – Мё ныхас мё райдайын фёнды нё республикёйы Сёргълёууёг 
Битарты Вячеслав ёмё Хуссар Ирыстоны Парламенты Сёрдар 
Гасситы Петрён арфёйы ныхёстё зёгъынёй. Уыдон 5 ноябры 
ёрбалёууыдысты нё фарсмё ёмё, уыцы уёззау бонты Ирыстон 
тыхгёнёгёй чи бахъахъхъёдта, уыдонимё иумё сёвёрдтой 
дидинджытё ёдзард лёппуты ингёнтыл. Хъуыддаг цёмёдёр гёсгё 
афтё рауад, ёмё уыцы уёззау цауты бон официалон ёгъдауёй 
Ирыстоны бёрёг кёнынц 31 октябры, ома, куы нём ёрбабырстой, 
уыцы бон. Хёцгё дзы чи кодта, уыцы хёдёфсады уёнгтё та йё 
фёбёрёг кёнынц 5 ноябры – не знаджы куы атардтам, уыцы бон. 
Уёдёй абонмё дыууё республикёйы Хицауады минёвёрттё фыццаг 
хатт иумё ёрбалёууыдысты нё фарсмё, ёмё сын се ‘ппёты номёй 
зёгъын стыр бузныг. 

1992 азы цаутё зёрдёйы куы сног вёййынц, уёд бирё цёуылдёрты 
фёхъуыды кёны адёймаг. Абон мё бон ёргомёй зёгъын у, ёмё 
мын бар дёр ис, дыууё республикёйы цёрджыты ныхмёлёуд 
Уёрёсейы уёды хицауады иуёй-иу минёвёрттёй кёмёндёрты 
кёй уыд пайдайаг ёмё уый аххосёй Ирыстоны зёххыл дыууё сыхаг 
адёмыхатты туг кёй ныккалд. Нё сыхёгтё, ёхсёнгарзёй ифтонг, 
афтёмёй ёрбабырстой, ёмё ёнаххос цёрджытё кёрёдзимё 
акастысты топпы кёсёнёй. Уыцы гёрзифтонг быцёуён бындур 
сёвёрдта, репресситы цы адёмыхёттытё бахауд, уыдоны 
реабилитацийы тыххёй Мёскуыйы 1991 азы 26 апрелы цы закъон 
cфидар кодтой, уый. Иннё хъуыддаг та уыд, нё бёстёйы фыццаг 
Президент (1991-1999 азты) Борис Ельцин 1992 азы 4 июны кёй 

бафыста закъон, цёмёй Уёрёсейы Федерацийы сконды фидаргонд 
ёрцёуа Мёхъёлы республикё. Уыцы республикёйён йё арёнтё не 
сбёрёг кодтой, афтёмёй закъоны гёххёттыты сё къух бафыстой. 
Уыцы уавёр дыууё адёмы ахастдзинёдтыл хорзырдём нё фёзынд. 
Нё сыхёгтё се ‘ппёт бёллёхты аххосджын кодтой ирётты ёмё 
сын 1991 азёй 1992 азмё арёзтой провокацион амидингёнён 
хъуыддёгтё. Ёнаххос дзы нё уыдысты нё сыхёгты национал-
экстремизмы лидертё. Уыдон ныззыгъуыммётё кодтой сё фыдёлты 
истори, ёмё хуымётёг адёмы зондахасты мигъ сбадт. Нё сыхёгты 
фидарёй уырныдта, Ирыстонимё куы фёбыцёу уой, уёд Уёрёсейы 
Хицауад сё сёрыл кёй рахёцдзён, уый. Сёхи рагацау цёттё кодтой, 
ифтонг уыдысты хёцёнгарзёй. Уыцы быцёу уыд ёгъатыр, фёлё, 
табу Хуыцауён, бирё нё ахаста. Дыууёрдыгёй дёр фёмард адём. 
Нё сыхёгтёй – фылдёр. Хуыздёр уаид, алы хёст ёмё быцёу дёр-
иу разамонджыты цёлхёмбырдёй куы ахицён уаид. Уымён ёмё 
уёддёр фёстагмё хабар ёрцёуы уымё. 

 – Цы мадзёлттё арёзт цыд, цёмёй ацы быцёу ма ‘рцыдаид, 
уый тыххёй?

– Цёгат Ирыстоны уёды Сёргълёууёг Галазты Æхсарбег, 
республикёйы Хицауады Сёрдар Хетёгкаты Сергей ,  
республикёйы Сёйраг Советы сёрдары фыццаг хёдивёг 
Бирёгъты Юри ёмё республикёйы разамынды иннё бёрнон 
адём иу ёмё дыууё хатты нё фембёлдысты сыхаг республикёйы 
Хицауадимё, цёмёй сын сё цёрджыты цы хёстмондёгтё цырен 
кёнынц, уыдоны ёрсабыр кёной, цёмёй хъуыддаг тугкалдмё ма 
‘рцёуа, уый тыххёй саразой ёнёмёнгхъёугё мадзёлттё. Фёлё цы 
‘рцыд, уый ёрцыд. Ам зёрдыл дарын хъёуы иу бёлвырд хъуыддаг: 
быцёу ирон адёмы ныббырстёй нё райдыдта. 

Иу хъуыддаг та ма дзы уый уыд, ёмё Мёскуыйы бёрзондбадёг 
ёлхёд политиктёй цалдёрёй ёнхъёлмё кастысты, быцёуы кёй 
архайдзён Цёцёны республикё дёр. Уыцы рёстёг уыдон сёхи 
нымадтой хёдбар республикёйыл. Фёлё уыцы «хёрзгёнджытё» 
фыдёнхъёл фесты. 

Къуыри раздёр ёз ёмё Козаты Георги хёдтёхёгыл атахтыстём 
Цёцёны республикёмё. Грознайы мын уыд фембёлд инёлар 
Джохар Дудаевимё. Дыууё сахаты иумё фёныхас кодтам куыд 
инёлар инёларимё, ёмё йё комкоммё бафарстон, нё сыхёгтё 

нё ныхмё куы схёцой, уёд сын се ‘фсёдтё ёххуыс кёндзысты, 
уымёй. Джохар мын фидарёй загъта, кёй нё архайдзысты ацы 
быцёуы. Ныхасёй цы загътой, хъуыддагёй дёр уый бакодтой. Чи 
зоны, ёмё сё адёмёй барвёндонёй чидёртё экстремистты фарсмё 
балёууыд, фёлё сё гёрзифтонг ёфсёдтё – нё. 

Змёстытё райдыдтой, 30–31 октябры ‘хсён ёхсёвы 
Черменыхъёуы мидхъуыддёгты хайадмё куы ёрбабырстой ёмё 
милицёйы кусджытён фыдмитё куы бакодтой, уымёй. 

Ацы быцёуы тыххёй бирё фыст уыд ёрмёджытё. Ногёй, чи 
зоны, ницыуал зёгъдзынён. Фёлё ацы быцёу хъуамё ма ёрцыдаид. 
Куыд алы хёст ёмё ёфсёддон быцёу, афтё ацы быцёу дёр 
фондз боны фёстё банцад дыууё республикёйы Сёргълёуджыты 
фембёлд ёмё ёрныхасы фёстё. 

Хёстёй хъёбул нё гуыры, зёгъгё, фёзёгъынц. Политикон 
архайджыты, ёфсёддонты, уёлдайдёр та кёстёрты зёрдыл дарын 
хъёуы царды ацы карз дёнцёг, цёмёй йё макуыуал бафёзмой, 
ацы цёлхдурыл сё къах дёр макуыуал скъуырой. Ёз ёфсёддон 
дён, ёфсёддонтё та сё дёсныйадмё гёсгё пацифисттё стём 
хатт вёййынц, фёлё ныхасёй саразён цы хъуыддёгтён ис, уыдон 
хынцгёйё, нё къухмё ёхсёнгарз хъуамё макуы райсём.

– Ныхкъуырд раттынмё цёттё уыдыстут?
– Нёхимидёг ёмбёрстам, сё амидингёнёг хъуыддёгтё 

фыдбылыз кёй хёсдзысты. Уымёй хызтам нё адёмы. Цёмёй 
бахъуыды сахат нё бон нё адёмы бахъахъхъёнын уа, уый 
фёдыл ёмбырд кёнын райдыдтам хёдбар ёфсёддон къордтё 
республикёйы цёрджытёй. Хёдёфсад арёзт ёрцыд Ирыстоны 
иузёрдион хъёбулты руаджы. Уыдон сты: Отарты Хъазыбег, 
Уататы Зелим, Мырыкаты Чермен, Хъёдохты Аркади, 
Рёмонты Дмитри, Дзуццаты Рамазан, Æгкацаты Юри, 
Дзебойты Станислав, Едзиты Харитон, Хъалёгаты Зелим, 
Дауыраты Хъазыбег, Гуырцъыты Гамид, Гусаты Олег 
ё. инн. Сё куысты ёдас нё уыдысты, уымён ёмё къордтё 
аразыны хъуыддаг закъонёй фидаргонд нё уыд. Фёлё ёндёр 
гёнён нё уыд, ёмё уыцы хёс сёхимё райстой, сё риуымбёрц 
Ирыстоны хъахъхъёнынмё размё чи лёгёрста, уыцы уёлдёр 
ранымад лёппутё ёмё ма уыдоны хуызён бирё хъёбатыртё. 
Тёссаг уыд, уый тыххёй сё ахёстоны куы сбадын кодтаиккой, 

уымёй дёр. Фёлё сё цы баурёдтаид, цард йёхёдёг куыд 
сбёрёг кодта, афтёмёй Ирыстонмё уарзондзинад сё риуы 
разынд тыхджындёр. Афон куы ёрцыд, уёд сё архайд стыр 
ахъаз ёрхаста хъуыддагён. 

Фёстёдёр хёдёфсады къордтён разамынд лёвёрдта Дзуццаты 
Бибо. Бибоимё мах кёрёдзи рагёй зыдтам. Ёфсёддон училищейы 
курсант куы уыдтён, уёд Бибо дёр училищейы ёххёст кодта йё 
службё. Уёд уыд хистёр лейтенант.

Цёгат Ирыстоны Сёйраг Советы сёрдары хёдивёгёй мё 
куы равзёрстой, уёд кусын райдыдтам закъонёвёрынадон 
базёйыл. Мё размё республикёйы ёдасдзинады закъоныл куыста 
Къониаты Юри. Уыцы рёстёгмё Уёрёсейы Федерацийы ахём 
закъон уыд, мах та йё цёттё кодтам нёхи республикёйы мидёг. 
Закъоны проектмё бахастам термин «силы самообороны» ёмё 
республикёйы хихъахъхъёнынады тыхты фёдыл пункты бафыстам 
хёдёфсад ёмё, нёхёдёг цы республикон гварди сфидар кодтам, 
уый дёр. Афтёмёй ацы къордтё систы закъоны бындурыл, ёмё сё 
бартё уыдысты хъахъхъёд. 

 Уёд сфидар кодтам Республикёйы Ёдасдзинады Совет дёр. Йё 
разамонёг уыд Галазты Ёхсарбег, мён та равзёрстой йё хёдивёгёй. 
Уыцы рёстёг мё хъёппёрисёй арёзт ёрцыд Хихъахъхъёнынады 
комитет дёр. Фёдзырдтам запасы афицертём. Дарддёр хъуыд 
адёмон къордтё бацёттё кёнын, семё рагацау бакусын. Къордты 
архайын кёй фёндыд, уыдоны нымёц уыд тынг бирё. Кёд адёмон 
къордтё ёрмёст бахъуыды рёстёг архайынмё хъуыдысты, уёд 
республикон гварди та хъуамё уыдаид ёппынёдзух цёттё цыфёнды 
цауты архайынмё дёр. Цёттё сё кодтам бёстонёй. 

Уыцы цауёй дзёвгар рёстёг раздёр адём, раст цыма ацы 
бёллёхы ёрцыд ёнкъаргё кодтой, уыйау тынг ёрбангом сты. 
Сё фыдёлты зёххытё экстремисттёй бахъахъхъёныны охыл 
ёмхуызонёй куы сыстадысты, уёд нё адёмы хъёбатырдзинад 
ёмё ёхсарёй мёхёдёг уыдтён сёрыстыр. Уыцы фондз бонмё 
Ирыстон ссис иу ёнёхъён удгоймаг. Хёдзёртты ёфсинтё сё 
рёбынты ницыуал ныууагътой, хастой сё ёфсёддонтён. Уыцы 
бонтё мё никуы ферох уыдзысты. Адёммё сёхи, сё бинонты 
бахъахъхъёнынён нё уыд хёцёнгарз, уёлдайдёр та – фыццаг 
бонты, ёмё уыцы уавёрёй тынг тыхстыстём. 

– Станислав, уыцы бонты ды дёхимё райстай стыр уаргъ 
ёмё хёс. Æфсёддон училищейы ёвёрёнты цы ахуырадон 
хёцёнгарз уыд (ДОСААФ-ы, ёфсёддон кафедрёйы, скъолаты 
ёфсёддон ёрмёджытё), уыдон дёхи уынаффёйё раласын 
кодтай ёмё сё байуарын кодтай, змёстытё цы бынётты цыд, 
уымы цёрёг адёмён, цёмёй бахъахъхъёной сёхи, сё бинонты, 
сё хъёутё. Тёссаг уыд, куы дё ёрцахстаиккой, уымёй дёр. 

– О, уый афтё уыд. Фёлё ныл уёд цы ‘рцыд, уымёй тёссагдёр 
та ма цы хъуамё ёрцыдаид. Иу раргомгёнинаг хъуыддаг та ма дзы 
уый у, ёмё сё уёд мёхёдёг куы нё байуёрстаин, уёд адём сё 
фыртыхстёй тыхёй басастаиккой ёвёрёнтё ёмё сё ахастаиккой. 

Хъуыддаг та афтё уыд: уёд уыцы иу рёстёг разамынд лёвёрдтон 
Дзёуджыхъёуы уёлдёр ёфсёддон командон училищейён дёр, 
ёмё уым скълады уыд дзёвгар хёцёнгарз. Мёхёдёг хёдёфсады 
къордтимё цёттёгёнён куыстытё дёр кёй кодтон, уый тыххёй 
училищейы райстон отпуск. Хибарёй рахастон уынаффё 
хёцёнгёрзтё адёмён байуарыны тыххёй. Хёцёнгарз алкёмён 
нё лёвёрдтам, къордты разамонджыты руаджы уёрст ёрцыдысты, 
чи сём арёхст, уыдоныл. Цёмёй училищейы мё хёдивёгмё ацы 
хъуыддаджы тыххёй ныхас ма ‘рхаудаид, уый тыххёй фёстёмё 
ёрбацыдтён ёмё ныффыстон ёртё бардзырды: куыстмё отпускёй 
кёй рацыдтён, иннё бардзырд уыд хёцёнгарз байуарыны тыххёй, 
ёртыккаг та – фёстёмё отпусчы кёй ацыдтён, уый тыххёй. Уый 
Мёскуыйы куы базыдтой, уёд Уёрёсейы уёды хъахъхъёнынады 
министр Евгений Шапошников министрады коллегийы бауынаффё 
кодта, цёмёй ёз ёрцыдаин карз ёфхёрд, ахёссой мё дард, ёмё 
бирё ёндёр ёртхъирёнтё сыхъуыст Мёскуыйё мё номыл. 
Уайтёккё сёрмагонд къамис сёрвыстой, йё сёргъы нё бёстёйы 
уёды хъахъхъёнынады министры хёдивёг, Афганистаны хёсты 
хъёбатыр, фёстёдёр Мёскуыйы губернатор, Борис Громов, 
афтёмёй, цёмёй мё аласой семё. Уый нысан кодта, мё карьерёйён 
кёй ёрцыд йё кёрон. Хабар къуырцдзёвёнмё куы ёрхёццё, 
уёд Хетёгкаты Сергей сё ныхмё ёрлёууыд ёмё сын карзёй 
загъта, Станислав махён нё адёмон хъайтар у, ёмё уын мах бар 
нё ратдзыстём, цёмёй йё аласат, уымён. Ныртёккё фёстёмё 
куы нё ацёуат, уёд нё адёммё фёдзурдзыстём, ёмё мёнё ацы 
фёзы Ирыстоны дзыллё ёрбалёудзён, ёмё уёд уё хъуыддёгтё 

хорз нё уыдзысты, зёгъгё. Уыцы ныхёсты фёстё нё уазджытё 
цы ахъуыды кодтой, уый бёлвырд нёу, фёлё сыстадысты ёмё 
ёнёсыппёй фёстёмё Мёскуымё ацыдысты. 

Фыдёлты зёхх бахъахъхъёныны тыххёй республикёйы 
цёрджыты ‘хсён фёзынд хёдхёцёг къордтё. Рахизфарсы районы 
къордтён разамынд лёвёрдта Баситы Амиран. Уыцы районы 
ёппёт хёдхёцёг къордты координатор та уыд ёмё сын растдёр 
ёмё хъёугёдёр мадзёлттёй архайынён иумёйаг ёххуыс кодта 
Уататы Зелим. Горётгёрон районы къордён ёнтыстджын 
разамынд лёвёрдта Козаты Марат, Ирыхъёуы – Цомайты 
Тамерлан, республикон гвардийён та – Бёройты Эльбрус. 
Уыцы гварди быцёуы фыццаг бонёй архайдта, тох карзёй кём 
цыд, уыцы бынётты. Мёхёдёг дёр семё, афтёмёй бацыдыстём 
Октябрыхъёумё. Цёмёй алцёмёй ёххёст уём, ууыл архайдта 
булкъон Бестауты Харитон.

Нё уёлахизы ма иу хорздзинад уый уыд, ёмё быцёуы райдайёны 
нё хъарутё раст саразынмё кёй сарёхстыстём. Уымён нын стыр 
ахъаз фесты запасы афицертё. Уыдон куыстой ёфсёддон штабы. 
Разамынд та сын лёвёрдта булкъон Годжыцаты Барис. 

Сёрмагондёй мё зёгъын фёнды ёфсёддон тёхёг Остъаты 
Иналы тыххёй. МИ-8 вертолетыл сывёллётты, сылгоймёгты, 
цёфты Горётгёрон районы хъёутёй ласта Дзёуджыхъёумё, 
уырдём та – хёцёнгарз. Зын у хуымётёг ныхёстёй йё лёггёдтё 
ёмё ёхсардзинадён аргъ скёнын, уымён ёмё йын куыд 
профессионалён ёмбал нё уыд. 

Ёнё зёгъгё нёй, уыцы тыхст бонты нё фарсмё кёй ёрбалёууыд 
ёмё нын кёй баххуыс кодта Сомихы республикё. 

– Æмбисондён баззад, Хуссар Ирыстонёй не ‘фсымёртё, 
сё сёргъы Ирыстоны хъёбатыр хъёбул, дзёнётыбадинаг 
Парпат (Джиоты Алан), афтёмёй Дзёуджыхъёуы куы 
ёрбалёууыдысты ёмё уё фембёлды фёстё бынёттон 
ёфсёддон къордтимё, ёвёстиатёй тыхгёнджыты ныхмё 
ёрлёугёйё, экстремисттёй хъёутё куы суёгъд кодтой, уый. 

 – Ёз  цы хъёбатыр лёппуты федтон, уыдоны нёмттё хъуамё 
баззайой Ирыстоны историйы. Хуссар Ирыстонёй фёдисы 
гёрзифтонгёй ссыдысты фондзсёдё адёймаджы, сё сёргъы 
Джиоты Алан (Парпат), афтёмёй. Уыдон иууылдёр уыдысты цёттё 

тыхгёнёджы ныхмё ёрлёууынмё. Уыдис сём фёлтёрддзинад. 
Парпат йёхёдёг уыд ныллёджытё, фёлё хёрзконд лёппулёг. 
Цыдаид ыл 24 азы, фёлё, цы ёфсадимё ёрцыд, уыдон ёмхуызонёй 
хъуыстой йё бардзырдтём ёмё сё ёххёст кодтой. Мах фёндагмё 
сё размё рацыдыстём, ёрбынёттон сё кодтам. Уыд изёр, ёмё 
сын уёзданёй загътон, цёмёй уал ёхсёв баулёфой, сёумёйё та 
хъуыддаджы балёудзыстут, зёгъгё. Ёхсёвыгон хёцын тынг зын у. 
Фёлё мё ныхасён фехъуыстон, ёнхъёл кёмён нё уыдтён, ахём 
дзуапп. Парпат загъта:

– Хистёр, бахатыр кён, фёллад уадзынмё нын рёстёг нёй. 
Хъусём дё командётём.

Ёз сахуыр дён ёрмёст ёфсёддонтимё кусын, ёмё картёйы 
сёрмё къордёй ныггуыбыр стём, афтёмёй нё ныхас семё дарддёр 
кодтон, ёфсёддон терминтёй пайда кёнгёйё. Сё цёттёдзинадмё 
гёсгё мём афтё каст, цыма мё бамбардзысты. Парпат мём 
байхъуыста ёмё загъта: 

– Хистёр, бахатыр кён, ёз дын дё ныхёстё иууыл не 
‘мбарын. Бынёттон къордтёй нын фёндагамонджытё немё 
арвит, дарддёр нё нёхи бар уадз. Сёумёрайсоммё хъёутё 
суёгъд кёндзыстём. 

Уыцы ёхсёв сё арвыстон, Отараты Хъазыбег разамынд цы 
адёмон къордён лёвёрдта, уыдонимё. Сё фёндаг уыд Хуссайраг 
поселокмё, уырдыгёй ахызтысты Редантмё ёмё, ёцёг, ныхасёй 
цы загътой, уый уыцы райсоммё хъуыддагёй сёххёст кодтой. 
Дыккаг бон сё къорд ёрвыст ёрцыд Карцамё, ёмё та уым дёр 
хъёу хёстмондёгтёй асыгъдёг кодтой. Дарддёр архайдтой 
Октябрыхъёуы, Куырттаты ёмё Камбилеевкёйы. Уыцы къордёй 
уёлдай ма Хуссарёй хибарёй ёрцыд хицён ёххуысгёнджытё 
дёр. Дарддёр хъуамё ахызтаиккам Майскийы ‘рдём, фёлё 
нём уёдмё Хицауадёй фёхабар кодтой, цёмёй ёруромём не 
‘фсёддон архайд, дарддёр хъуыддёгтё кёй цёудзысты ныхасёй, 
зёгъгё. Нё хуссайраг ёфсымёрты Хетёгкаты Сергеимё фысымуат 
«Владикавказ»-ы разёй афёндараст кодтам фёстёмё. Загътам сын 
бузныг. Уёвгё, уыдоны аккаг ныхёстё ссарын зын уыд. 

Ныхкъуырд раттынмё нын стыр ёххуыс бакодта Дзёуджыхъёуы 
уёды мэр Михаил Шаталов йё дёлбар кусджытимё. Республикёйы 
заводты сёргълёуджытё сё кусджытимё бахастой хъуыддагмё 

сёхи сёрмагонд ёххуыс. Республикёйы уёды хъёды хёдзарады 
комитеты сёргълёууёг Хетёгкаты Хъазыбеджы разамындёй арёзт 
ёрцыд хъёды кусджытёй рёстдзёвинты къорд. Фёлё ма уёддёр 
ёййёфтам хёцёнгарзёй хъуагдзинёдтё.

Уёрёсейы ёфсад та Ирыстонмё ёрмёст ёртыккаг бон кёй 
ссыд, уый мём ёвзёрын кодта бирё фарстатё. Хёцгё нё кодтой. 
Лёууыдысты ифтонгёй. Цыппёрём бон та фёстёмё ацыдысты. 

 – Рёстаг лёг иунёгёй дёр ёфсад у.
 – Кёддёр, дам, Абайты Васойы куы бафарстой, ирон адём иннё 

адёмыхёттытёй цёмёй хицён кёнынц, зёгъгё, уёд загъта: ёхсар, 
ёгъдау ёмё ёфсармёй. 

Ирон адём сё удыхъёдёй ёндёр сты. Ёз цалдёр хатты 
ёрзылдтён дунейы бёстётыл. Мёхи цёстёй федтон, ирон лёг цы 
адёмы ‘хсён ёрбынат кодта, уым ын йё ёнёбафёзмгё миниуджыты 
тыххёй кёй кёнынц стыр аргъ ёмё кад. Уый хуымётёджы 
хъуыддаг нёу. Уымёй, уёлдай нё вёййы, хицауы бынаты фёкусы 
ёви хуымётёг кусёг у. Ёз тынг сёрыстыр дён нё адёмёй. 

 – Быцёу цёмёй ахицён?
– Уыцы быцёуёй цалдёр мёйы фёстё дыууё республикёйы 

дёр арёзт ёрцыд сёрмагонд къордтё. Сё размё уыд хёс дыууё 
адёмыхатты хёлардзинад ёмё дарддёры политикон ёмгуыстады 
фарстатё хынцынён. Уый фёдыл-иу фембёлдысты Кисловодскы. 
Кодтой ныхас, хастой уынаффётё, агуырдтой мадзёлттё, фёндёгтё 
сёрибар сомбонён. Уыцы фембёлдтыты архайдтон ёз дёр. 
Разамынд та нё республикёйы минёвёртты къордён лёвёрдта 
Бирёгъты Юри. 

 – Ирыстонён цы стыр хёрзты бацыдтё, уыдон историйы 
фыст сты сыгъзёрин дамгъётёй. Дё ном у хъуыстгонд адёмы 
‘хсён, ёмё йё абон дёр сыгъдёгёй хёссыс, Ирыстонён 
лёггад кёнгёйё. Цы у Ирыстон инёлар-булкъон Суанты 
Станиславён?

 – Мё Фыдыбёстё. Цалынмё ёгас уон, уёдмё мё риуы судздзён 
Ирыстонмё уарзондзинад. Мад ёмё Фыдыбёстё Хуыцауёй 
лёвёрд сты, уыдонён зёрдёйы хицён бынат ис. Мёскуыйы ма 
мын ис сёххёстгёнинаг хъуыддёгтё, уый фёстё та, ёнёмёнг, 
ёрыздёхдзынён Ирыстонмё. Хъуамё мё царды фёззёг арвитон 
дунейыл хуыздёр ёмё зёрдёйён адджындёр бынат – Ирыстоны, 

мё адёмы ‘хсён. 
– Æфсёддон суёвын дё сабибонты бёллиц уыд?
– Мё цардвёндаг сбёрёг мё мад Зинёйы фёрцы. Мёхи 

ёмбарынхъом куы фёдён, уёд бамбёрстон, нёлгоймаджы стырдёр 
хёс кёй у хъахъхъёнын ёмё уавёртё аразын йё бинонтён, адёмён. 
Цёвиттон, мё мад уыд медицинон хо. Ёхсёвыгётты-иу ёй йё 
рынчынтыл зилын куы хъуыд кёмён укол кёнынмё, кёмён ёндёр 
медицинон ёххуыс бакёнынмё, уёд-иу иунёгёй цёуын нё уёндыд 
ёмё-иу мён йемё цёдисон ёмбалён ахуыдта. Ёвёццёгён, уыцы 
ёнкъарён, ома, хъахъхъёнёджы хъуыды, мё риуы уыцы рёстёг ёрцард. 

Мё фыд йе ‘цёг дунемё ацыд, мёныл ёртё азы куы цыд, уёд. 
Фёлё мёнёй абоны онг никуы фёцух. Йё къам алкёддёр ауыгъд 
уыд нё хёдзары: йё уёлё – ёфсёддоны уёлёдарёс, хёстёй куыд 
ссыд, афтёмёй. Уёдёй фёстёмё ёфсёддоны дёсныйад мёнмё 
каст ёппёты ахсджиагдёр. Бёллыдтён мё цард Гёрзифтонг тыхты 
службё кёнынён снывонд кёнынмё, афицеры цин райсынмё.

Мё фыд каст фёцис танкистты скъола. Фыдыбёстёйы Стыр 
хёсты фёстё та куыста скъолайы историйы ахуыргёнёгёй, 
директорёй. Ёз дёр, мё службёйы хёстё ёххёстгёнгёйё, Уралы 
уыдтён танкон дивизийы командыгёнёг, ёмё мём афтё каст, цыма 
кёмдёр мё фыдимё нё архайдёй кёрёдзиуыл андзёвыдыстём. 

 – Станислав, дё фарны хъуыддёгтёй Ирыстон у сёрыстыр. 
Нё кёстёртён дё алы къахдзёф дёр – фёзминаг дёнцёг. 
Уыцы стыр уаргъ хёссыны фёндагыл дёхи амондджынёй 
ёнкъардтай?

– О, ёз амондджын адёймаг дён, ёцёг. Царды цёмё бёллыдтён, 
уыдон иууылдёр мё къухы бафтыдысты. Ис мын бинонтё, дыууё 
хъёбулы, ёртё та – хъёбулы хъёбултё. Зёрдё сём не ‘хсайы. 
Амонд у, дё бинонтёй зёрдёрухс куы уай, маст сё куы нё зонай. 
Сёйрагдёр та – адёймаг хъуамё уарза фыдёбон кёнын. Уый, 
ёнёмёнг, хёссы удёнцой. Удёнцой та у амонды уидаг. 

– Дё кёстёртёй царды дё фёндагыл исчи ацыд?
– Мё цотёй – нё. Фёлё нёма байрёджы (инёлар хъёрёй 

ныххудт), ныфс мё ис, уыдоны кёстёртёй исчи ёфсёддон кёй 
суыдзён, уымёй. 

– Цавёр ныстуантё дём ис Ирыстоны цёрджытён, нё 
кёстёртён? 

– Хуыцауёй курын иу хорзёх, цёмёй Ирыстоны лёггур цёуын 
макуы бахъёуа. Ис нём бирё курдиатджын ёмё рёсугъд фёсивёд. 
Акёсут-ма Ирыстоны историмё фёстёмё. Нё сыхёгтё нём 
пирёны коммё лёбурёгау дыууёрдыгёй лёбурынц, фёлё та 
сын нё сахъгуырд хъёбатыр фёсивёды руаджы аккаг ныхкъуырд 
радтём. 2008 азы Хуссар Ирыстоныл гуырдзиаг фашисттё тугуарён 
куы ныккодтой, уёд та тохы хъёрмё Цёгат ёмё Хуссары фёсивёд 
ног ёрбамбырд сты, Ирыстонён йё зёрдё кём срыст, уыцы 
ранмё, фёсте ничи фёлёууыд. Ёмё та сё сёргъы ёрлёууыдысты 
нё ныфсджындёр хъёбултё Уататы Зелим, Отарты Хъазыбег, 
Бёройты Эльбрус. Мёлёт адёймагмё хёстёг кём бацёуы, уырдём 
тёппудтё хёстёг нё цёуынц. Мёлётён йё дыууё цёстмё чи 
кёсы ёмё афтёмёй йё фыдыбёстёйы сёрвёлтау раззагдёртимё 
тохы чи бырсы, уыдон та сты хъёбатыртё, ёмё сё Ирыстон цух 
никёд уыд. Ирд дёнцёг та сын – уал хёсты сёрты чи ахызт ёмё 
йё адёмы сёрибардзинад чи бахъахъхъёдта, уыцы хистёртё. Мён 
тынг фёнды, цёмёй адём зоной цардён ёмё кёрёдзийён аргъ 
кёнын. Архайой алы хъуыддаг дёр ёнё топпы гёрахёй скъуыддзаг 
кёныныл. Ёз дён адёмы хёлардзинад ёмё сёрибардзинады фарс! 
Кёстёртё хъуамё ма рох кёной, сё размё чи уыд, уыцы фёлтёрты 
фарн. Наци хъуамё уа ёнёниз, хъомысджын, уд ёмё зондёй фидар. 

Кёстёры хорз хистёртёй аразгё у, ёмё Хуыцау Ирыстоны 
куырыхон хистёртёй макуы фёцудын кёнёд. Ирон адём нёртон 
ёфсир куыд рафтауой ёмё йё фёрныгадёй ёгас дуне дёр 
ныфсджын куыд уа, ахём амонд нё уёд! 

Кёй кой не скодтон, уыдон мын бахатыр кёнёнт, ныхкъуырддёт-
джытёй алчидёр у хицён ныхасы аккаг. 

***
Станислав, УФ-йы Ёнёнхъёлёджы уавёрты министрады куы 

куыста, уёд ёппынёдзух уыд фёдисон. Не ‘ппёт дёр ма хорз 
хъуыды кёнём, Къобёй рацёйцёугёйё, ёнёхъён автобусы дзаг 
мёрддзыгой былёй куыд ахаудысты, уый. Уёд дёр Ирыстонмё 
ёппёты фыццаг стахт Суаны-фырт йё ирвёзынгёнджыты къордимё. 
1999 азы Турчы цы стыр зёххёнкъуыст ёрцыд, уым дёр йё къордимё 
уыд фыццагдёртимё. Калд хёдзёртты бынёй фервёзын кодтой 
бирё адём. Уёрёсейаг ирвёзынгёнджытё Туркёй фёстёмё куы 
здёхтысты, уёд уыцы бон инёларён уыд йё юбилей. Сёххёст ыл 50 

азы. Уыцы хабар базыдтой туркёгтё дёр ёмё йын зёрдиаг арфётимё 
радтой стыр лёвар – туркаг инёлары пъагёттё. Цы ёнхъёлцау 
сылгоймаджы фервёзын кодта, уымён госпиталы райгуырд лёппу, 
ёмё йыл сёвёрдтой йё ирвёзынгёнёджы ном – Станислав. 

Ныртёккё Суанты Станиславмё ис цардмё рауадзинаг ахсджиаг 
фёндон: сфидар кёнын сёрмагонд къамис ёмё, 1992 азы нё сыхаг 
экстремистты ныхмё чи ёрлёууыд, уыдоны мысинёгты бындурыл 
чиныг рауадзын, равдисын уыцы цауён йе ‘цёгдзинад. 

Ёмбисонды инёлар… Йё хъёбатырдзинад, йе сгуыхтдзинёдтё 
ёмё йё хорзы кой мё сабибонтёй абонмё мё ныййарджытёй, мё 
хистёртёй кёмён хъуыстон, Интернеты тыгъдады ёмё чингуыты 
кёй тыххёй кастён, уый ныр – мё разы. Афтё мём каст, кёд ёфсадён 
командё кёны, уёд худгё дёр стём хатт бакёны, у карз. Фёлё мё 
разы цы бёрзонд, бёзёрхыг, саджы фисынтыл амад инёлар лёууыд, 
уый разынд бынтон ёндёр: цымыдисаг ныхасёмбал, ёргомзёрдё, 
цёстуарзон, зёрдёхёлар, цыргъзонд, сывёллонау арф ёнкъараг, 
фёлё куы бахъёуа, уёд йё ныхасёй цыма дур чи скёрддзён, ахём 
характерон хъайтар ёмё уыцы иу рёстёг – хуымётёг адёймаг. 
Ацыд, фёлё ныр дёр хъусты зёлынц, нё ныхасы рёстёг инёлар, 
йё ёнкъарёнтё нё уромгёйё, цы зёрдиаг худт кодта, уыцы ёхцон 
зёлтё. «Царды скъола», – хъуыды кодтон, фёрсырдыгёй йём 
кёсгёйё, мёхинымёр. Зёрдё та байдзаг сёрыстырдзинадёй.

КЪАДЗАТЫ Станислав

ЙÆ НОМ У БÆРЗОНД ÆМÆ УАЗ

Суанты Станиславимё нё фыдёлтё Мамысонгомы иумё 
цардысты иу дон, иу уёлдёфёй, ёмё нё дыууё мыггаджы 
хёрёфырттёй сты каубыды хуызён. О, тугхёстёг хорз у, 

фёлё удёй хёстёг – цал ёмё цал хатты хуыздёр! Станиславы уды 
та цыма ирон лёджы хуыздёр миниуджытё нёртон зиу скодтой. 

Уастырджи дам-иу раздёр афтё сомы кодта: «Лёджыстён!» 
Ацы ныхас нё фыдёлтём фёзынд Суанты Станиславы хуызён 
сахъгуырдты фёрцы.

 Стыр фурдён – стыр уылён, стыр дурён – стыр тулён. Уёрёсейён 
рагёй-ёрёгмё Ирыстон йё сыгъзёрин армы хаста афицер-хъёбулты. 

Уымён ёмё нё адёмён тёккё сёйрагдёр удхъомысы хёрзтё 
сты ёгъдау, бёрнондзинад, Фыдыбёстёмё уарзт ёмё лёгдзинад. 
Хъёбатыртё ёмё нём инёлёрттё дёр уымён ис афтё бирё. Гъемё 
сын сё сыгъзёрин хал ахордта не ‘мдугон афицер. 

Саджы ёруайён, дам, зыны. Суаны-фырт кёмдёриддёр службё 
кодта ёмё куыста, уым алы ран дёр – кад ёмё радимё. Станислав 
лёгёвзарёнты тырысайау бёрзонд хаста ирон лёджы ном ёмё-иу 
равдыста афицеры ёрдхёрёны курдиат ёмё ёмбисонды ёхсар. 
Инёлары цин дёр ын уымён саккаг кодтой.

Уёдё 1992 азы мёхъёлон фыдгёнджытё Ирыстонмё куы 
‘рбабырстой, уёд Суаны-фырт басгуыхт хёстон фётёг. Фёстёдёр 
уый тыххёй Станиславы куы ‘фхёрдтой, уёд йё диссаджы дзуапп 
ссис базырджын ныхас: «Ёз фыццаджыдёр дён ирон лёг, уый 
фёстё та – Уёрёсейы инёлар».

 Ам мын ёнё зёгъгё нёй нё адёмы ахём низауы тыххёй. 
Ирон хицёуттён ёмё чиновниктён сё фылдёры ёрцахсы уыцы 
бёллёхы миниуёг, ёмё цас уёлдёр фёхизынц карьерёйы асинтыл, 
уыйас сын тынгдёр ахсёдынц сё ирон хихтё. Ахёмтём тёккё 
бёрзонддёр цъуппыл иронёй ницыуал баззайы, ёмё сё сё адёмы 
хъысмёт ёппындёр нал фендавы.

Суаны-фыртён та ёппёты разёй ёдзухдёр уыд Ирыстон, уый 
фёстё та – иннё хъуыддёгтё. Мах диссаджы адём стём – нё тёккё 
хуыздёрты нёхицён нё цёст нё уарзы, нё сын зонём ёмбёлгё 
аргъ кёнын. Нё сарёхстыстём Станиславы дёр бёрзонддёр 
бынатмё равзарынмё.

Мё хатдзёг та ахём у: Таболты Солтан, Хетёгкаты Сергей,  
Суанты Станиславы хуызён патриоттё-иу куы уыдаиккой 
республикёйы сёргъы, фыццаг бынаты, уёд Ирыстон цас ёмё 
цас фёрныгдёр суыдаид! Мё нымадёй, уёд Беслёны ёвирхъау 
фыдбёллёх дёр не ‘рцыдаид.

 Цы ма хъёуы зёгъын? Суанты инёлар ёнёуи царды у хуымётёг, 
цёстуарзон, искёй арм фёрогдёр кёнынмё, баххуысмё – цёттё. 
Фынджы уёлхъус та – уёздан, гуыххёл, фёлё – мидбылхудгё, 
хъёлдзёг, цыргъзонд, фаты ёрттигъау – йё ныхас. Афтёмёй 
Станиславы фарсмё цыфёнды кёстёр дёр вёййы бёрнондёр, 
фёфёнды йё ёрдын босау ёлвёст уёвын.

Цыбырдзырдёй, Суаны-фырты цардвёндаг махён ацы 

фёлдурёджджын дуджы у сыгъзёрин хъыбыллёйау. Гъемё дзы 
пайда кёнын куыд зонём, уыцы хъару нём разынёд!

Станислав, дё бёрёгбон у нё дзыллёйы бёрёгбон дёр, гъемё 
дыл нёртон лёджы арфётё ёрцёуёнт!

СУАНТЫ СТАНИСЛАВЫ ЗАРÆГ

Уари йæ ахстон куыд хъахъхъæны,–
Халон дзы лидзы æрвгæрæтты!
Суаны-фырт афтæ куы бадзуры:
«Знагæн нæ цæфтæ – бæрзæйсæттæн!»

Ирæн йæ бæстастæу Мамысон
Хидау дыууæ Ирæн – иугæнæг.
Цал уыд йæ хъæбултæй намысæн!
Бафтыд сыл не ‘мдугон инæлар.

Тохы дзæнгæрæг куы азæлы,
Сиды Ирыстон фæдисонтæм,
Знаджы уæд фурдау куы афсæрынц
Иры сæрибары сидтонтæ.

«Уымæн нæ уд дæр ма ратдзыстæм,
Уазæджы номыл нæм чи цæуа,
Нæй, æз ирон дæн фыццаджыдæр,
Стæй та – Уæрæсейы инæлар!»

Никуы, дам, бауæндыд сау ызгæ
Нарты Æхсары æндон кардмæ.
Басгуыхт фæдисонтæн раздзæуæг
Суанты инæлар нæртон уартау.

Стъалыты хонынц æрвон куывдмæ
Ацы алæмæты изæртæ.
Ракæнæм арфæ нæртон гуырдæн, –
Йæ адæмы амондæн чи цæры! 

УАНИОН 

 ИНÆЛАРЫ РУСТЫЛ ЦÆССЫГТÆ
Нынкъард ис инёлар. Нырхёндёг. Цёстытыл ауадысты, йё 

акомкоммё цы ацёргё адём бадынц, уыдон 25 азы размё йё 
разамындёй Ирыстоны зёхх сыхаг экстремисттёй бахъахъхъё-
нынмё хёдхёцёг къордты ёмцёдисон зиууонтёй, кёрёдзи фарсмё 
иу бинонтау уёхски-уёхск ёрбалёугёйё, ёз фёраздёронёй размё 
куыд бырстой, уый. Куыд сёрыстыр сё уыд уёд. Се ‘нгомдзинадёй 
дурёй дон уагътой. Сё рис дёр иу уыд, сё цин дёр.

Хёссы сыл цадёггай йё цёст. Уал азмё сё алчидёр аивта йё 
хуыз. Кёйдёрты дзы сё бакастёй бёгуыдёр нал базыдта. Йе ‘фсадёй 
а дунейё чи фёхъуыд, уыдоны нёмттё сёры кёрёдзи фёдыл 
ныххал сты. Хъустыл ауайы автоматы къёр-къёр, адёмы хъёр, 
цъёхахст, сывёллётты кёуын… Йё миддуне раст цыма иннёрдём 
рафёлдёхт, арф ёнкъарёнтёй туг уылёнтёй абухы, йёхимидёг 
стыхст, фёлё йё ёддёмё не ‘вдисы. Йё хид йё къухмёрзёнёй 
асёрфта инёлар, арф ныуулёфыд. Цы кусём ам? Цы рцыд? Цёмён 
ёй бахъуыд ёвёстиатёй Мёскуыйё Ирыстонмё фёдисы цёуын?

 Фондз ёмё ссёдз азы размё йын, абон цы фарста равзарынмё 
ёрёмбырд сты, уый развёлгъауёй исчи куы загътаид, уёд ёй масты 
хай бакодтаид. 

Уёд, 1992 азы 14 июлы, Хуссар Ирыстонмё бахъуыды рёстёг 
сё риуёмбёрц гуырдзиёгты ныхмё цёргёстау куы тахтысты, уый 
та? Цыбыр рёстёгмё сырёзыд полкъ, ёмё, сё разёй – йёхёдёг, 
афтёмёй цёхёры балёууыдысты. Хъуыдытё кёйдёр хъёлёс 
ёрбаскъуыдта: 

– Райдайём! Иууылдёр ам сты.
Цёвиттон, инёлары ёфсёддонтёй цалдёрёй сёвварс сты, 

уыцы историон цауты се ‘мрёгъ, кём та сё разёй чи цыд, абоны 
онг сын ёфсымёры лёггад чи кодта, ууыл. Не ‘рцыдысты раст 
аргъгонд йё бирё лёггёдтё кёйдёрты цёсты. Ныффыстой йыл 
хахуыртё. «Цёрёнбонты йё хорз хъуыддёгтё ёмё йё уды фарнёй 
цы мёсыг самадта, адёмы ‘хсён ын цы ном ис, уый ныр цъыфы 
бын фёцис»,  – ёнёмёнг хъуыды кодтаид хёлбурц ёнкъарёнтимё 

амидингёнёг йёхинымёр. Фёлё рёстаг адёймагыл искёй 
цъыфтё тыххёй куы ‘ндадзай, уёддёр ыл нё баныхёсдзысты. «Йё 
майдантё, йё хёрзиуджытё йын байсын хъёуы, сё аккаг нёу, нё 
уыд хёстон…» – фыстёуыд сё курдиаты Сёргълёууёгмё. 

Нё уыд хёстон? Нё уыд Фыдыбёстё хъахъхъёнёг?.. 

Инæлар… акæс ивгъуыдмæ абонæй.
Сæфы лæгæн йæ кады ном. 
Скæн тæрхон ды æгъатырæй,
Кæд фæрæдыд, нæ дары ком.

Загъта инæлар, раст цы уыд:
– Æфхæрут уæгъды хъæбатыры!
Хæстæн растдæр йæ арты уыд!
Уæд уын худинаг ацы бон!

Фесты йе ‘фсад кæрæдзимæ,
Къухæй бавнæлдтой ‘фхæрæгмæ.
Уæд цы взидыс Рæстдзинадмæ, –
Иры хъæбул, йæ зæнæгмæ!

Сыстад инæлар се ‘хсæнæй: 
«Уый цы кусут, хъæбатыртæ?»
Ацыд хистæр æрхæндæгæй –
Бафхæрдтой йæ сæ хахуыртæ.

Изæр талынгмæ акъул ис,
Бады инæлар иунæгæй.
Æмæ уынгты цырагъы рухс
Хъазы цæссыджы минмырæй. 

 
03.02. 2018 аз иу цауы фæстæ



59

ИКЪАТЫ СЕРАФИН: 110 АЗЫ

(1909 – 1993)

ХЪУЫЛАТЫ Зирæ

ЙÆ ЦАРДЫ НЫСАН
Икъаты Серафин, йё куыстыл, йё равзёрст фёндагыл ныхас 

кёнгёйё, загъта: «...Алы адёймагён дёр ис йёхи амонд, йёхи 
стъалы. Мёнён уыдон се ‘ппёт дёр баиу сты театры сценёйы. Ёмё 
фёсмонгонд нё фёдён. Ныртёккё та ногёй ёрыгон куы фестин 
ёмё та мё фёндаг ёвзарын куы бахъёуид – ногёй та равзарин 
ёрмёстдёр театр, сценё».

Ёвёццёгён, алы адёймагён дёр вёййы йёхи фёндаг царды, 
фёлё йё афоныл се ‘ппёт нё базонынц, нё раргом кёнынц.

...Икъаты Серафин хёрз сабийё аздёхти аивадмё. Фёндырёй бирё 
чысыл чызджытё фёцёгъды. Фёлё се ‘ппёт ёцёг фёндырдзёгъдджытё 
не свёййынц, се ‘ппёты цагъд ёмхуызон нё вёййы.

Серафины чысыл зёрдёйы иннёрдём хызтысты йё мад Полийы 
цёгъдтытё. Зынвадат ёмё тыхст цард Полийы фёндыры азёлдыл 
фёзынд. Арёхдёр кодта кадджытё, кафыны цёгъдтытё нё, фёлё. 
Чысыл Симё дёр ёппёты фыццаг уыдон цёгъдын райдыдта. 
Фёлё сабийы зёрдёйы ёнкъарддзинад фёстиат нё кёны, ёмё 
та-иу йё къаннёг ёнгуылдзты бынёй райхъуыст бынтон ёндёр, 
уёнгроггёнёг ёмё циндзинадтауёг цагъд.

Сценёмё дёр йё фёндырдзагъды руаджы бацыд.
1931 азы январы республикёйы олимпиадёйы бацахста фыццаг 

бынат йё фёндырдзагъдёй. Уыцы олимпиадёйы йё федта 
профессор Ёлборты Барис, хъуыстгонд ахуыргонд ёмё рухстауёг. 
Ёмё бауынаффё кодта Серафинён Тотраты Бесёйы ссарын. 
Бесё агуырдта ирон курдиатджын фёсивёд Мёскуымё театралон 
институтмё арвитынён.

Ссардта Серафин Бесёйы. Радзырдта йын йё фёндон. Бесё йём 
уёле дёлёмё ёркаст ёмё алыг кодта:

– Ёгёр гыццыл дё.
Серафин фыццаг базыркъуырд бёлонау фёци, стёй фёцарёхсти:
– Ёмё бёрзондзёвётджын дзабыртё дардзынён.
– Уый дын ницы баххуыс кёндзён, – ёмё Бесё атындзыдта йё 

хъуыддёгтём. 
Серафин йё фёдыл азгъордта ёмё йё ногёй ёрурёдта.

Ёмё уёд нал фёлёууыд Бесё. Радта йын гёххётт Мёскуымё, 
театралон институтмё.

Паддзахадон къамисы раз куы ‘рлёууыд Серафин, уёд ём бирё 
фёракёс-бакёс кодтой. Стёй дзы ракуырдтой ёмдзёвгё радзурын. 
Уый фёстё йын зындгонд режиссер Р. Симонов афтё: «Ныр та 
нын исты этюд равдис». Серафин джихёй аззад. Этюд цы у, уый нё 
зыдта. Симонов ёй фембёрста ёмё йын йёхёдёг баххуыс кодта.

– Зёгъём, ёз заводы директор дён. Дёуён та дё сывёллёттё– 
ёххормаг, бёгънёг. Дё нысан, дё хёс у, цёмёй дёхи куыстмё 
райсын кёнай. Бамбёрстай?

Цы бамбарын ёй хъуыди. Серафинён йе ‘рфгуытё ёрбалхынцъ 
сты, ёмё йё цёсгом газеты аууон чи бакодта, уыцы «директормё» 
бауырдыг.

– Айс мё куыстмё!
Дзуапп нёй, Симонов ём газеты аууонёй сусёгёй кёсы.
– Дёумё дзурын, айс мё заводмё! – нёй та дзуапп.
– Ёз дёумё дзурын, дёумё! – ёмё йё чысыл тымбыл къухёй 

стъол ныццёлхъ ласта.
Симонов хёрдмё фёхауд:
– Уёртё йё цёстытё цёхёртё куыд акалдтой! Исём дё, мёсты 

ма кён, исём дё, ёрмёст заводмё нё, фёлё театралон институтмё...
Афтё райдыдта Икъаты Серафин ахуыр кёнын Мёскуыйы 

театралон институты ирон курдиатджындёр фёсивёдимё.
1935 азы 10 ноябры Серафин фыццаг хатт рахызти сценёмё. Уый 

уыдис Ирон театры райгуырён бон, ирон аивады ёмё культурёйы 
егъаудёр цау. Мёскуыйы театралон институты цы фёсивёд ахуыр 
кодта, уыдон бындур ёрёвёрдтой Ирон драмон театрён. Сё фыццаг 
спектакль уыди Корнейчукы «Платон Кречет». Серафин хъазыди 
Лидёйы ролы. Мёскуыйы кёй бацёттё кодтой, уыцы дыккаг 
спектакль уыди «Лгун» Гольдонийы пьесёмё гёсгё. Уым Серафин 
хъазыд ёххуырст чызг Коломбинёйы ролы.

Уыдон уыдысты йё фыццаг рольтё, йё фыццаг сарёзт сурёттё. 
Ёмё сыл адём сё цёст ёрёвёрдтой. Сё бакасты, нё сё ныхасы 
уаджы, нё сё къахайсты, сё зёрдёйы конды ёмё хъуыдыты 
зилдухы ёмхуызонёй ницы равдыста Серафин. Нё сё дыууёйён 
дёр ссардта сёрмагонд удыхъёд ёмё ахорёнтё. Суанг уёд сбёрёг 
йе стыр курдиат.



62

Уалынмё Лидё ёмё Коломбинёйён фёзынди хотё. 
Серафин бонёй-бонмё иу спектаклёй иннёмё кодта дёсныдёр, 
ныфсхастдёр, хъуыдыджындёр.

Сёдёгай рольты ахъазыд ирон сценёйы Икъаты Серафин. 
Ёрмёстдёр сын сё кой скён, ёмё та цёстытыл ауайынц 
цардёгасёй. Уыцы рольты, уыцы сылгоймёгты ‘хсён ис, Серафинён 
уёлдай уарзондёр чи у, йё зёрдёйы уёлдай арфдёр чи ныххызт, 
ахёмтё. Ёппёты разёй ёрымысём Хансиаты сурёт Брытъиаты 
Елбыздыхъойы драмё «Дыууё хойы».

Сидзёр чызджы ёфхёрд зёрдёйы фыццаг хатт сёвзёрдис тохы 
фёнд. Серафин хорз зыдта ирон сылгоймаджы ёнамонд хъысмёт 
ивгъуыд заманты, ёмё Хансиаты сурётён бахай кодта йё курдиаты 
хуыздёр миниуджытёй, батавта йё йё зёрдёйы хъармёй. Йёхи 
куыд фёнды, йё уд куыд зёгъы, афтё цёрын ёй нё уадзынц, ёмё 
уёд Хансиат равзары мёлёт.

Бынтон ёндёрхуызон у Джеммё Этен спектакль «Кардиналы 
фырт»-ы. Ирон театры ацы спектакль куы ёвёрдтой, уёд Джеммёйы 
ролыл уёлдай фылдёр фётёрхон кодтой. Ёппынфёстаг йё 
режиссер Е. Сахаров загъта: «Икъаты Серафины уынын ацы ролы».

Ёмё йё ёцёг федта.
Тыхджын, уёззау куыст уыдис ацы сурётыл. Фёлё ферох 

сты ёнёхуыссёг ёхсёвтё, ферох ис йё тас, йё дызёрдыгдзинад, 
фыццаг спектаклы адёмы тыхджын къухёмдзёгъд, разыйы ныхас, 
цины уынёр куы фехъуыста, уёд.

Серафинён йё зёрдёйы арф ёвёрд ис Треневы «Любовь 
Яровая». Уыцы сылгоймаджы сурёт советон драматургийы тёккё 
вазыгджындёр ёмё хуыздёрыл нымад у. Ёмё уыцы егъау куыст 
Серафин ёвдыста Мёскуыйы сценёйы нё бёстёйы аивады 
стырдёр ёмё дёсныдёр артисттён, режиссертён, йё кёддёры 
ахуыргёнджытён.

Серафин-Любё-иу сценёмё фыццаг къахдзёф куы ‘рбакодта, 
уёд-иу залы адёмы хъуыдытё йё бёрны баисты. Цы тёссаг хабар 
ёрбахаста, уый-иу сыл апырх, ёмё-иу уёдёй фёстёмё спектаклы 
уёлдёф фёкарздёр.

Алы сурёты рёзт дёр лёмбынёг ёвдисын, йё удыконд, йё 
хъуыдыты зилдух, йё зёрдёйы ёнкъарёнтё рёстагёй адёммё 
хёццё кёнын – ахём сты Серафины сёйрагдёр миниуджытё 

сценёйы. Хъёлдзёг ёмё хинёйдзаг, налат, тызмёг ёмё кёрёф, 
карз, хъёбатыр ёмё ныфсхаст, фёлмён, уарзёгой, амондмё бёллёг, 
мётгёнаг, рёвдауаг ёмё узёлаг – ахёмтёй ёвдыста Серафин 
сылгоймёгты фёлгонцтё.

Уёлдай фылдёр Серафин ахъазыд уарзон чызджыты рольты. 
Ирёттё ёмё уырыссёгтё, англисёгтё ёмё немыцёгтё... Цал 
адёмыхатты удыконд равдыста сценёйы йё бирё азты куысты 
рёстёг! Ёмё дзы иу иннёйы хуызён никуы уыдис.

Дунеон классикёйы Карло Гольдонийы пьесё «Фысымуаты хицау» 
стыр бынат ахсы. Сёйраг архайёг – Мирандолинё – вазыгджын ёмё 
зынаразён сурётыл нымад у. Ёмё Мирандолинёйы ирон сценёйы 
сдзурын кёныны амонд ёрхаудис Икъаты Серафинмё. Серафины 
Мирандолинё уыди зондджын, арёхстджын сылгоймаг. Ёнцонёй-
иу рахатыдта адёмы зёрдёйы уаг, сё удыконд, сё хин митё ёмё 
хъуыдытё. Ёмё уый руаджы, йё чысыл фысымуатмё чи цыди, 
чи дзы царди, уыдоныл паддзахиуёг кодта. Фёлё куыд тынг аивта 
Мирандолинё-Серафин, фыццаг хатт уазал цёстёнгасыл куы сёмбёлд 
уёд! Кавалер нё уарзта сылгоймёгты, йё удхёссёг сё уыдта.

Уыцы хъуыддаг Мирандолинёйы зёрдёйён карды рёхуыстау, 
ёхсёрфарсы цёфау уыди. Сёрыстыр сылгоймаг, хъёлдзёг, 
цардуарзон, амондмё бёллаг у. Ёмё йын Кавалеры хуызён хус 
адёймаг ёнёуынон у. Уый йё уазал цёстёнгасёй ёфхёры канд 
Мирандолинёйы ёнкъарёнтё нё, фёлё сылгоймёгтён се ‘ппёты 
дёр. Гъе уыцы маст схуыста размё, тохмё Мирандолинёйы.

Кавалер йё уарзондзинадыл кём басётты, сылгоймаджы цур 
зоныгыл кём ёрхауы, уыцы сценёйы Серафин-Мирандолинё 
уёлдай дёсныдёр хъазыд. Иуёй, цин кодта йё уёлахизыл, иннёмёй 
– дис. Ау, ёцёг сёнкъуысын кодта фынёй арсы?

Трагеди уа, драмё уа, комеди уа – се ‘ппёты дёр ёмхуызон 
ёрттывдёй тёмён калдта Икъаты Серафины курдиат ирон сценёйы. 
Кём адёмы арф хъуыдыты ёфтыдта, кём сё кёуын кодта, кём 
худын.

Фёндырёй хорз кёй цагъта, уый йё бирё спектакльты бахъуыд. 
«Пёсёйы фёндон»-ёй райдай ёмё «Дыууё чындзёхсёвёй» фёу.

«Дыууё чындзёхсёвы» Гадзыгызы сурётыл бирё ныхас цыди, 
бирё йыл быцёу кодтой. Вёййы ахём ёви нё вёййы? Ёмё Серафин 
йё хъазтёй баууёндын кодта: вёййы. Уый – ёрмёстдёр, йё 

авналёнтё, йё аивады ёвёрёнтё ёнёихсигё кёй сты, уый руаджы.
Цал ног ёмё ног сурёты райгуырди ирон сценёйы Серафины 

курдиаты руаджы! Нымайын сё райдай, уёд адёймаг дисы бафты. 
Джульеттёйы хъомылгёнёг Шекспиры «Ромео ёмё Джульеттё»-
йы, ирон уарзёгой мад Дзегыдё «Ёгёр цёхджын дойны кёны»-йы, 
кёрёф, карз ёмё хиуарзон Гонерилья «Къарол Лир»-ы, хёдёфсарм 
Кёлимёт «Хёрзойты Фатъимёт»-ы, цёхёрцёст, хъазаг, зараг 
Дзёйнёт «Нё хёлёрттё»-йы, революцийы тёфагёй чи фёхъёстё, 
уыцы Таня Фадеевы «Дёрён»-ы райгуырён бёстёйы иузёрдион 
хъёбул, хъёбатыр советон чызг Таня Егорова «Дыккаг фронты 
фале»-йы, уырыссаг сыгъдёгзёрдё ахуыргёнёг дагестайнаг хъёуы 
«Асиат»-ы, дёлбынты цёуёг къуылых Дзыгыда «Чындзёхсёв»-ы, 
сёрён французаг ёххуырст чызг Сюзаннё «Фигаройы 
чындзёхсёв»-ы, уёдёгонд Людмилё «Вассё Железнова»-йы, 
рогзёрдё Варварё «Арвнёрыд»-ы, гёдывад, цёстфёлдахёг 
Салфетка «Софяйы зарёг»-ы ёмё ма бирё ёндёртё. Дёс ёмё 
ссёдз азёй фылдёр фёкуыста Икъаты Серафин Ирон театры, ёмё, 
цы сурёттё сарёзта, уыдон зынаргъ ёвёрёнтёй, стыр хёзнайё 
бацыдысты ирон культурёйы хёзнадонмё.

Йё цард, йё куыст, йе ‘ппёт зонындзинёдтё ёмё йе стыр 
ёнёихсигё курдиат Серафин нывондён ёрхаста ирон аивадён, 
ирон адёмён.

Советон хицауад стыр аргъ скодта йё фёллойён. Лёвёрд ын 
ёрцыдысты нё республикёйы ёмё Уёрёсейы Федерацийы адёмон 
артисткёйы ном, орден «Кады нысан». Ирыстоны фёллойгёнёг 
дзыллётё йё цалдёр хатты равзёрстой сё минёварёй 
республикёйы Сёйраг Советмё, къорд азы уыди СЦКП-йы Цёгат 
Ирыстоны обкомы уёнг. Дёсгай азтё фёд-фёдыл ёвзёрст ёрцыд 
Уёрёсейы Федерацийы Театралон ёхсёнады Цёгат Ирыстоны 
хайады сёрдарёй.

Ёмё ёхсёнадон куысты дёр фёллад нё зыдта, йёхи иуварс 
никуы айста, ардта фаг рёстёг, хъару, арёхстдзинад ёппёт куыстытё 
дёр, сценёйы цы зынг зёрдёимё архайдта, афтё ёнувыдёй ёххёст 
кёнынён.



65«МАХ ДУГ»-Ы РАВДЫСТ

Театрдзауты уарзондæр спектакльтæй иу, Туаты Дауыты 
пьесæ «Пæсæйы фæндон» фыццаг хатт Ирон театры сценæйы 
куы сæвæрдтой, уæдæй рацыд 75 азы. Сæйраг рольтæй иуы 
ахъазæг Икъаты Серафины райгуырдыл та сæххæст 110 азы. 
Зæрдæйы баззадысты артистты ирд фæлгонцтæ, базырджын 
ныхæстæ æмæ зарджытæ. 

5   8 2019

Спектакль «Пæсæйы фæндон». 
Икъаты Серафин (Сæлимæты ролы)  
Баллаты Валодя (Æхсарбеджы ролы)

СÆЛИМÆТ. Уый мæ хист бахæрæд, чи нæ азара!
ÆХСАРБЕГ. Омæ, æнæзонгæ кæрты куыд азарон? 
СÆЛИМÆТ. Ничи дзы ис, куыройы ис нана дæр. Азар!
ÆХСАРБЕГ. Сæлимæт, Пæсæйыл зарæг скодтон, куыд дæм фæкæсдзæн, 

нæ зонын. Мæнæ иу бон Хъантемыратæм иу цагъд куы кодтай? Куыддæр 
уыдис, куыддæр!

Сæлимæт йæ фæндырæй фæлвары зарæджы мелоди æрцахсыныл
ÆХСАРБЕГ (зары).
Æмбисонд æрбауай, Цæлойтæн сæ рæсугъд, гъей
Мæ уд мын фæхаста дæ бакаст, дæ бахудт, гъей. 
Æз нал дæн хæдзарæй, æмгæрдтæй фæцух дæн, гъей
Æррайау дæ фæстæ куы зилын æдзухдæр, гъей...
СÆЛИМÆТ. Дæ фæстæ лидзгæ кæндзæни!

Спектакль «Дыууæ чындзæхсæвы» 
Дауыраты Харитон – Хъалмыхъхъ æмæ Икъаты Серафин – Гадзыгыз 

Спектакль «Дыууæ чындзæхсæвы» 
Икъаты Серафин – Гадзыгыз 

МАЛИТЫ ВАСО
(1938–2017)

ИКЪАТЫ СЕРАФИН: – Ёз мёхи ёппётёй дёр дёттын уыцы ног  
адёймагён, кёцы мё фёлгонцы рахиздзён сценёмё.

ЁРЫГЁТТЫ ЁРМДЗЁФ

ГАСАНТЫ ВАЛЕРИ
(1985)

6   8 2019

Ирон ёвзаг ёцёгёйдёр мады ад кёмён кёны, йё цард 
ёмё йын йё зонд чи не ΄вгъау кёны, уыдонёй у УФ-йы 
Журналистты цёдисы уёнг, Колыты Аксойы премийы 

лауреат Гасанты Валери.
 Уый райгуырд 1985 азы 22 июлы. 2003 азы каст фёци Нигеры 

ном хёссёг Дзёуджыхъёуы 1-ём астёуккаг скъола. Уыцы аз 
бацыд Цёгат Ирыстоны Хетёгкаты Къостайы номыл паддзахадон 
университеты ирон филологийы факультетмё ёмё йё хорз 
бёрёггёнёнтимё  фёци 2008 азы. Кусын райдыдта Паддзахадон 
телерадиокомпани «Алани»-йы сёрмагонд равдыстыты редакторёй.

Валери ма ёртыккёгём къласы ахуыр кодта, афтёмёй ныффыста 
йё фыццаг ёмдзёвгё. Фёстёдёр ын рацыд газет «Рёстдзинад»-ы. 
Уёдёй фёстёмё фёцалх ёмдзёвгётё фыссыныл. Ноджы ма 
йё ирон ёвзаг ёмё литературёйы ахуыргёнёг Гусаты Еленё  
разёнгард кодта чысыл уацтё фыссынмё дёр. Уёдёй фёстёмё 
Гасаны-фырт ёмгуыст кодта газеттё «Слово» ёмё «Стыр Ныхас»-
имё. 

Университеты ахуыр кёнгёйё, литературон сфёлдыстады 
домёнтё куы базыдта, уёд йе ΄мдзёвгёты хёрзхъёддзинад зынгё 
фёнывылдёр. Йё уацмыстёй йын иу-къордён композитортё 
Кокайты Барис ёмё Моргуаты Юри ныффыстой музыкё. 

Ацы аз рухс федта йе ΄мдзёвгёты хицён ёмбырдгонд «Мё уды 
зарёг». Мыхуыр дзы кёнём цалдёр.

ГАСАНТЫ Валери

ХУЫЦАУМÆ КУРДИАТ
Хуыцауы фарнæй хайджын ут кæддæрид...
Йæ номы рухс уæ базырджын кæнæд,
Уæ курдиæттæ йыл алкæддæр æмбæлæнт,
Йæ уаз фæлгонц уæ удты-иу цæрæд!
Куы æрцæрид фæллад зæххыл дæ барад,
Уæд нал уаид тыхгæнджытæ бæстыл,
Ныффидар уаид адæмты ΄хсæн уарзтад,
Ныккæсид хур нæ дзыллæйыл, мæныл!

О, Стыр Хуыцау, лæгъстæгæнгæ дæ курын,
Нæ дзыллæйæн рæстаг тæрхон скæн,
Нæ Иры намыс ма бауадз фæцудын,–
Куы нал æййафид худинаг нæ сæр.
О, Дунедарæг, курын дæ лæгъстæйæ,
Нæ Ирыстон, нæ дзыллæ сты дæ бар,
Куыд нал цæрæм, æнæгъдау ми быхсгæйæ,
Нæ уарзты монцæн ахæм фарн ссар!

  ***
Кæмæндæр хур дæн,
Кæмæндæр – гæды,
Кæйдæр та бынтондæр
Мæ адзал фæнды.
Ма тыхсут, дзурут,
Куыдфæнды мæ фаут,
Мæ уд мын, мæ зæрдæ
Уæ дзырдæй нæ марут. 
Мæнæн у мæ ныхас, 
Мæ зæрдæ æргом,
Нæ Ирæн лæггадæй
Мæ уд у æрвон! 

ХЪÆЛДЗÆГ УАЙДЗÆФТÆ
(Адёмон зарёджы мотивыл)

Уалæ нын хохы Джимара,
Сæ уæлхæдзæртты – хуртуан тыд,
Ацы зарæг уæ чи зара, 
Уый нал фæкæндзæн сонт рæдыд.

Сымси дукани адавта,
Ныр ахæстоны баддзæни,
Ахæм хъуыддаг ма чи хъава,
Йæ бынат уым ссардзæни.
Арахъхъ нуазгæ йæ рацахстой

Нæ сыхаг лæг Уæхтæнæджы,
Æмæ йæ карзæй бафхæрдтой,–
Уый та нæ уыд хуымæтæджы.

Чырæг телефон балхæдтон,
Нæ дзы æфсæдын дзурынæй,
Фæлæ мæ сæр куы бахъуыди
Æфстау æхцатæ курынæй.

Заманхъулы æнусон цад
Рæстæджы уæзæй басур и,
Кæмæ не ‘рхауди уайдзæфы рад,
Фырхудæгæй уый басур и.

Уалæ нын хохы Джимара,
Сæ уæлхæдзæртты – хуртуан тыд,
Ацы зарæг уæ чи зара, 
Уый нал фæкæндзæн сонт рæдыд.

***
Хуры тын куы нал кæсы мæ уатмæ,
Кæд, мыййаг, фæтæргай ис мæнмæ,
Кæд кæсы æнхъæлмæ уый мæ уарзтмæ, 
Мад, цыма йæ хъæбулмæ хъæмæ.

Хуры тын, æркæс-ма, цæй, мæ уатмæ,
Бафтау мын мæ удцырыныл зынг, 
О, тæхуды, хуры тынтыл батай,
Хуры тынтыл баруайæд дæ цин...

 ЦЁЛЛАГТЫ ВЛАДИМИР: 80 АЗЫ

 (1939 – 2009)

Цёллагты Никъалайы фырт Владимир райгуырд 
Стъараполы крайы Къостайыхъёуы (Лабё). Скъола 
хорз бёрёггёнёнтимё каст фёци ёмё бацыд ахуыр 

кёнынмё Мёскуыйы паддзахадон университеты журналистикёйы 
факультетмё. Йё фёуыны фёстё 1963 азы куыста Цёгат Ирыстоны 
телеуынынады студийы редакторёй, 1968 азёй фёстёмё та – газет 
«Социалистическая Осетия»-йы редакцийы. 1973 азы Мёскуыйы  
каст фёци аспирантурё ёмё ссис филологон наукёты кандидат. 
Куыста бёрнон бынётты: 1973 – 1980 азты уыд ЦИНИИ-йы 
литературон хайады хистёр наукон кусёг, 1980 –1984 азты – 
Хетёгкаты Къостайы номыл музейы директор, 1983 азы – ЦИПУ-
йы хистёр ахуыргёнёг, стёй та – доцент. 1991 азёй 1993 азмё уыд 
ЦИПУ-йы аивёдты факультеты декан, 1998 азёй – Цёгат Ирыстоны 
телеуынынады сёйраг редактор.

1979 азы октябры мёйы Центрон телеуынынады цыд 
документалон кинонывы премьерё «Коста Хетагуров. Завещание». 
Йё сценарийы автор – Цёллагты Владимир, режиссер – Р.Гаспарян, 
оператор – М.Немысский. Киноныв уайтагъддёр ссис канд 
республикёйы нё, фёлё нё бёстёйы зынгёдёр цаутёй иу – 
Къостайы райгуырды 120 азы боны фёдыл конд. Ёртёйё дёр систы 
Къостайы номыл Паддзахадон премийы лауреаттё.

 Цёллагты Владимирён мыхуыры рацыд 40 наукон уацёй 
фылдёр. Йё сёйрагдёр куыст у чиныг «Публицистика Коста 
Хетагурова» (Орджоникидзе, 1983). Уырдыгёй мыхуыр кёнём 
скъуыддзаг. 

Разныхас.
Хетёгкаты Къостайы публицистон уацмыстём ахуыргёндтё 

фаг цёстёнгас нё аздёхтой. Мыхуыры дзы рацыдис ёрмёстдёр 
цалдёр уацы (М.Шагинян, А.Малинкин, Тотойты М.), фёлё йё 
публицистикёйё нё уыд сёрмагонд куыстытё. Къостайы поэзи 
ёмё публицистикё та сты иу уидаджы ёвзартё. Публицистон у йё 
лирикё, йе ‘мдзёвгёты ёмё поэмёты фылдёр хайы ёвдыст цёуы 
царды ёцёгдзинад…

Газет «Северный Кавказ»-ы редактор
Сёрды, 1891 азы Хетёгкаты Къостайы арвыстой Дзёуджыхъёуёй 

Хъубаны облёстмё, хъёу Георгиевско-Осетинскоемё (Лабё). 

Формалон хуызы йын йё арвысты аххос схуыдтой, активонёй, 
зёгъгё, архайдта Цёгат Кавказы ирон сылгоймёгты иунёг скъола 
ма сёхгёныныл. Бёлвырдёй та инёлар-лейтенант Каханов, 
йёхёдёг официалон гёххёттыты сенатмё куыд фыста, афтёмёй 
фёпайда кодта хъёугё фадатёй, цёмёй фервёза Къостайё, «легко 
склоняющегося на прозводство беспорядков, увлекающего за собой 
других» (амынд чин., 62 ф.).

Поэтён тынг зын уыд, йё бёстёйё йё кёй фёхицён кодтой, 
уый: «Положение же мое не поддается описанию, – фыста, 
Дзёуджыхъёуы йын цы хёлёрттё баззад, уыдонмё. – Я отрезан от 
всего» (5т., 51 ф.). 

Къоста Хъёрёсейы кусынмё бацыд ёрзёткъахёнты къантормё. 
Уёгъд рёстёг кодта нывтё, фыста ёмдзёвгётё, 1890 азы цы 
пьесё райдыдта фыссын – «Курсистка», ууыл дарддёр бакуыста. 
Петербурджы йын журнал «Север» (1882, № 24) рауагъта, 
ёрзёткъахёнты кёй скодта, ахём цалдёр нывы. Петербурджы ма 
йын ёндёр журналы («Детское чтение», 1893, № 3) рауагътой йё 
радзырд «Охота за турами».

 1893 азы мартъийы Къоста ёрцард Стъараполы ёмё кусын 
райдыдта секретарёй газет «Северный Кавказ»-ы: «Трудно себе 
представить, – фыста уый фёстёдёр, – с какой горячностью я 
отдался там самой разнообразной общественной деятельности» ( 5т., 
49 ф.). Йёхёдёг куыд фыста, афтёмёй архайдта алы хёрзаудён, 
наукон ёмё артистты уагдонты ёмё ёмбырдты. Фёлё сёйрагдёрыл 
йё царды нымадта газет, «каждую строчку которой я проживал, 
казалось, всеми фибрами души» (5т., 49 ф.)

Газет «Северный Кавказ»-ы хъазуатондёр кусджытыл нымад 
уыдысты Стъараполы ёрмгуыстады училищейы цёстдарёг 
Н.И.Ларионов, ацы училищейы ахуыргёнёг И.П.Матвеев, 
редакторы ус А.В.Евсеева ёмё Е.З.Баранов. Кавказы бирё газетты 
ёмкусёг. Н.Ларионов алы номырмё дёр цёттё кодта афёлгёстытё 
фёсарёйнаг мыхуырёй, А.Евсеева фыста рецензитё музыкалон ёмё 
театралон равдыстытён, И.Матвеев уыд редакцийы сёргълёууёг, 
Е.Баранов – уацхёссёг-хроникер, газет ын арёх мыхуыр кодта йё 
очерктё ёмё радзырдтё.

И.Матвеев, ахуыргёнёджы куыст кёнгёйё, газетмё фаг ёргом 

не здёхта. Фёлё Къостаимё уыдысты ёмзонд хёлёрттё. Матвеев 
разамынд лёвёрдта литературон-музыкалон изёртё ёмё театралон 
ёвёрдтытё аразынён Стъараполы аивадуарзджыты ёххуысёй. 
Хетёгкаты Къостайён барлёвёрд уыд, куыд ёй фёндыд, афтё 
газеты номыртё уадзынён. 1893 азёй газет «Северный Кавказ»-ы 
куыст уыд йё бёрны, уымё гёсгё газеты программё ёмё редакцийы 
аппараты дёр фёзынд ног равёрдтытё. Уымёй уёлдай, газет 
«Северный Кавказ» фылдёр цёстёнгас радта хохёгты ёхсёнадон-
политикон цардарёзтмё. 1892 азмё газеты ахсджиагдёр авторыл 
нымад уыд Г.Вертепов, публицист, фыста хохёгты (хуыдтой сё уёд 
«инородцы») царды актуалон проблемётыл, уёд ма йе ‘цёг цёсгом 
ёмбёхста, фёлё газет «Терские ведомости»-йы редактор куы ссис, 
уёд йёхи равдыста карз шовинистёй.

 Йё уац «Горцы и наша политика»-йы Г.Вертепов хъавыд 
«Северный Кавказ»-ы газеткёсджыты бауырнын кёныныл, «что 
разбои и грабежи являются у нас не результатом низкого уровня 
благосостяния населения, а результатом диких стремлений и 
своеобразного мировоззрениия туземцев» («Северный Кавказ», 
1892, № 47).

 1893 азёй, Къоста газет «Северный Кавказ»-ы редакцийы кусын 
куы райдыдта, уёд Г.Вертеповы ном куыд автор ёрбайсёфт газеты 
фёрстёй. Уымёй уёлдай ын йё алы цёстёнгас дёр критикон хуызы 
ёвдыстой. Зёгъём, Къоста йё сатирикон поэмё «Кому живется 
весело»-йы, Вертеповы ныхмё рацёугёйё, бацамыдта Кавказы 
змёстыты ёцёг аххосёгтё. Сё сёйрагдёр аххосагыл нымадта, 
хохёгтё зёххъуаг кёй уыдысты, уый: «И что за жизнь народная, когда 
в земле нужда» (3 т., 102 ф.). Дыккаг аххосаг, йё ныхёстём гёсгё, 
«военачальники… вместо просвещения… начали одичание нагайкой 
изводить», чем и вместо миролюбия и чувства благодарности, в 
сердцах народных сеяли проклятье и вражду» (3т., 103 ф.).

 Газеты фёрстыл куыдфёстёмё мыхуыргонд нал цыдысты, 
раздёр хохёгты тыххёй цытё фыстой, уыдон, ома, зёгъы, давтой 
ёмё мардтой. 

 1897 азы райдиан Къостайён гёнён уыд газет «Северный 
Кавказ»-ы редактор-рауадзёг суёвын. Йё зонгётём арвыста 
фыстёджытё, цёмёй йын баххуыс кёной ёхцайы фёрёзтёй, 

Дзёуджыхъёумё дёр ма ёрцыд, фёлё йын ёрмёстдёр Хетёгкаты 
Андухъапар ёмё Ардасенты Алихан дзуапп радтой йё сидтён. 
Хохаг интеллигенцийы минёвёртты нё бауырныдта Къостайы 
хъуыды, газет «Северный Кавказ» Цёгат Кавказы адёмты риссаг 
фёрстытё ёвдисёг суыдзён, уый. «Оставь ты бедных горцев. 
Чем меньше мы шумим, тем лучше», – фыста йём, ёххуыс кёмёй 
бацагуырдта, уыдонёй иу.

 Къостайён зын уыд, йё хъуыддагёй кёй ницы рауад, уый. 
Цы адёймёгтыл ёууёндыд, йёхимё гёсгё, ёмзонд кёй хуыдта, 
уыдонён сёхи амонд адёмы амондёй уёлдёр ёвёрд разынд. 
Фыццагау Къоста куыста газеты «как каторжный, контролируя 
ее содержание от первой строки до последней» (5т., 185 ф.). 
Къостайы уыцы рёстёджы фыстытёй бёрёг у, Д.Евсеев, цёмёй 
хицауадёй мацы маст райса, уый тыххёй куыдфёстагмё редакцийы 
хъуыддёгты йёхи тъыссын кёй райдыдта. Къоста ёмё йе ‘хсён 
сарёх сты быцёутё. «Вместо благодарности, – фыста Къоста, – он 
(Д.Евсеев. – Ц.В.) и особенно его Дульцинея стали устраивать мне 
сцены, разыгрывая из себя начальство» (5т., 185 ф.). 

 1897азы дыккаг ёмбисы Къоста ацыд редакцийё. Уыцы аз, 
октябры, стджыты тарниз ём кёй фёзынд, уый аххосёй ацыд 
Петербургмё йёхи дзёбёх кёнынмё. Йе ΄мбёлттё «Северный 
Кавказ»-ы фёрстыл фыстой, зёгъгё, Стъарапол фёхъуыд йё 
хуыздёр кусёгёй, ёмё сё уырныдта, йё ацыд рёстёгмё кёй 
у, уый. Фёлё фенхъёлцау сты: Къоста Стъараполмё ёрбаздёхт 
ёрмёстдёр цыппар азы фёстё. Бирё рёстёг ма «Северный Кавказ» 
йё кёсджытён уыд «Хетёгкаты Къостайы газет», адёмы интерестё 
чи хъахъхъёдта хицауады тыхмитёй, хохёгтё ёмё уырысы 
ёхсён иудзинадмё чи сидтис: «Хетагуровский период был самым 
значительным во всей двадцатилетней истории ставропольской 
газеты. Именно в эти годы она заслужила репутацию «образца 
честности и беспристрастия в суждениях о событиях дня и освещения 
фактов провинциальной жизни» («Казбек», 1901, № 1168).

«Пером можно сделать очень много пользы…»
 1896 азы газет «Терские ведомости»-йы фёрстыл ногёй 

райдыдтой фыссын ирон ёгъдёутты ныхмё. Иу номырёй иннё 

номырмё мыхуыргонд цыдысты «газеткёсджыты» ёмё ирон 
«интеллигенцийы» фыстёджытё, цёмёй административон 
мадзёлттёй спайда кёной ирон ёгъдёуттыл хёцджыты ныхмё. 
Къоста, уыцы мыхуыргонд ёрмёг комментари кёнгёйё, фыссы: 
«Каждый сколько-нибудь грамотный, владеющий русским языком 
ирон, во что бы то ни стало, старается высказать печатно то, что ему 
пришло в голову по тому или или другому общественному вопросу. 
Проводником этих «трезвых» взглядов «передовых» туземцев 
являются главным образом «Терские ведомости» (4т., 64 ф.)

 Автортёй иутё фыстой ирётты ёнахуыргонддзинады тыххёй, 
кёй сём нёй ахуырмё тырнындзинад, иннётё та дзырдтой: «из всех 
горских племен Кавказа просвещение пустило наиболее глубокие 
корни среди осетин». Фёлё сё дыууётё дёр уыдысты ёмзонд 
сё хатдзёгты: хохёгты цардёй сыскъуынын хъёуы фёстёзад 
ёгъдёуттё.

 Къоста, газет «Терские ведомости»-йы ёрмёг комментаритё 
кёнгёйё, фыста: «Чему верить? Если верно первое положение, 
то требовать от осетин сознательного уничтожения «варварских 
и разорительных обычаев» равносильно обряжению китайца в 
европейский фрак; если же верно второе положение, то, душевно 
приветствуя его, нужно дать время, пока народ действительно 
проникнется «сознанием человечности» (4т., 68 ф.). Дарддёр ёрхаста 
дёнцёгтё хохёгты тырнындзинады тыххёй рухсадмё, ёмё, Терчы 
облёсты хёстон-колонизацион хицауады официалон оргёнты 
уацхёсджытё сёхи цёмёй ёрёмбарой, уый тыххёй зёгъы: «Эти 
наблюдения заставляют еще задуматься над целесообразностью той 
агитации, какую ведут «передовые» осетины среди своего народа, 
да еще с помощью «Терских ведомостей». Невольно припоминается 
басня о «Пустыннике» (4.. 70 ф.).

 Хетёгкаты Къоста йё уацхъуыдты цикл «Накануне»-йы 
(«Северный Кавказ», 1897, №№ 9, 14, 37) ёркаст ногёй Цёгат 
Кавказы тёрхон кёныны фёрстытё рацаразыны хъуыддагмё, 
ёрдзон хъёздыгдзинёдтёй раст пайда кёнынмё, систа хохёгты 
΄хсён скъолаты ахуырады нёрайдзинады проблемётё. Къостайы ацы 
уацтё уыдысты рагфёдзёхст Кавказы ног хицауадён. Г.С.Голицыны 
куы сёвёрдтой Кавказы хёстон зылдён хицауёй ёмё Кавказы 

граждайнаг хайён сёйраг сёргълёууёгёй, уёд центрон мыхуыры 
фёзындис дзёвгар уацтё Кавказы хицауиуёг кёныны райхалинаг 
фёрстыты фёдыл. Уымёй уёлдай йё уацы уёрёхёй ёвдисы 
хохёгты социалон-политикон цард, бёлвырдёй зёгъы, уырыссаг 
ёхсёнады хохёгты тыххёй цы хъуыды ныффидар, уый мёнг кёй 
у, ёмё ног хицауадён фёдзёхстау зёгъы: «Во всяком случае эти же 
«дикари» сумели сохранить такие традиции, какими может гордиться 
лучший европеец. Рыцарская неприкосновенность чести, святость 
долга, верность данному слову и многое другое до того присущи 
каждому туземцу, что с ними следовало бы считаться всем тем, кто 
действительно является к ним с просветительными целями. Иначе, 
при наличности таких качеств, всякая неблаговидная эксплуатация 
их непочатых сил и богатств всегда будет вести к неравной борьбе 
капитала с местными традициями, что в конце концов должно будет 
разрешиться если не вымиранием, то или полнейшим экономическим, 
или нравственным упадком населения» (4т., 143 ф.). 

 Къоста, «Северный Кавказ»-ы редакцийё ацыды фёстё, авд 
мёйы фёсадис Петербурджы саугуыстгёнджыты рынчындоны. 
Фёлё уёддёр, уёззау рынчын уёвгёйё, йё тох нё ныууагъта. 1898 
азы мартъийы петербургаг газет «Сын Отечества»-йы (№ 73) рацыд 
йё уац «Терские штрафные суммы». Уац фыст уыд сёрды 1897 
азы, ёмё хъуамё рацыдаид газет «Северный Кавказ»-ы. Фёлё йын 
Терчы облёсты хицауы домёнмё гёсгё стъарапойлаг цензор бар нё 
радта рауадзынён. Къоста йё уацы ёрхаста ёнёмёнг ёвдисёнтё, 
Терчы ёмё Хъубаны облёстты администрацийы службёгёнджытё 
ёхсёнадон ёхцайы фёрёзтё сёхи кёй бакодтой, уый тыххёй. Куыд 
сбёрёг кодтам, афтё ма ацы уац мыхуыры рауагъта газет «Санкт-
Петербургские ведомости» (№ 75).

 Кавказаг цензурёйы комитет та бар нё радта ёгёрыстёмёй 
иуёй-иу факттё, Къоста кёй фехъусын кодта, уыдон бынёттон 
газетты мыхуырён кёнё сын комментаритё скёнынён «ввиду 
тенденциозности» (5т., 431 ф.).

 1895 азы ноябры сенат аивта июны райдиан 1891 азы Терчы 
облёсты хицау Кахановы бардзырд Хетёгкаты Къостайы ахёссыны 
тыххёй Хъубаны облёсты Георгиевско-Осетинскоемё. 1896 азы 17 
февралы инёлар-лейтенант Каханов йё рапорты Кавказы хёстон 

зылды командёгёнёгёй куры, цёмёй йын йё бардзырд ма аива, 
уымён ёмё Хетёгкаты Къостайы ёрбацыд облёстмё расайдзён «к 
повторению больших беспорядков» (амынд чин., 111 ф.). Кахановы 
курдиат фёхёццё ёфсады министрмё, ёмё уый бахёс кодта Кавказы 
граждайнаг хайы сёйраг хицау Г.С.Голицынён, цёмёй «снова выслать 
Хетагурова, мотивируя высылку надлежащими соображениями, 
например, хотя бы вызываемым Хетагуровым волнением в умах» 
(уый дёр уым, 112 ф.). Г.С.Голицыны бирё агурын нё бахъуыд 
ссарын «надлежащие соображения». Уыдон цёстыты раз уыдысты –
йё уацтё, уацхъуыдтё, корреспондецитё ёмё фельетонтё, Къоста 
газет «Северный Кавказ»-ы кёй мыхуыр кодта, уыдон.

 1898 азы 22 декабры Кавказы ёфсёддон зылды штаб бавдыста 
сёйраг хицаумё «Записку о высылке Хетагурова во внутрь 
империи». Сёйрагдёр аххосыл Къостайы ныхмё банымадтой 
йё журналистон куыст. Доклады афысты амынд цыд, кёй хёлиу 
кёны уацтё, «заключающие в себе пасквили на начальствующих 
и духовных лиц, а также на преданных правительству осетин, и 
разные корреспонденции о мнимом угнетении осетин, автором 
которых преимущественно является он сам или руководимые им 
лица» (амынд чин., 112 ф.).

 1899 азы 9 январы Кавказы граждайнаг хайы сёйраг хицауы Совет 
бардзырд рахаста: «Константину Хетагурову воспретить жительство 
в пределах кавказского края» ёмё куырдтой мидхъуыддёгты 
министрадёй «об учреждении за названным лицом особого надзора» 
(амынд чин., 112 ф.). Къостайён йё хёлёрттё фехъусын кодтой, цы 
ног бафхёрд та йын цёттё кёнынц, уый. Къоста фыссы Хетёгкаты 
Андухъапармё: «Это возмутительнейший произвол. Никакаих 
преступлений я за собой не знаю, никакой агитацией я не занимался, 
если не считать моего сотрудничества в газетах» (5т., 55 ф.).

 Къоста ёвёстиатёй ацыд Петербургмё. Йё къухы цы бафтыд, 
уый ёрмёстдёр – йё хасты бынат баивын. Йе ΄нёниздзинадмё 
гёсгё йын Курскы губернийы бёсты ёрцёрыны бар радтой 
Херсоны. Къостайён чи ёххуыс кодта, уыцы адёймагён сёрмагонд 
хъуыддёгты бёрнон лёг загъта: «Очень много доводов и 
неопровержимых доказательств его агитации против правительства 
и администрации» (5т., 61 ф.).

 Февралы астёуёй 6 маймё Хетёгкаты Къоста уыд Петербурджы, 
ёмё йё ныфс нё саст, сенат Кавказы хицауады уынаффё кёй 
аивдзысты, уымёй. Ёрмёстдёр 4 майы сбёрёг, Херсоны губернимё 
йё кёй арвитдзысты пъёлицёйы цёстдардёй.

 Къостайы лёгдзинадыл ёнё дисгёнгё нёй. Сёйраг горёты 
уёвгёйё, иу минут дёр нё фёфёсмон кодта йе ́ хсёз азы журналистон 
куыстыл хицауады ныхмё. Уый хыгъд ын мартъийы «Санкт-
Петербургские ведомости» ( № 89) мыхуыр кёнын райдыдтой йё уац 
«Неурядицы Северного Кавказа». Уый уыд ёнёрёмудзгё бомбёйы 
тёлмён хицауады ёхсён. Йё уацы ёнтыстдзинады тыххёй Къоста 
фыссы: «Сегодня я был у кн. Ухтомского, редактора «Петербургских 
ведомостей». Он встретил меня чуть не с распростертыми 
объятиями. Ну, говорит, наделали же мы своей статьей… Читается 
нарасхват… только и разговоров… Куропаткин прислал ко мне 
своего адъютанта… Министр, говорит, страшно возмущен…надо, 
говорит, положить конец этим безобразиям… Такой порядок вещей 
не может продолжаться… В это же лето пошлем целую комиссию 
подробно исследовать все, что происходит в Терской области… Если 
хоть сотая доля того, что передается в «Петербургских ведомостях»,– 
правда, то и тогда это выше вероятия» (5т., 76 ф.).

 Йё уац «Неурядицы Северного Кавказа»-йы Къоста раст цыма 
хатдзёг кёны йё куыстён газеты. Бахаста йём 1893-1897 азты фыст 
уацтё ёмё корреспондецитёй ист бирё факттё. Къоста ёвдисы 
Терчы облёсты хёстон администрацийы сарёзт мадзёлттё Кавказы 
хёсты фёудёй 90-ём азты кёронмё…

 Цёгат Кавказы сёвзёргё катайаг уавёр ёвдисгёйё, Къоста 
рахицён кодта, фёстагмё фыдёвзарёнтём чи ёркёндзён, уыцы 
сёйраг аххосёгтё. Уыдонёй фыццаг – «режим , установившийся на 
Северном Кавказе после его покорения… с первых же шагов пошел 
совершенно вразрез с духовно-социальным строем туземцев, во 
всех его разнообразных проявлениях, – до самых пустых мелочей 
включительно» (4т., 89 ф.).

 Дыккаджыдёр, амоны Къоста, хицауад стыр рёдыд ёруагъта, 
адём кёуыл не ΄ууёндынц, ахёмтыл кёй ёнцой кёны, уымёй. 
Уыцы адём иууылдёр уыдысты уёлдёр номдарадёй рацёугётё, 
ёмё сё ацы уавёрёй пайда кодтой сёхи пайдайён: «Все 

добровольные и принужденные единоличные и массовые выселения 
туземцев в Турцию, в Россию и в Сибирь были последствием самых 
нелепых доносов, тайной и открытой агитации этих «отщепенцев», 
которые пользовались народным бедствием, наследуя земли и 
имущества высылаемых по их наущениям» (4т., 190 ф.). Ахём 
уавёр бындуронёй фехёлдта хохёгты ёууёнк хицауады аразгё 
хъуыддёгтём.

 Цёгат Кавказы змёстыты сёйрагдёр аххосёгтёй, Къостайы 
хъуыдымё гёсгё, уыд хохёгтё ёмё хъазахъхъы ёхсён аразгё 
фыдёх цырен кёнын: «Ни один честный казак не станет отрицать, что 
охота на «гололобых собак» до самого последнего времени считалась 
у казаков очень занятным развлечением» (4т., 192 ф.). Ёмё кёд 
хазахъхъёгтё ёнё аххосджынёй баззайынц, уёд хохёгтё гыццыл 
азымджынёй дёр ёфхёрд баййафынц, ёмё сё ахёссынц Сыбырмё.

 Ёмё, фёстагмё, нысан кёны Къоста, бынёттон цёрджыты 
экономикон уавёр алы аз дёр фыддёрёй-фыддёр кёны, хохёгты 
зёххыты хёйттё байсынц ёмё сё радтынц ёфсёддонтён, 
«благонадежным», «влиятельным» адёймёгтён.

 Хетёгкаты Къостайы 90 азты журналистон куыст нын ёвдисы, 
ёнёхатыр ёмё уёндонёй кёй тох кодта «хиуацауиуёггёнёг 
тугцъирты» ныхмё (5т., 450 ф.). Йё газеты публицистикё уыд иу 
фёлгёты арёнты ёвёрд – Цёгат Кавказы адёмты ёхсёнадон-
политикон цардарёзты проблемётё сисын. Фёлё уый схызти 
уёрёхдёр бёрзёндтём: Кавказы колонизаторон политикё анализ 
кёнынёй бындуронёй цардыуаг раивынмё.

 Хетёгкаты Къоста, куыд интернационалист, ёвёллайгёйё 
хёлиу кодта адёмты ΄хсён хёлардзинады идейётё, хурмё хаста 
уырыссёгты, хъазахъхъ ёмё хохёгты ́ хсён шовинистон политикёйы 
фёстиуджытё. Къоста ёхсёнады алы фёзынды аххосёгтё дёр 
агуырдта социалон ныхмёвёрдтыты, ёмбарын сё кодта, историон 
уавёртё хынцгёйё. Афтёмёй хъахъхъёдта политикон ёгъдауёй 
ёнёбар ёмё ёфхёрд адёмы интерестё.

Уырысаг æвзагæй 
Айларты Зарæйы тæлмац

ГÆБÆРАТЫ Юри

ХӔСТ, УӔЛАХИЗ ӔМӔ 
ГУМАНИТАРОН ӔХХУЫС

Цы ‘рцыд, уый нё ёххёстёй уырнгё дёр нёма кёны...
Нё нё уырны уымён, ёмё йём ёгёр бирё фенхъёлмё 

кастыстём. Ёгёр бирё туг ныккалд нё хёдбардзинады сёрвёлтау, 
ёгёр бирё маст ёмё хъизёмёрттё фёныхъуырдтам, цёмёй, 
боныфёстагмё, нё хъёбулты хуыздёрты туг ёмё зёрдёрыст 
мадёлты судзгё цёссыгёй ёлхёд республикё нымад ёрцёуа.

Фёлё ма нын ныр цы нё баууёндгё ис, цы ‘рцыд, ууыл, уыцы 
ёгёрон зынаргъ ёмё стыр хёрзиуёгыл!

Цы хъёуы ныр дарддёр аразын, куыд хъёуы архайын? Адёмы, 
нацийы раз тыхсты бон ахём фарст куы фёзыны, уёд фыццаг рады 
сё зондджынты зонды уынаффёты фёагурынц сёрфат. Махмё та 
суанг Нартёй фёстёмё афтё у.

Цёй, байхъусём Нафимё:

Цы хъæуы абон Иры? – Кусын!
Нæ фидæнæн æвæрын бын. 
Кæрæдзийы рыст удмæ хъусын,
Кæрæдзийы цæссыг уынын.

Цы хъæуы Иры абон? – Кусын!
Нæ зын æрми-æрми хæссын. 
Нæ мæгуыр къæбицы, нæ мусы 
Рæстаг, хæдзардзин лæг – фысым.

Нафи нын куыд амоны, афтё куы бакодтаиккам, афтё куы уаид, уёд...
Куыд у ёцёгёй та? Куыд бафёрёзтам хёстён? Куыд 

сёмбёлдыстём не стыр Уёлахизыл? Куыд арёхсём «кёрёдзийы 
рыст удмё хъусын»?..

Дзуапп фыццаг фарстён:
Хёст уыд мёнгард ёмё ёнёмсёр. Фёлё та туг ёмё цёссыг 

амёхсгёйё дёр бафёрёзтам. Ацы фарсты сёйраг цы у? Мё 

хъуыдымё гёсгё, – сёрыстырдзинад. Ирон лёппутё, армыдзаг 
чъребайаг лёппутё, зёгъён ис, афтид къухёй, хъёбатырёй 
ёрлёууыдысты мёнгард знаджы дыууадёсминон ёфсады ныхмё, 
бёлвырддёр зёгъгёйё, америкёйаг цынырыккондёр ёмё 
хъомысджындёр хотыхвёлыст ёфсады ныхмё.

Ёмё та ногёй бафидар кодтой, дзырд ИРОН сёрыстырёй дзургё 
кёй у, уый!

Дзуапп дыккаг фарстён:
Уёлахизыл цин кёнын хъёуы, уёлдайдёр уыцы уёлахизмё 

бирё куы фенхъёлмё кёсай, уёд. Ёмё, чи зоны, афтё дёр уыд. 
Гёрёхтё, машинёты хъыллист, фёйлаугё тырысатё, цины хъёртё 
ёмё афтё дарддёр.

Ёмё, чи зоны, ёцёгёй хъуыд афтё саразын. Мах хъуамё ёгас 
дунейён фенын кодтаиккам, Уёрёсе агрессор кёй нёу, уырыссаг 
адём хёстарыд ирон адёмы фервёзын кёнынмё кёй ёрцыдысты. 
Стыр Уёрёсе нын нё хёдбардзинад уый тыххёй кёй нё банымадта, 
цёмёй йё дардыл зёххытё фёуёрёхдёр кёна, фёлё ёрмёстдёр 
уый тыххёй, гуырдзиаг фашизмён ёндёрхуызы бауромён кёй нёй, 
гъе стёй нё хёдбардзинад юридикон ёгъдауёй бафидар кёнын 
искёй фёндон нё, фёлё историон рёстдзинады домён кёй у.

Фёлё алцёмён дёр хъёуы фётк ёмё ёгъдау, зонын хъёуы бёрц.
Махмё хъуамё уыдаид митингтё горёты, районты. Уырдём 

хъуамё ёрёмбырд уыдаиккой къахыл лёууынхъом адём стырёй, 
чысылёй. Уымёй дёр, иусахатон нё – уадз, иу бон, дыууё боны, 
иу къуыри дёр уёд. Хъуамё зёрдёбын бузныг загътаиккам 
Уёрёсейён, ёгас дунейён бауырнын кодтаиккам куыд нёхи, афтё 
Уёрёсейы рёстдзинад дёр.

Ахём бон цалдёр гёрахы фёкёнын дёр куыннё ёмбёлы – 
нё фыдёлтё-иу сабийы райгуырды тыххёй дёр топпы гёрёхтёй 
банысан кодтой сё циндзинад, махён та нымад чи ‘рцыд, ахём 
паддзахад райгуырд!

Гъе, фёлё бахынцын хъуыд иу хабар: цалдёр боны ёмё ёхсёвы, 
сё хъёбулты цардён тёрсгёйё, зёрдёхёлд чи фесты, уыцы 
ныййарёг мадёлтыл ёмё удаист сабитыл дёр ахъуыды кёнын 
хъуыд. Цал тарст сылгоймаджы ёмё сабийы куывтой Хуыцаумё, сё 
ризгё къухтё хёрдмё ивазгёйё:

«0, Хуыцау, кёд ёрлёудзён уыцы ёхст!..»

Ёмё ма иу хабар: хаттёй-хатт нё ахъуыды кёнын фёхъёуы 
цёуылдёрты, зёгъём, знон, ёндёрёбон йё хёстон хъёбул кёнё 
ёфсымёры цёхёрадоны ёнё табётёй чи баныгёдта, уыцы 
саударджытыл ёмё ма, уынджы афтид халаты лёугёйё, йё хёдзар 
ёмё йё цёрёнбонты фёллойы ёртхутёгмё дардёй чи кёсы, уыцы 
зёрдёрыст сылгоймёгтыл... Цинаг хабарёй хуыздёр ницы ис, фёлё 
уыцы цин дё фарсмё искёй куы риссын кёна, йё риссаг хъёдгомыл 
ын цёхх куы зёра, уёд хъуамё ды дёр иучысыл дё цины рохтыл 
ёрхёцай. Ёфсёрмёй, хатырёй...

Науёд... Зёгъгё, утёппёт нёмгуытё хёсты рёстёджы иу 
гуырдзиаг танкмё ныццараз... Кёд пырх нё, тёвд уёддёр суыдаид 
ёмё йё мидёгбадджытён нал бантыстаид иу ироны амарын кёнё 
иу хёдзар ныппырх кёнын.

Ома?..
Цы, ома, кёрёдзийё ёфсёрмы кёнём рёстдзинад зёгъынёй?..
Цы, ома, цы, ёмё уыйбёрц гёрахгёнджытё кём уыдысты, кё, 

сё сёр удыхосау куы хъуыд, уёд?!.
Науёд уыйбёрц машинётё цы артаг бахардз кодтой, уый...
Къуырийы дёргъы уыцы ахсджиаг, историон хабёрттё фыссёг 

республикон газеттё рухс нё федтой артаджы хъуагдзинады 
аххосёй...

Дзуапп ёртыккаг фарстён:
Уыцы тугуарён ёхсёвты горёты чи уыд, уыдонёй иу дёр ахём 

нё разындзён, цёрдзыстём ма, уыдзыстём ма ёмё та царды 
фёндтё нывёнддзыстём, уый кёй уырныдта. Чи амард, уыдоны 
мёрдон удтё мё ма схъёрзёд, фёлё нын цыдёр ёнёуынгё тых 
ёххуыс кодта. Хуыцау зёгъёд, фёстаг хёст нын цы уа, фёлё та 
бафёрёзтам уымён дёр. Цы аргъёй, уый дёр ёмбарём, фёлё йын 
быхсём, ёппынфёстаг ныл сёрибары хур кёй ракаст, уый ныфсёй.

Мах стём хёдбар, нымад паддзахады ёмбёстёгтё. Фёлё 
уый ёрмёст топпы гёрёхтёй равдисгё циндзинад нёу, уый 
стыр бёрндзинад у. Ныр махёй алчидёр хъуамё ёмбара уыцы 
бёрндзинады уёз, махёй алчидёр хъуамё ёнкъара ног дуджы 
ёрбалёуд, ног тыхтё, ног фёндтимё цёрын нё чи домы, уыцы 
дуджы лёджы цардёй цёрын райдайыны бёрндзинад.

Махёй хъуамё алчидёр бамбара, ныры хуызён нё кёй никуы 
хъёуы кёрёдзийы удты рыстмё ныхъхъусын ёмё нё зын ёрми-

7   8 2019

ёрм хёссын.
Мах бынтон сёфты фёндагёй раздёхта стыр Уёрёсе ёмё нын 

кёны ёппётфарсон ёххуыс нё къахыл слёууынён. Фёлё нё рыстыл 
нёхи хуызён ничи базондзён фёриссын, нёдёр нё циныл бацин 
кёнын. Алы паддзахадён дёр ис йёхи геополитикон интерестё, 
фёлё уыцы геополитикон тыгъдады махмё цы амонд кёсы, уымёй 
хъуамё базонём ёмё сарёхсём спайда кёнын, фыццаг рады нё 
национ интерестё ёмё нё иудзинад бахъахъхъёнын, нё национ сё-
рыстырдзинадыл къём абадын ма бауадзын.

Президент кёйдёрты бафёдзёхста карзёй, цёмёй тыхст ёмё 
зёрдёрыст адёммё ёнёуаг ёвзагёй мачи дзура, фёлё бирётён 
уыцы адём иу ныккёндыдзаг фёллой куы фестиккой, ууыл дёр 
сразы уыдзысты.

Чи зоны, стыр хёст ёмё стыр уёлахизы фёстё гуманитарон 
ёнёрастдзинад искёмё йё койы аккаг дёр ма фёкёса, фёлё мах 
хъёуы цёрын. Дзырд, кёмё цы ёмбёлы ёмё чи цы райста, ууыл 
нё цёуы, дзырд цёуы адёмы иудзинадыл. Нё адём, нё Хъёбатыр 
адём ёстайём азты фёудёй абоны онг быхстой ёмё фёрёзтой 
ёппёт зынтён дёр. Мёлёты цёстытём кёсгёйё, цы уаз нысанмё 
цыдыстём, цёмё бёллыдыстём, уый, боныфёстагмё, нё къухы 
бафтыд, ёмё нын уыцы ёвёджиауы циндзинад хъуамё кёйдёрты 
зыд ёмё кёрёф ма фенад кёна.

Мах хъёуы уёхски-уёхск ёрлёууын ёмё хёдбар республикёйы 
уёзыл ёмдыхёй схёцын. Уымён та хъёуы ёрмёстдёр иудзинад 
ёмё кёрёдзийыл ёууёндын, зёрдёхудтёй зёрдёхауд адёймаг 
цардаразёг нёу.

Уёддёр нё хъуамё уырна, уёлахиз нын цы Хуыцауы цёст 
бауарзта, уый цёст нын кёрёдзи барёвдауын ёмё кёрёдзи ёнцой 
балёууыны фаг хъару дёр кёй бауарздзён.

Махёй та хъуамё алчидёр ёмбара, нё сёрибардзинады 
сёрвёлтау йё цард чи радта, уыдоны зёрдёхудт ёмё мёрдон удты 
фыдёх Хуыцауы фыдёхёй карздёр кёй у.

2008, сентябрь

ТАДТАТЫ Тамерлан

ЗЫНГИМÆ ХЪАЗТ 
Радзырд

Мах цыма стæм сакъадахыл; хабæрттæй
Стæм цухгонд, дам-думтæ та –хæрх.
Уым амардтой нæлгоймаджы, уым басыгътой хæдзар –
Мысæггаг æмæ æцæг цау ничиуал иртасы...
Сауцъиуы афтид ахстон бацахсут хæдзарæн!
Баррикадæтæ цæндамад; æфсымæр æфсымæрмæ
Ныхъхъавы, æмбарынц айдагъдæр здыйы ’взаг.
Абон фæндагыл дыууæ хæстоны
Фæцæйластой лæппуйы мард кæдæмдæр...
Сауцъиуы афтид ахстон бацахсут хæдзарæн!

Уильям Йейтс

А лан, йё тымбылкъухтыл йё уёз ёруадзгёйё, ссёдз 
хатты йёхи сёлвёста уаты фёйнёг астёрдёй, стёй 
уёнгрогёй йё къёдз къёхтыл алёууыд ёмё бауад, 

рудзынджы цур цы рыгёйдзаг стыр айдён лёууыд, уымё. Сёрёй 
бынмё ракёс-бакёс кёны йёхимё. Ёмё, ау, ёз Брюс Ли цёмёй нё 
дён, зёгъгё, ахъуыды кодта ёмё та, агъуысты цалдёр къахдзёфы 
акёнгёйё, тыхулёфт ныккёны, ёрхуыссы ногёй астёрдыл ёмё та 
райдайы йё тымбылкъухтыл йёхи хёрдмё-бынмё исын. Йё мад 
ёд доны бедра уатмё ёрбацыд, астёрдыл ёй ёрёвёрдта, стёй йё 
хъулон-мулон клионкёйё ёмбёрзт стъолы бын бавёрдта.

– Дон та суадонёй ёрхастай? – бафарста йё Алан мёстыхуызёй.
– Мамисантубанийё, – ёнёбары дзуапп ын радта мад ёмё йёхи 

бандоныл фёлладёй ёруагъта.
– Ссёдз! – хъёрёй загъта Алан ёмё уырдыг слёууыд. 

Дыууёрдём та агъуысты арауай-бауай кодта ёмё, йе ’муд куы 
΄рцыд, уёд ёрлёууыд йе ΄нёфснайд сынтёджы цур, ёрхуыссыд 
ёмё, йёхи хъёццулы бын ануёрдгёйё, загъта: 

* Уырыссагау радзырд хуыйны «Русская рулетка»,  тæлмацгонд у альманах 
«Южный  Кавказ»-æй. (Сухум. – 2013.–№3. – 241-247-æм ф.).

– Уырдём ма цу донмё, зёгъгё, дын цал хатты загъдёуыди, ме 
’взаг цъиуы ΄взагау куы слыстёг демё дзурынёй! Цалынмё исты 
фыдбылызы амёттаг нё фёдё…

– Суадоны цур Дёнгёл Гочъайы федтон, – сагъёсхуызёй дзуры 
мад, – ёмё мын цы загъта, уый зоныс : Мамисантубанимё, дам йё 
къах дёр макуыуал ёрбавёрёд дё лёппу. Амардзыстём, дам, ёй, 
куыддёр ма ам фёзына, афтё.

Ус сабыргай сыстад бандонёй, бёгъёввад къёхтёй бацыд уаты 
къуыммё ёмё уым тъахтиныл йёхи ёруагъта.

– Кёд мё бафёнда, уёд ацёудзынён, никёй бафёрсдзынён, – йё 
ком ивазгёйё, загъта Алан. – Фёлтау сёхи куы хъахъхъёниккой...

Алан райхъал йёхи хуыр-хуырмё, сыстад ёмё йё дарёс кёнын 
райдыдта. Йё кроссовкёты синаг куы бабаста, уёд сынтёджы 
бынёй раласта нёмыгызгъалён ёмё фёраст дуарырдём, фёлё 
фездёхти фёстёмё, мады фёрсы:

– Гочъаимё ма чи уыди? – хёцёнгарзимё архайгёйё, бахъуыр-
хъуыр кодта: – Ёнёрай фёу, гилдз та ныццёхгёрмё, ныссагъди...

Мад фестъёлфыд, фёхъил кодта йё фист сёр ёмё сабыргай 
сдзырдта:

– Нё зонын, иууылдёр хёстон дарёсы уыдысты. Фынёй кёнын 
ма мё бауадз...

– Хорз, абон мын Мамисантубанийы ницы ис, фёлё мё райсом 
лёппутимё уырдём хъёуы.

Алан гилдзимё куыд архайдта, афтё уый йё бынатёй ратахт, 
уаты астёрдыл атылдис. Лёппу йё нё систа, доны къус банызта 
ёмё дуары ёдде фёци.

Ныр дёр та мё мё кёсёнцёстытё айрох сты, зёгъгё, ахъуыды 
кодта Алан, хуры рухсмё йё цёстытё бацъынд кёнгёйё. Уёд 
та сём фёстёмё аздёхид? Нё, мады райхъал кёндзён, уёддёр 
абон Мамисантубанимё йё зёрды куы нё ис цёуын. Уым ёй 
хъёуы къёрцхъус уёвын ёмё цыппар цёстёй кёсын, Лиахвёйы 
та йё уыдон ницёмён хъёуынц. Амёй размё, донёй былгёронмё 
куы рахызт, уёд йё зёрды уыди кёсёнцёстыты ёвгтё асёрфын, 
фёлё… Февнёлдта йё фындзы хъёлмё ёмё – афтид. Раздёр ёй 
нё бамбёрста, знёт уылён ын сё кёй аскъёфта, уый. Иуёй йын 
хъыг уыди, иннёмёй та йыл худёг бахёцыд. 

Алан сёхгёдта йё фёстё кулдуар ёмё араст ёнёфёстиатёй, 
цъиуызмёлёг дёр кём нал уыд, уыцы уынджы, стёй тигъёй йё ных 
сарёзта ёмдзёхгёр асфальт фёндагыл сахарырдём. Иу ёдзёрёг 
дыууёуёладзыгон хёдзары къулыл ауыгъд уыд номарён къёй. 
Хёдзары фарсмё Алан ауыдта, йё мидёгёй мынёг рухс кёмён 
калд, ахём бурбын «Жигули». Йёхи чъерами бёласы аууон бакодта 
ёмё йё цёст нал иста хёдтулгёйё, зёххёй систа ёрхауёггаг дыргъ, 
фёдих ёй кодта, ёмё йе ΄нгуылдзы цъыккёй донджын чъерамийы 
хуылфёй раппёрста къёлёсытёгёнгё уаллон. Чъерамийы сыгъдёг 
ёрдёг баппёрста йё дзыхы, иннё хай дёр аппёй фёхицён кодта 
ёмё уый дёр ахордта. Хёдтулгёйы дуары рудзынг ёруагъдёуыд, 
ёмё дзы ракаст Аланы ёмкъласон Мита. Ирмёйы тыххёй-иу 
скъолайы кёрёдзиуыл дурадзагъд самадтой. Ирмё та Дёнгёл 
Гочъамё смой кодта…

– Чъерамитём мём кёсын дёр нал цёуы, – йёхи нынцъылдтё 
кодта Мита, – фёсёлёт сё дён.

Алан бакаст Митайы чъерамийы хуызён дзыгъуыртёгонд, 
райдзаст цёсгоммё ёмё йёхи сивёзта бёласы къалиумё, фёлё 
дыргътёй йё къухы ницы бафтыди, ёрмёстдёр сыфтёртё... Лёппу 
ачъыртт ласта, стёй, йё хёцёнгарзы гёрз раст кёнгёйё, бацыд 
хёдтулгёмё.

– Ды ардём ацы «тачкёйыл» ёрбацыдтё? – бафарста Митайы, 
хёдтулгёйы дуар байгом кодта ёмё фёстаг бадёныл йёхи ёруагъта. 
Уым ма бадти сау, стыр гуыбынджын нёлгоймаг, йё фёсномыг Ку́ку, 
зёгъгё. Уый бакаст Аланмё, стёй йёхи хёдтулгёйы къуыммё 
нылхъывта, йё фарсыл бафёлдёхтис, ёмё бёрёг нё уыд, кёугё 
кодта, ёви фырхудёгёй рызтис йё буар. Салон дзаг уыд хид ёмё 
хъылмайы тёфёй ёмё ма ноджыдёр ёндёр цавёрдёр ёлгъаг 
смагёй. Алан йё хуыфёг нал ёмё нал урёдта, йё улёфёнтё 
ахгёдтой, ёмё байтыгъта хёдтулгёйы дуар, нёмыгызгъалён та йё 
уёрджытыл цёхгёрмё ёрёвёрдта. Мита размё разылд Аланмё 
ёмё былысчъилёй загъта:

– Мах ардём, зёххон дзигло, ёртахтыстём НЛО-йыл: 
неопознанный летающий объектыл. 

– Марсёй, – бацъис-цъис кодта Куку, йё къёхтё тилгёйё. – Мах 
Марсон цёрджытё стём...

Мита, иннёрдём азилгёйё, йё сёр фёгуыбыр кодта ёмё фыр 
худтёй йё цёсгом ныггёлиртё.

– Хиды бын минётё ёвёрд ис, – загъта Алан. – Уый тыххёй уын 
пост хъахъхъёнджытёй ничи ницы загъта?

– Дзырдтой, – дыгъуыл-дыгъуыл кодта Мита, рулыл 
бафёлдёхгёйё. – Фёлё сын ёз хорз ныссидтён: кёдём сё 
хъуыд, уырдём сё арвыстон. Мах хуымётёг адём не стём, 
махён нё амонд хёрёгыл бады, ды уый ёмбарыс? Мёнён знон 
фырт райгуырд, къуырийы размё та чызг аскъёфтам мёнё ацы 
дёлёмёдзыдён.

– Арфё уын кёнын, – йё мидбылты бахудт Алан. – Фёлё уё 
Хуыцауёй курёгау курын: фёстёмё фистёгёй аздёхут.

Куку йё худын фёурёдта ёмё йё тызмёгёй бафарста:
– Ёмё Марсмё та цёуыл стёхдзыстём?
 Алан чысы ахъуыды кодта ёмё загъта:
– Цёй, уёдё, кёд афтё у, уёд мёнён дёр уё дыминагёй авёрут.
– Нал нём ис, – Мита фемраст ёмё йё чъерамихуыз цёсгом 

разылдта Аланмё. – Нё фёстауёрцтё фесты, бадымдтам сё, ацы 
ёдзёллаг ранмё дёр уымён ёрбафтыдыстём. Ам хъылма чи уёй 
кёны, ахёмты, мыййаг, нё зоныс?

– Уыдис дзы иу, – арф ныуулёфыд Алан, – фёлё ёрёджы амард, 
ёгёр дзы ныддымдта. 

– Уёдё байрёджы кодтам, – фенкъард и Куку. – Ёвгъайуаг у, 
бакуыстаид кёнё ёхца, кёнё та – йё хёмхудтён...

– Ацы цырт уымён сёвёрдтой? – йё сёрёй номарён къёймё 
ацамонгёйё, бафарста Мита.

– Нё, сыхаг сылгоймагён ёвёрд у. Ракетё йыл сёмбёлди, 
басыгъд, мёгуырёг, йё иу къах ма йын ссардтой ёмё йё баныгёдтой 
цёхёрадоны иу гыццыл табётгонды.

– Уанцон нёу! Цынё диссаг фехъусдзён адёймаг, – фехситт 
кодта йё фындзёй Мита. – Йё хъуыддаг нё фёрёстмё. Махён та 
нё хъул сах абадти. Ёри-ма, Куку, мигёнён мём авёр. 

Куку райста ливор, ёрзылдта йын йё гилдздон, йё къёмисёныл 
ёй авёрдта ёмё суагъта мёнгвёдёг. Мита йын йё къухёй раскъёфта 
хёцёнгарз. Цыппар цёсты ёдзынёгёй кастысты Аланмё. Йё 
зырзыргёнаг къух баивёзта дамбацамё ёмё, уазал хётёл йё 

къёмисёнмё куы схаста, уёд, цёстытё бацъынд кёнгёйё, ёртё 
хатты ёрбалхъывта къёдзынёг.

Аланён йё сурхид акалд, баппёрста ливор бадёнмё ёмё 
хёдтулгёйё ёхсызгонёй рахылди, фёлё фёлурс цёсгомимё. 
Нёмыгызгъалён сёппёрста йе уёхскмё ёмё атындзыдта, 
арыхъхъы сёрты цы нарёг хид уыд, уыйырдём, фёстёмё дёр нал 
фёкаст, афтёмёй.

 Уыцы уысм йё чъылдымырдыгёй фёцыди хус гёрах, стёй 
кёйдёр ёрдиаг. Алан базылд галиуырдём иу къуырма уынгмё ёмё 
ёрёмбёхст, хъёдёрмёгёй арёзт цы хёдзар уыд тигъыл, уый фёстё. 
Митайы гом рудзынгёй йём зынди сау кёлмёрзёнджын зёронд 
усы сёр. Хёдзары рёзты асыффытт ласта бурбын «Жигули», ёмё 
Алан бамбёрста, хёдтулгё, хидмё куы схёццё уа, уёд ём цы кёсы, 
уый. Фёлё уёддёр хёрдмё фесхъиудта срёмыгъды гуыппёй, стёй 
йёхи фёгуыбыр кодта ёмё йё сёр йё къухтёй амбёрзта, цёмёй 
йыл ма суайой уёлейё згъёлгё алы гёбёзтё ёмё састёгтё. Уый 
фёстё батахт, рудзынгёй цы зёронд ус рахауд, уымё.

– Хёйрёг йё зонёг, – дыбал-дыбул кодта Алан ёмё 
армытъёпёнёй ахгёдта йё улёфёнтё. – Ай рагёй дёр мард куы 
у – йе смагёй рабёрёг...

Лёппу мардёй фёиуварс ёмё хёдзары тигъёй акаст: хиды цур 
хёдтулгёйы пиллон арт арвмё цавта. Йё алфамбылай бёлёстыл 
ёрцауындзёг сты хёдтулгё ёмё адёймаджы буары хёйттё, цыма 
ногбоны зазбёлёстё уыдысты. 

Алан фесхъиудта, тарстхуызёй афёлгёсыд йё алыварс: афтё 
йём фёкасти, цыма йём чидёр нымдзаст уёларвёй… Хёрдмё куы 
систа йё сёр, уёд фемдзаст ис Митаимё, растдёр зёгъгёйё та, йё 
сёримё – уый ныссагъди дидинёфтауёг сусхъёды саджилёджы.

 Ардыгёй хъёуы хи айсын, хъуыды кодта Алан, – цалынмё дзы 
ничима фёзынди пъёлицёйы постёй, ёмё уёд дё гуырёй райгё у 
мёнёй уый – фарстыты бын дё фёкёндзысты, цы ёмё куыд ёмё 
цёмён? Тагъдгомау йёхи цёхгёрмё уынгёй райста ёмё февзёрди 
смаггёнаг доны цур. Лиахвёйы змёст дёттё уадысты дёлёмё 
Мамисантубанийыл.

Акъациты ёхсёнты ΄мбёхст къахвёндаг Аланы ёрбакодта 
дурджын доны былмё, зёронд хъёдын хиды цурмё. Лёппу 

йёхи ёруагъта хъарм стыр зырдурыл ёмё ёдзынёгёй касти 
доны уылёнтём. Тёригъёд у ацы ёнёсёр Мита, рухсаг уёд, 
фырт дёр ма йын ныййардта йё бинойнаг, уый та... Ех-х, цы 
загъдёуа... Куку дёр цы агуырдта, уый ссардта... Афтёмёй, 
уымё куы байхъуыстаиккой, уёд сабыргай горётмё фистёгёй 
аздёхтаиккой... Хёдтулгё та хёйрёджы хай фёуёд, ёндёр 
ма цы зёгъдзынё, и? Раздёр ёнхъёлдта, хъазгё дзы кёнынц, 
зёгъгё, ёмё ливоры афтид гилдздон уымён ёрзылдтой, стёй 
дзы гилдз куы федта, уёд ма сыдзмыдзы цёуынхъом уыд? 
Ёдылытё, ёрмёст уыдонёй йёхёдёг ёнёзонддёр разынд ёмё 
ёртё хатты суагъта мёнгвёдёг. Цы тынг ём ёрцыд цёрын уый 
фёстё, цы тынг. Ливор дёр ёнёбарыгомау баппёрста бадёнмё: 
ома, сымахён дёр уё бон у афтё бакёнын? Цымё дзы йё фёдыл 
ёфтыд та кёцы уыд? Ёвёццёгён, Мита – ууыл сёры хъёстё нёй. 
Скъолайы дёр ёгуыдзёгдёртимё уыди, ёдзух Ирмёйыл йёхи 
ныхёста, ёмбаргё та йё хорз куы кодта, Алан ёй кёй уарзы, уый. 
Ёмё, дам, ёрдхорд … хыл дёр чызджы тыххёй рауад сё астёу. 
Дёнгёл Гочъа иуварс ёнцад лёууыд ёмё иннётимё йё цёст 
дардта, дыууё ёдылыйы кёрёдзи дурадзагъдёй куыд айстой 
змис ёмё хуырыл, уымё. Ирмё дёр сын сё хылмё хидёй каст. 
Хинёйдзаг хилёг – уыцы Дёнгёл Гочъа. Ничи йыл фёгуырысхо, 
чызджы ацы хытъын кёй фёрёдийын кодта. Ёрмёстдёр ын 
фарёстём къласы басусёг кёнён нал уыд: Ирмёйы гуыбын ёгёр 
ракъуыпп. Ахуыргёнджытё хъёлёба систой, ёмё Дёнгёл Гочъа 
Ирмёйы афардёг кодта сырх «девяткёйыл» йе стыр хёдзармё 
Мамисантубанимё. Ныр уым йё хёдзар ныккёлёдздзаг и. Цымё 
йё зоны, йё хёдзарыл ын арт чи бафтыдта, уый? Ёндёр гёнён 
ын нал баззад: Дёнгёл Гочъайы амар, ёмё уёд Ирмё йё цёгатмё 
раздёхдзён, ёмё уёд Аланы нёу Ирмё? Митё ницы у… 

Алан ауыдта дуары сёр сапоны къёртт ёмё сыстад: ёххёст 
ма йёхи куы ёруазал кёнид. Арёхстгай, цёмёй мацы бахауа 
йё хуылфмё, афтё банцой кодта хёцёнгарз стыр дурыл, 
раласта йё дзаумёттё, систа сапон ёмё, тёвд сыджытыл 
фесхъиу-фесхъиугёнгё, бацыд донмё. Ардыгёй хорз зынд 
бёрзонд былгёрон Мамисантубани, уым ём Дёнгёл Гочъа йе 
’мбёлттимё рагёй ёнхъёлмё кастысты. Алан бацыд донмё, 

гуылфён сабырдёр кём уыд, уырдём ёмё ёрлёууыд. Ацы 
ран ын дон хёццё кодта йё астёумё. Аныгъуылди, скаст ёмё 
сапонёй йёхи фынк кёнын райдыдта, цалынмё, дардёй йём 
кёсгёйё, ёрттивгё цырт сурёты хуыз нё райста, уёдмё. Доны 
уынёр фёбынёй: ёваст ныййазёлыд топпы гёрах, ёмё сапоны 
фынк Аланы риуыл асырх-сырхид. Бёргё ма афёлвёрдта 
былмё раирвёзыныл, фёлё, цыма йё фёнд аивта, уыйау йё 
къух ауыгъта ёмё фёдёлдон…

Гочъа, уылёнтимё тох кёнгёйё, рахызт сурмё ёмё, йё тыхулёфт 
цыд, афтёмёй йё хъуынджын дымст хытъын ёруагъта тёвд хуырыл. 
Бакаст йё фарсмё ёрбадёг Кучёмё ёмё дзы бапъироз ракуырдта.

– Тамако ёнёниздзинадён зиан хёссы, – ныуулёфыд Кучё ёмё 
нывнёлдта йе ΄фсёддон хёдоны риуы дзыпмё. – Аланы мадён нё 
нё хъуыди дзурын, мах ын йё фыртмё ам кёй ёнхъёлмё кёсём, 
уый.

– Нё мё фёнды уый марын, уыцы ёдылы къоппайы, – йё къёхты 
бынёй арф ныуулёфыд Гочъа, стёй, уёлгоммё ёрхуысгёйё, 
афёлвёрдта цёстыдзагёй хурмё скёсын.

– Ёмё дын уый куы бафтыдта дё хёдзарыл зынг. 
– Зонын ёй, фёлё мё уёддёр нё фёнды…
Кучё бадаргъ кодта Дёнгёл Гочъамё судзгё бапъироз, ёмё, 

уый фёздёг арф сулёфгёйё, йё мидбылты бахудт. – Кучё, зёгъ-
ма мын, цёмён стут сымах, дёлёмёдзыдтё, ахём дурзёрдё, ахём 
тугмондёг ёмё смаггёнаг, и?

Кучёйы зёрды уыди исты зёгъын, фёлё цыдёр срёмыгъта, 
бапъироз ёрхауд Гочъайы дзыхёй йё хъуынджын буармё. Арыд 
къуымбилы тёфау смаг ахгёдта улёфёнтё. 

– Судзын! – ныхъхъёр ласта Гочъа ёмё йё армытъёпёнёй 
хоста йё гуыбын ёмё ёгъдтё. Фёздёгкалгё бапъироз ёртылди 
уырдыгмё ёмё басыгъта Гочъайы цыбыр хёлаф.

– Ныггёпп лас донмё, нынныгъуыл дзы, сёрхъён! – хъёр ём 
кодта Кучё ёмё, хуырыл фырхудёгёй ратул-батул кёнгёйё, йё 
салдатон батинкёджын къёхтё зёххыл хоста.

– Уау! Мё бон нал у, ныртёккё худёгёй мё уд сисдзынён!
Дёнгёл Гочъа йёхи доны нысхуыста, чысыл дзы аленчытё кодта 

ёмё схызт былмё. Лёмбынёг ёркаст йё цыбыр хёлафмё ёмё, 

йё цёст йё хёлармё фёныкъулгёйё, йе ’нгуылдз сыгъд хуынчъы 
атъыста.

– Ёз дын нё дзырдтон, тамако дымын ёнёниздзинадён зиан 
хёссы, зёгъгё, – загъта Кучё ёмё хёцёнгарз ёд сёрмагонд 
хъавёнимё йё къухтём систа. 

– Ёз цёуын ёмё фенон, уым цы ΄ рцыдис, уый. 
– Дзёгъёлы гёрёхтё-иу ма кён, – бафёдзёхста йын Дёнгёл 

Гочъа.
– Хорз.
Кучё фёаууон хёрисбын пыхсыты, Дёнгёл Гочъа раласта 

йё мидёггаг хёлаф, ныллёмёрста йё ёмё къутёрты размё 
бацыд. Уым аууоны зёххыл ёвёрдёй лёууыдысты гуырдзиаг 
ёфсёддон дарёс, сё уёлё – автомат. Лёппуйён йё дзаумёттё 
йё уёлё ёххёст конд нёма фесты, афтё райхъуыст гёрах. 
Минуты фёстё фёзынд Кучё, ныффёлурс, афтёмёй. 
Ёрёвёрдта йё хёцёнгарз тъёпён дурыл ёмё йё гёрзтё 
ласын байдыдта. 

– Ёз цавёрдёр ироны амардтон, мёнёй тынг дард уыди, 
йёхи тынг сфынк кодта, афтёмёй надта... Ёнхъёлдтон, нё йё 
сёргъёвдзынён ахём дёрддзёфёй, фёлё… Ныртёккё йё 
цёугёдон ардём ёрласдзён.

Дёнгёл Гочъа ёд дзаумёттё донмё багёпп ласта ёмё мард йё 
сёрыхъуынтёй былмё раласта.

Изёрёй Мамисантубанийы суадонмё бидонимё ёрбацыд иу 
зёронд ус, ёмё йё донгарз куы байдзаг, уёд батагъд кодта уырдыгёй 
ацёуынмё, фёлё йын йё разёндаг ёрёхгёдта стёвдтёарёзт 
нёлгоймаг.

– Гамарджоба, бабо Оли, – загъта Дёнгёл Гочъа.
– А, Гочъа, уый ды куы дё!.. – тыххёйты схауди удайст зёронд 

усы дзыхёй. – Салам, гамарджоба, лёппу. Куыд цёрыс?
– Ёмё куыд ис цёрён хёсты заман... Кёй зёгъын ёй хъёуы, 

ёвзёр. Тынг ёвзёр…
– Ай-гъай, царды хорзёй ныртёккё ницы ис, – сразы лёппуимё 

зёронд ус, фёндыди ма йё исты зёгъын ноджыдёр, фёлё йё 
Дёнгёл Гочъа фёурёдта:

– Алан мё сыгъд хёдзары ис, ёз ёй нё амардтон, – загъта, ёмё 

йё рахиз къухёй ацамыдта йё хёдзары сыгъдёттём, ёнёхъёнёй ма 
дзы баззад ёрмёстдёр иу уат. – Ёрбацёуёнт-иу ёмё йё ахёссёнт, 
йё мёрдёгъдау кёнын та йын ёз мёхимё исын...

Зёронд ус хъёрёй ныккуыдта, стёй загъта:
– Хорз, дё фёнд раст у, лёппу, ёз сын фехъусын кёндзынён дё 

ныхёстё.
– Алан мёнён мё хёлар уыд... Гъемё зёгъ йё мадён, ёз ын 

тынг тёригъёд кёй кёнын, уый...
Уырыссаг æвзагæй

Мзокты Аслæнбеджы тæлмац

ТЕМЫРАТЫ ДАУЫТ: 95 АЗЫ

 (1939 – 2009)

У ёрёсейы Федерацийы Фёсджыты цёдисы уёнг, Цёгат 
Ирыстоны адёмон артист, Уёрёсейы Федерацийы 
аивёдты сгуыхт архайёг, Дыгурон паддзахадон театры 

директор ёмё аивадон разамонёг Темыраты Иласы фырт Дауыт 
ирон театры кусгёйё ахъазыд 50 ролёй фылдёр. Се ΄ппёт дёр 
арф фёд ныууагътой театрдзауты зёрдёты, фёлё ма абоны хистёр 
фёлтёр нё рох кёнынц Дауыты арёзт Къоста ёмё Хёсанёйы 
фёлгонцтё. Театрдзаутё йё афтё бирё уарзтой, ёмё сёрмагондёй 
цыдысты Дауыты фенынмё. 

Дауыт ныффыста 14 бирёактон пьесёйы, уыдонёй 11 ёвёрд 
ёрцыдысты Цёгат ёмё Хуссар Ирыстоны, Дагестаны, Уёрёсейы 
алы театрты. Ирон паддзахадон драмон театры йё пьесётём гёсгё 
цы спектакльтё арёзт ёрцыд, уыдонёй уыдысты: «Мухтар», 
«Мастисджытё», «Ард», «Фёндыры хъарёг», «Мёлётёй тыхджындёр» 
ёмё бирё ёндёртё. Йё иуактон пьесётё ёмё интермедитё 
ёхсызгонёй ёвёрдтой канд Ирыстоны хъёууон клубты нё, фёлё сыхаг 
республикёты ёмё Уёрёсейы алы горётты дёр.   

ХЪАЗТИЗЁРЫ ЧЕГЪРЕТЁ 
 Интермеди 

АРХАЙДЖЫТЁ: 
Хъолоты Дзынга – бёрзонд мёллёггомау лёппу 
Тёрсойты Тыхст – ныллёг ёмё стёвдтёарёзт 

Æмбæрзæн байгом. Исдуг сценæ у афтид,  
стæй хъæргæнгæ ратылди Тыхст. 

Т ы х с т. Чи байгом кодта ёмбёрзён? Дзынга! Дзынга! Оу, мёнё 
бёллёх! Мёнё хъаймёт! Мёнё особа! Мёнё калак! Мёнё... 

Д з ы н г а (рацыд иннæрдыгæй). Тпр-р-ру! Уром! Уром! Цёй, цы 
хабар у, Тыхст? Цёуыл та стыхстё? 

Т ы х с т. Чидёр нё хёрзбын бакодта, Дзынга! Ёллёх, ёллёх, нё 
худинаджы хъёр айхъуысдзёни абон! 

Д з ы н г а. Фёлёуу-ма, Тыхст... Дадусы загъдау, ггуырры бонтё, 
цы кодтам, цы бёллёх ныл сёмбёлд?! 

Т ы х с т. Нырма никуы – бёхы хуыррытт, никуы – ехсы къёрцц... 
Д з ы н г а. Ёнёбайрайгё скён дё бёхтё ёмё дё ехсытёй! Цы 

хабар у, уый ма мын зёгъ цыбырёй. 
Т ы х с т. Цёмён бакодта ёмбёрзён афтё раджы? 
Д з ы н г а. Куыд раджы? 
Т ы х с т. Нё хъазтизёр хъуамё райдайа аст сахатыл, ныр та у 

ёрмёстдёр авд. Сахаты амонёнтё ивён ис, хъазтизёр кёд ёвдыст 
цёуы, уымё гёсгё. 

Д з ы н г а. Авд? Гъемё авд дёлдзёхы фёу дё сахатимё. Фёсте 
та дын баззад. Ёзынма исты ’рцыди... 

Т ы х с т. Куыд «баззад»? Ёз ёй да-а-алё «Теркмё» гёсгё куы 
сарёзтон абон! 

Д з ы н г а. Хъус-ма, мё тымбыл уёрыкк, ёмё Терчы дон рёстёг 
амонён кёдёй нырмё сси? 

Т ы х с т. Уё, уыцы Теркёй дын нё зёгъын! Да-а-алё... 
Д з ы н г а. А-а-а, бамбёрстон дё: фысымуат «Теркёй» зёгъыс, 

нё? Ёмё уыдоны сахат дёр... 
Т ы х с т. Уымёй дёр дын нё зёгьын. Да-а-алё... 
Д з ы н г а. Уёд та ресторан «Терек»... 
Т ы х с т (тыхстёй). Уымёй дёр дын нё зёгьын! Уа-а- алё... 
Д з ы н г а. Ёмбёрст у, Тыхст! Уа-алё горёты сёрмё, уыцы хъёу 

Теркёй зёгьыс, нё? 
Т ы х с т. Оу, мёнё мардёрцыды гёрах! Уымёй дёр дын нё 

зёгъын... Да-а-алё... 
Д з ы н г а (сфæзмыдта йæ). «Да-а-алё»... Уёдё ма цы хъылмайё 

зёгьыс?.. 
Т ы х с т. Да-а-алё... оу, бёстё иууылдёр «Терк» сси, ёмё 

адёймагён йё сёр разилы... 
Д з ы н г а. Ёз дын сё ранымайдзынён, кёд ёй ёрхъуыды кёнис: 

цёугёдон, ресторан, фысымуат, дуканитё, кинотеатртё, газы 
плитатё, сахёттё... 

Т ы х с т. Гъе-гъе-гъе... Да-а-алё горёты бёрёгастёу цы сахат ис, 
«Терек», зёгьгё, гье уымё гёсгё йё сарёзтон. 

Д з ы н г а. Гъемё дё хёдзар сарёзтай. Уый та раст кёд фёцёуы? 

Уый афтё... фидауцы тыххёй у. Алё стё, дё «Теркёй» мын мё сёр 
разилын кодтай. 

Т ы х с т. Омё, исты мён аххос у, Дзынга? 
Д з ы н г а. Уёдё кёй аххос у? 
Т ы х с т. Нё номёвёрёг «дёсныты» аххос. 
Д з ы н г а. Уымёй раст зёгъыс. Бёлвырд нё ахъуыды кёнынц, 

уынаффё нё акёнынц, афтёмёй уыцы иу ном алкёуыл ёмё 
алцёуыл атъёпён кёнынц. 

Т ы х с т. Уёдё, уёдё, ёмбёлы, ёви не ’мбёлы, фидауы, ёви нё 
фидауы... 

Д з ы н г а. Ныр та нё рагфыдёлты кадджын ном Аланыл 
фёхёлоф кодтам. 

Т ы х с т. Ёмё цы мёнг зёгьыс: нё фёсивёды фылдёр хай 
алантё сты. 

Д з ы н г а. Омё ма йё нё лёппутыл ёвёрёнт, уадз ёмё йё 
сёрыстырёй хёссой. Фёлё хилдасён «Алан», ресторан «Алан», 
къамисён «Алан», пианино «Алан», хуыйджыты ёрмадз «Алан», 
телерадиокомпани «Алани», Цёгат-Ирыстоны дохтырты ассоциаци 
«Алантё», Одессёйы цёрёг ирётты ёхсёнад «Алантё», Ростовы 
ирётты ёхсёнад «Алантё», мёскуыйаг ирётты ёхсёнад «Алантё», 
абхазёгты ёхсёнад «Алан», туркаг ирётты клуб «Алан»... 

Т ы х с т. Фёлёуу-ма, Дзынга! Ныр та мё сёр разылд. 
(Адæммæ фæкомкоммæ.) Ёллёх! Адон та чи сты? Дзынга, 

уёлёты-ма сём акёс. Ёнхъёлдён, клуб адёмёй байдзаг! 
Д з ы н г а (кæсы бæрзæндты). Байдзаг, Тыхст, байдзаг. Уый хорз... 
Т ы х с т (стыхсти та). Куыд хорз?.. Ныр ма куыд акёнём, уёдё? 
Д з ы н г а. Куыд акёнынц, афтё. (Адæммæ.) Байриат! Цы? А-а, 

арфёгонд ут. Базонём кёрёдзи. (Тыхст цыдæр зæгъынмæ хьавы. 
Дзынга йæ нæ уадзы.) Мах уыдзыстём нё абоны хъазтизёры 
чъегьретё. Мёнё уый у Тёрсойты Тыхст. Ахём ном ыл сёвёрдтой, 
алы хъуыддагыл дёр ёгёрон тыхст кёй кёны, уый тыххёй... 
Дарддёр... 

Т ы х с т (тыхсы, сусæгæй Дзынгайæн). Дарддёр дзёгьёл дзырд 
куы нал кёнис. (Адæммæ.) Мёнё уый та у (амоны Дзынгамæ) 
Хъолоты Дзынга. Йё ном йё уёлё: цёф ёмё рёхуыст — йё ныхас, 
йё дзырд! 

Д з ы н г а. Дадусы загъдау, ггуырры бонтё!.. Ёгонгёй, ма тёрсут, 
хорз адём. Ёз ахём дзынга нё дён. Ёнёхъуаджы йе ’мгёрон дёр 
никёмён атёхдзынён... Фёлё... фёрёхойыны аккаг чи уа, уый 
та мё хъаст ма ракёнёд! Ёргом ныхасы къём нёй. Цёй, уёдё 
райдайём. 

Т ы х с т (сусæгæй). Фёлёуу-ма, куыд райдайём, хъазтизёры 
архайджытё куы нёма ёрёмбырд сты, уёд? 

Д з ы н г а. Цёуылнё? 
Т ы х с т. Цыма йё нё зоныс! Ёз ма сыл ёмдзёвгётё дёр куы 

ныффыстон иубон. (Дзуры тагъд-тагъд): 
Уæлæ Цæмæнхъуыд 
Не ΄хсæнæй фæхьуыд 
Йæ мады руаджы, — 
Нал, дам, æй уадзы. 
Чындздзон чызг, дам, дæ 
Æмæ дын «дам»-тæй 
Тæссаг у, дам... 
Д з ы н г а. Фёлёуу-ма, бёстё «дам»-ёй куы байдзаг кодтай! 

Куыд уыди? 
Нæхи Цæмæнхъуыд 
Уе ’хсæнæй фæхъуыд... 
Уæлæ хъæуы пъырыпъыф, 
Адида хæйрæг... 
Бæласæй зары 
Нæ зæронд хæрæг... 
Т ы х с т. Ныр цытё лёхурыс, фёлёуу-ма, хъусгё уал бакён... 
Д з ы н г а. Хъусын, хъусын. Замманай ёмдзёвгё!.. Уёллёй, 

иуёй-иу схъёлфындз поэттёй ёвзёрдёр нё дё! Гъама дарддёр! 
Т ы х с т (ноджы ныфсджындæрæй). 
Увызыхьойы 
Нæ уадзы Ахъо... 
Кафаг лæппу, дам, 
Хæдзар нæ дары. 
Дунетханы та йæ куысты ’фхæрынц, 
Йæ хицау Хъырым цæхæртæ калы: 
Мæн, дам, артисттæ ницæмæн хъæуынц, 

Æмæ йæ барæй изæры рады йæ куысты дары. 
Мызырты Цуцу æфсæрмы кæны, 
Хицау уæвгæйæ, клубы хъазын, 
Æмæ та искуы сабатизæры 
Йæ хæлæрттимæ сусæгæй нуазы. 

Сосеты Мосе, Силаты Мила, Къалаты Сала... 
Д з ы н г а. Ёгъгьёд, ёгъгъёд, Тыхст! Сулёф, кённод фёхуыдуг 

уыдзынё уыйбёрц хъылматё нымайгёйё. Ёвёццёгён, 
Дёргьёвсгомы зёппёдзтёй рагёппытё ластой, кёнё сырддонёй 
раирвёзтысты, уый йеддёмё ма ахём гуымыдзатё нырмё куыд 
баззадысты? 

Т ы х с т. С-с-с! Сабыр, сабыр... Кёд сё ам исчи бады, уёд та? 
Д з ы н г а. Ёмё бадёд! Бадёд, хъусёд, ёмё йын худинаг фёуёд! 

Мах та... ёнё уыдон хъёлдзёгдёр уыдзыстём! (Райхъуыст цагъд 
кæнæ зарын.) А-гъа, хъусыс? Чидёртё дзы фёзындис. Марадз, 
ракён сё. Уыдон уал райдайёнт, уёдмё та кёд исчи зынид. 

Т ы х с т. Хорз. Ды уал адёмы истёуылты ахудын кён. (Ацыд.) 
Д з ы н г а. Нё, мё къори, ныхёстыл сё адардзынён, уыййеддёмё 

ахудын кёнын афтё ёнцон нёу. Уёллёй, ахёмтё дзы ис, ёмё 
йё аизёр хъыдзы кёнын райдай, уёд дын райсом изёрмё дёр не 
схуддзёни. Иу рагон ёмбисонд ахём и... 

Т ы х с т (рацыд). С-с-с! Ёгьгьёд лёхур фыдёлтыккон таурёгьтё. 
Сё хъуырмё сё сты адём. Фёлтау сын мёнё... (архайæджы ном 
æмæ мыггаг) азардзён (кæнæ ацæгъддзæн) абоны цёгъдтытё. 

Д з ы н г а. Гъемё табуафси. 

Дзынга æмæ Тыхст ацыдысты æмæ та фæзындысты  
цалдæр цагъды фæстæ. 

Д з ы н г а. Хъус-ма, Тыхст, бавдёлём, ёмё ацы адёмён исты 
пьесё равдисём нёхи хъёуы цардёй. 

Т ы х с т. Чи? Мах? 
Д з ы н г а. О. Ёз ёмё ды. 
Т ы х с т. Йё зёгьын ёнцон у. Кёцёй дын ёрхёссон ахём пьесё? 
Д з ы н г а. Афысс ёй дёхёдёг. Поэтгонд куы дё. 

8   8 2019

Т ы х с т. «Афысс ёй»! Дёумё гёсгё, уый ёнгуз асёттынау ёнцон у, и? 
Д з ы н г а. Уёдё циу! Ёнгузы ма апп уёддёр фёагурынц, ам та 

дё нёдёр апп агурёг ис, нёдёр дзуапп агурёг. 
Исты хъуыдытё кёрёдзиуыл аныхас, ёндёр дзы цы хъёуы? 
Ныртёккё бирётё кёнынц афтё. Бавзар, Тыхст. Ёз дёр дём 

фёкёсдзынён. 
Т ы х с т. Гъемё фёуёд. Цы абада, уый абадёд. Цы мё сёфы! 

(Систа гæххæтт æмæ кърандас. Фыссы, хъæрæй дзургæйæ.) Ко-
ме-ди, ома худёджы хабар. Хъус-ма, ёмё фысгё та цёуыл кёнём, 
Дзынга? Йё сёйраг хъуыды цы уыдзён нё комедийён? 

Д з ы н г а. Адёмы кёл-кёлёй фёхудын кёнын. Сё гуыбыны-
цъёрттё куыд фёриссой, афтё. 

Т ы х с т. Ёндёр ницы? 
Д з ы н г а. Куыд ницы? Ёхцайы хъуыддаг дё рох у? Фыстытё 

иууылдёр уый дымёгмё куы сты. 
Т ы х с т. Ёмё йед та? Иронау хуыздёр уыдзёнис ёви уырыссагау? 
Д з ы н г а. Хъус-ма, мё тымбыл уёрыкк, ёппындёр театры 

никуы вёййыс, ёви? Стёй нём, ёнхъёлдён, адёмон сфёлдыстады 
хёдзарёй цы пьесётё ёрвитынц, уыдон дёр нё кёсыс! 

Т ы х с т. Кёсгё сё бёргё кёнын, фёлё сё алыхатт нё бамбарын. 
Д з ы н г а. Гъеуый дзы ёппындёр ницёмён хъёуы. Ирон ёмё 

дзы уырыссаг ныхёстё сёмтъеры кён, дзёбёх хамбохъ дзы скён... 
ёмё хъуыддаг лыг у. 

Т ы х с т. Цёттё дён ёз! Цёуын ёмё фыссын... Хъазтизёрмё-иу 
дёхёдёг фёкёс. (Ацыд). 

Д з ы н г а. Дё зёрдё ма ’хсайёд. (Адæммæ.) Цалынмё Тыхст йё 
комеди фысса, уёдмё уал мах дёр фёйнё ба... (схуыфыд) фёйнё 
кафты акёнём. (Фæсценæмæ.) Табуафси, саккаг кён! (Чи кафы, 
кæнæ чи зары, уый ном зæгъгæйæ, ацыд фæссценæмæ). 

Кæрæдзи ивынц хъазтизæры архайджытæ, уалынмæ та фæзынд 
Тыхст. 

Æдзынæг кæсы клубы бадæг адæммæ. Исдуг хъуыдыты 
аныгьуылы, акæсы та ног, цыдæр ахъуыды кæны æмæ та акæсы. 
Рацыд Дзынга, кæсгæ баззад Тыхстмæ. 

Д з ы н г а. Гъёй, Тыхст, джихнизёй фёрынчын дё, ёви? 
Т ы х с т. С-с-с! Мё пьесёйён архайджытё агурын. 

Д з ы н г а. Уый тыххёй дё сёр дёр ма аных. Хъусгё ёмё фысгё: 
фыццаг архайёг: расыггёнаг ёмё магуса, сыхбёсты худинаггёнёг, 
ёдзёсгом, ёнёфсарм... 

Т ы х с т. Фёлёуу-ма, Гугынты Гагынёй зёгъыс, ёви? 
(Нæмттæ ивæн ис, хъазтизæр кæм цæуы, уым чи уа, уыдоны 

æцæг нæмттæй). 
Д з ы н г а. Акъуырдтай йё! 
Т ы х с т (фыссы). Гугынты Гагын... 
Д з ы н г а. Дардцёр дзы хъёуы зыд ёмё кёрёф, ёхсёнадон 

къёбицмё чи фёныхилы, ахём. Зёгъём, дёлё Гыбиты Гуыба. 
Т ы х с т (фыссы). Гыбиты Гуыба... Хъус-ма, Дзынга, иу та дзы 

хъуамё, дины номёй йёхи дёр ёмё адёмы дёр чи сайы, ахём уа. 
Д з ы н г а (йæ ныхас ын исы). Ёмбёрст у. Табуафси. Моллоты 

Сауджен. 
Т ы х с т. Цёстмёхъус ныхас, козбаутёгёнёг, хицауадён 

зёвётсдёрёг, сусу-бусу ёмё дзёгьёлдзырдуарзаг. Йё бёллиц — 
ёдзух цъыфкалён кёнын, царды ёрмёстдёр хъёнтё агурын... 

Д з ы н г а. Уый та дын уёртё нёхи Сёнёзи. 
Т ы х с т. Ноджы мё хъёуы ёнёуд хицау. Хёслёвёрдты аууонёй 

адёймаг кёмё нё фёзыны. Адём ёй кёй равзёрстой, уый кёмёй 
ферох вёййы, ёмё, Хуыцауы ёмсёр йёхи нымайгёйё, уёлёрвты 
тёхын чи байдайы, ахём гуымиры... 

Д з ы н г а. Стыр маст та мём дзы мёнё-мёнё кёны, фёлё дын 
ёй уёддёр зёгъдзынён – комкоммё рафысс Иналы сурёт. 

Т ы х с т. Цавёр Иналы? 
Д з ы н г а. Хъёуыхицауы. (Кæнæ – цы куыстгæнæг уа, уый.) 
Т ы х с т. Ёцёг, ёцёг. (Фыссы.) Маниты Инал... (Архайджыты 

куы бафæнда, уæд ма ацы номхыгъдыл бафтауæн ис). 
Д з ы н г а. Ныр мё уырны, фыссёг дё кёй рауайдзён, уый, фёлё 

дзы иу та рёстмё лёг фёкён. Кённод сё ныхмё чи стох кёндзёни? 
Т ы х с т. Ёцёг зёгъыс. Иу нё, фёлё цалдёр. Кённод сё ёддёг-

мидёг ауайын кёндзынён. Стёй исчи хёрзаг ма зёгъа, хорз адём 
нём къаддёр ис, зёгьгё. 

Д з ы н г а. Къаддёр, зёгъыс? Ау, ёмё чи нё зоны нё кадджын 
хистёрты, кёнё нё фёллойуарзаг гуыппырсар фёсивёды? Нё 
уёздан чызджытё ёмё нё цёхёрцёст лёппуты? Чи нё зоны 



116

нё бригадирты хуыздёр... (ном æмæ мыггаг), нё хъугдуцджыты 
раззагдёр... (ном æмæ мыггаг)? Фысгё, Тыхст, фысгё ёмё дё ма 
ферох уёнт ноджы нё маргъдарён фермёйы хицау (кусæг, ном, 
мыггаг), нё намысджын дохтыр, адёмы ирвёзынгёнёг (ном æмæ 
мыггаг). (Ацы номхыгъдыл ма бафтауæн ис ахуыргæнæг, дуканигæсы, 
хæрæндоны кусæг æмæ а. д. Иуныхасæй, арфæйаг фæллой чи кæны, 
ахæмты нæмттæ. Кæй ранымадтой, уыдонæй исчи хъазтизæры 
куы уа, уæд ын æвзæр нæу къухæмдзæгъдæй арфæ ракæнын). 

Т ы х с т. Ёнхъёлдён, мё сёры замманай пьесё срёгъёд и. 
Д з ы н г а. Цёугё уёдё! Цёугё ёмё фысгё! (Тыхст ацыд.) 

Фётулы та! Махён та уал... (Зæгъынмæ хъавы, дарддæр цы уыдзæни, 
уый.) Ныртёккё уын... 

Т ы х с т (йæ сæр радардта фæссценæмæ. Сусæгæй). Дзынга! 
(Амбæхст). 

Д з ы н г а (фæкаст уыцырдæм, фæлæ ницы сдзырдта). Ныртёккё 
уын... 

Т ы х с т (хъæрдæр æмæ тыхстдæрæй). Дзынга-а! 
Д з ы н г а (мæстыйæ, фæссценæмæ, сусæгæй). Фёлёуу-ма 

чысыл! Мё хъуыры цы фёбадыс? (Адæммæ.) Ныртёккё уын... 
Т ы х с т (тынг хъæрæй æмæ тыхстæй). Дзынга! 
Д з ы н г а. Дзынга дарёг дё ма баззайёд! Цёй, цы хабар у, Тыхст? 

Цёуыл та стыхстё? 
Т ы х с т. Мён цёуын хъёуы, ёмё-иу, зёгъын, куы фёуат, уёд 

клубы дуар сёхгён. 
Д з ы н г а. Гъемё фёндараст! Ёрмёст мё ныхъхъуытты уадз! 

Фёлёуу, фёлёуу, куыд «цёуын хъёуы»? Ёмё дё пьесё та? Фыст 
фёдё? 

Т ы х с т. Фёдён, куыннё! Гал бастыгътон, ёмё йё къёдзилыл 
мё кард асаст. Абон ёй бёргё фёуыдаин, фёлё...  Куыст. Дё рад, 
дам, у. Иннё хъазтизёрмё йё бацётгё кёндзыстём. 

Д з ы н г а. Ёмё ма нын ёндёр цы гёнён ис? Цёй, ацу уёдё, 
мауал мё хъыгдар. (Тыхст ацыд.) Бахатыр кёнут, хорз адём, 
Тыхстыл та фёдён. Ныртёккё уын... 

Т ы х с т (æрбацыд). Дзынга! 
Д з ы н г а. Уёуу, мёнё мардёрцыд!.. Цёмё та раздёхтё? 
Т ы х с т. Клубы раз цыдёр хъёлёба ис, ёмё нё ауёндыдтён... 

Акёс-ма сём уёлёты. Дёумё зындзысты. 
Д з ы н г а. Цавёр хъёлёба у? 
Т ы х с т. Иу расыг лёппу алкёмё дзырдёппарён кёны, 

сылгоймёгтём къухёй ёвналы, ёлгьиты... 
Д з ы н г а. Ёмё йын нёлгоймёгтёй куыд ничи ницы зёгьы? 
Т ы х с т. Иутё сёхи ницыуынёг скодтой, иннётё йё зёрдёхудты 

нё цёуынц, аннётё та дзы сёхицён тёрсынц. 
Д з ы н г а. Уыдон дёр уёдё уымёй хуыздёр не сты. Тёппудтё! 

Худинаг сын уёд, худинаг! Фёлёуу, фёлёуу, ёмё ды та, ды? 
Милиционер куы дё? Цёугё ёмё йё ёрсабыр кён. Кённод уый 
мах дёр бахъыгдардзёни. 

Т ы х с т. Цёугё... Уырдём?! Нё... Цытё дзурыс?.. Уый мё 
участок нёу... Ёз уёртё иннё уынгмё цёуын... 

Д з ы н г а. Ё, мёгуыр дё бон, гье! Цымё цёмён хъёуынц 
дёу хуызён милиционертё? Цон, мёхёдёг сём акёсон. Бахатыр 
кёнут, хорз адём, бадгё уё уадзын, фёлё мын ёндёр гёнён нёй. 
Зындзынён та уём. (Ацыд). 

Т ы х с т (йæ фæдыл кæсы). Уый Дзынга нёу, фёлё сыгъзёрин 
цъиу! (Адæммæ фæкомкоммæ.) О, хёдёгай... Ныртёккё уын... 
(Зæгъы, дарддæр цы уыдзæнис, уый æмæ ацæуы). 

Хъазтизæры кæрон Дзынга æмæ Тыхст раарфæ кæнынц залы 
бадæг адæмæн. 

Æмбёрзён 
1994 аз

ТЕМЫРАТЫ ДАУЫТЫ ТЫХХÆЙ 
ЗАГЪТОЙ:

 
ПЛИТЫ Грис: Ирон театры ног спектакль «Адæмы хъæбул»-ы 

сæйраг ролы ахъазæг Темыраты Дауыт фæлмæн æмæ хæрз аивæй 
æвдисы Къостайы фæлгонц . Буарæй уа, удыхъæдæй – цыдæриддæр æм 
ис, ницы дзы бахæлæг кодта Къостайы æххæстдæрæй равдисынæн. 

ХУЫБЕЦТЫ Рая: Темыраты Дауыт йæ драмон уацмыстæй 
бахаста æгæрон æвæрæн ирон литературæ æмæ сценикон 

аивадмæ. Ирон театры раздæры курдиатджын артист ссис 
драматург. Хъуыддаг уый мидæг ис, æмæ Дауыт, сценæйы 
æгъдæуттæ иттæг хорз зонгæйæ æмæ æнкъаргæйæ, цардæй ист 
æрмæгæн æдзухдæр ссары иттæг хорз æмæ хъæугæ фæрæзтæ, 
бæлвырд хуыз, æмæ уый фæрцы йæ пьесæтæм фау хæссæн нæ 
вæййы сценикон æгъдауæй.

 Дауытæн йæ удыхъæд у романтикон. Фыссæджы курдиат ын 
лæвæрд у æрдзæй. Йæ романтикон уацмыстæ канд стыр историон 
цаутыл фыст не сты, фæлæ сабыр царды цаутыл дæр.

 
БÆЦИАТЫ Агуыдз: Темыраты Дауытæн куыд сценæйы, афтæ 

драматургийы дæр ис йæхи æрмдзæф, йæхи героикон-романтикон 
тыннывæзт. Цæуыл фæнды ма фыссæд, – ивгъуыд фыдуд заманты 
цаутыл, революцийы тымыгъджын азтыл, Фыдыбæстæйы Стыр 
хæсты советон адæймаджы удфидардзинадыл æмæ лæгдзинадыл, 
адæмы фæллойы нæргæ кадыл, – драматург æдзухдæр тырны йæ 
хъайтары уæлтæмæнæй æвдисынмæ. 

 Темыраты Дауыт ирон сценæйæ ацыд курдиатджын артистæй 
æмæ йæм æрбаздæхт дæсны драматургæй. 

ЦИХИТЫ Мёирбег: Темыраты Дауыты драмон уацмыстæ 
сценæйы домæнтæн æдзухдæр дæттынц бирæ хорз фадæттæ, фæлæ 
мæн уыдон сæхимæ тынгдæр амидин фæкæнынц сæ проблематикæ 
æмæ сæ актуалондзинадæй, уыимæ уыдон æдзухдæр сæ композицион 
арæзтæй, фæлгонцты кондæй æдзухдæр вæййынц оригиналон.  
Æз сценæйы сæвæрдтон æртæ пьесæйы Дауыты уацмыстæй: 
«Спартак», «Ард» æмæ «Цæргæсты хох». Бафиппайын мæ фæнды 
уый, æмæ ацы æртæ драмон уацмысы кæд алы рæстæджыты 
цаутыл фыст сты, уæддæр сæ иу кæны авторы позици царды 
цаутæм, иу дунеæмбарынад, иу æрмдзæф. Уацмыстæ сæ архайды 
динамикæйæ сты тынг æнгæс, фæлгонцты ранывæзт у райрæзты 
хуызы. Ахæм хуызы Дауыт ныффыста йæ иннæ драмæтæ: 
«Мухтар», «Мастисджытæ» æмæ «Фæндыры хъарæг». 

ДЖЫККАЙТЫ Шамил: Ды ирон театры сценæйы сарæзтай 
рæсугъд æмæ рухс фæлгонцтæ, ды хайджын дæ уыцы геройты 

æууæлтæй: Артуры намысæй, Хæсанæйы æхсарæй, Къостайы 
дзырдамондæй.

Ды сфæлдыстай бирæ драмон уацмыстæ, уыдоны ис цард, 
бæрзонд идеалтæ, романтикон фидауц. Дæ хъуыды – ардау раст, 
Мухтарау – ныфсхаст, фæндыры зæлтау – æхцон, дæ нысан 
– цæргæсты хохау бæрзонд. Дæ кад æмæ дæ фарн мæлæтæй 
тыхджындæр куыд уой, уыцы амонд дæ уæд.

Дæ ныхас, дæ хъæлæс адæмæн у адджын. Ды рæсугъд æмæ аив 
кæсыс ирон дзырдаивады хæзнатæ, кад кæныс нæ фысджытæн, 
рухс кæныс адæмы зæрдæтæ, æмæ рухс цард кæн.

Ды сарæзтай Дыгурон театр. Уый у стыр æмæ сгуыхт хъуыддаг, 
уый у лæджыхъæд, курдиат æмæ намыс æвдисæн. Ды рухсмæ 
ракодтай Аланты Нанайы, æмæ дыл хæрзмæ аудæд. Цалынмæ 
Нанайы цот цæрой, уæдмæ цæрæнт дæ кад, дæ ном, дæ ныхас. 

МАЛИТЫ Васо: Давид ирон литературæмæ æрбацыди йæхи 
темæтæ, йæхи æнкъарæнтæ æмæ ахорæнтимæ. Йæ пьесæтæ 
вæййынц социалон конфликттыл амад, дæсныйæ фæлынды 
персонажты архайд, цымыдисаг вæййынц йæ сюжетон фæзилæнтæ.

ГÆЛÆУТЫ Анатоли: Темыраты Дауыты драмæ «Цæргæсты 
хох» у мæ уарзондæр ирон пьесæтæй иу. Цæмæн? Ацы пьесæйы 
хъайтартæ сты не ΄ мдугонтæ, сæйрагдæр, фæсивæд æмæ хистæр 
фæлтæры цытджын лæгтæ. Пьесæ сценæйы куы æвæрдтам, уæд 
не ΄ппæт дæр сыгъдыстæм иу сфæлдыстадон цæхæрæй. Тынг 
æхсызгон нын уыд не ΄мцахъон фæсивæды адæмы размæ рахонын, 
æмæ уый, мæнмæ гæсгæ, нæ къухы бафтыд. Спектакль тынг фæцыд 
адæмы зæрдæмæ. Стыр аргъ ын скодтой, Мæскуыйы гастрольты 
куы уыдыстæм, уæд дæр. Æз хъазыдтæн сæйраг хъайтартæй иуы 
– Арсбеджы ролы. Уый уыд сыгъдæгзæрдæ æрыгон лæппу, фæлæ йæ 
цард иудадзыг лæгъз нæ рауад, æмæ фæцудыдта, фæрæдыд. Уый 
æмбаргæйæ, архайы йе ΄мгæртты ΄хсæн йæхи бынат ссарыныл. 
Хъайтары фæлгонц вазыгджын æмæ æнкъарæнтыл амад кæй уыд, 
уый мæнæн бар радта æххæст сценикон фæлгонц саразынæн.

 ГУÆЗДÆРТЫ Азæ
 ДЗЕБОЙТЫ Азæ

 КОЦОЙТЫ АРСЕН –  
РАДЗЫРДЫ ДÆСНЫ

«Коцойты Арсены сфёлдыстад у ирон литературёйён йё 
райдайён стыр къабузтёй, йё кад ёмё йё сёрыстырдзинад. Арсен 
ирон культурёйы историмё бацыд аив дзырд ёмё реалистон 
радзырды зёрингуырдёй»1.Уый лёмбынёг ёмё хъуыдыджынёй 
ёркаст адёмы цардмё, мёгуыр адёймаджы хъуёгтё ёмё 
тырнындзинёдтём, йё удыконд ёмё йё зёрдёйы ёнкъарёнтём, 
акаст ын йе ΄хсёнадон уавёртём ёмё сё нывёфтыд кодта йё 
уацмысты. «Арсен ахём цардёгас фёлгонцтё, ахём хуызджын 
характертё сфёлдыста йё заманы ёрмёгёй, ёмё ёнё уыдон 
ирон литературё нё уаид ёнёкъахыр. Арсены рёдау ахорёнтё, 
йе сфёлдыстадон фёрёзтё ёмё йё хъёздыг традицитё уыдысты 
зынгё ёмё ёнёмёнг хъёугё фёзынд нё аивады историйы.

Рёстёг цёуы, афонтё ивынц, ивынц эстетикон ёмбарынад 
ёмё ёнкъарёнтё, фёлё нё ивайы Арсены уацмысты идейон-
эстетикон хъару, нё сём ивы йё уарзт ироны зёрдё. Ахём у йё 
курдиаты тых, йе сфёлдыстады удджын фидауц»2.

Хъёздыг ёмё алыхуызон у Арсены радзырдты сюжетон 
мидис. Йё рёстёджы ёхсёнадон ахастытё ёвзёрдысты карз 
быцёутёй, ёмё сё фыссёг нывёфтыд кодта йё радзырдты. Сё 
иу хайы сюжет снывёста трагедион ахорёнтёй ёмё сё схуыдта 
«Фыдёлты ёгъдёутты нывёндтё». Уыцы ёгъдёуттёй ёппёты 
фыдбылыздёр уыдысты туг исын, мёнгуырнынад ёмё ирёд.

Туг исыны ёгъдау уыд ёппёт адёмты царды дёр бёлвырд 
историон къёпхёнтыл. Уый уыд мыггагон царды ёгъдау ёмё 
йын уыдис ёхсёнадон ёмё барадон бындур. 

Цард ивы, ивынц ёгъдёуттё дёр. Ивта туг исыны ёгъдау 
дёр. Арсены заманы хёлди мыггагон цардёвёрд, йё бынат 
ын ёрцахста капиталистон цардарёзт. Йемё фёзындысты 

1 Джыккайты Ш. Ирон аив дзырды зёрингуырд  //  Коцойты Арсен. Уацмыстё. 1-аг том. – 
Орджоникидзе, 1971. – 3 ф.

2 Уый дёр уым. – 3 ф.

паддзахадон барадон оргёнтё, ног закъонтё. Уыцы уавёры туг 
исын сси фёстёзад ёмё зианхёссёг ёгъдау. 

Арсены радзырд «Фынддёс азы» ирдёй ёвдисы, туг исын 
цы трагикон цаутём ёркёны, уый. Уацмысы хъайтар Хъёвдын 
фынддёс азы ёнхъёлмё каст йё маст райсынмё – йе знаг Годахы 
фырт кёд слёг уыдзён, уымё. Сёххёст йё иунёг фёндон, йё 
маст ссыд, фёлё дарддёр та цы? «Искёй ма хъёуы мё цард?» – 
фёрсы йёхи Хъёвдын. Афтё масты марг Хъёвдынён фехёлдта 
йё цард, йё уд ёмё зондахаст. 

«Фидис карды цёфёй риссагдёр у», – зёгъы ирон ёмбисонд. 
Адёймагён фидис агайы йё намыс, йё кад. Уый бындурыл фыст 
у Арсены радзырд «Сёумёрайсом». Таймуразы фырт мёрдтём 
бацыд кёйдёр къухёй, ирон ёгъдау та домы туг исын. Зёронд 
лёгён йё зёрдёйы тох кёнынц хорз ёмё фыд, йё бон нёу йе 
знёгты амарын. Фёлё йын йё сыхаг бафидис кодта, йё фырты 
туг ист кёй нёма ёрцыд, уый. Автор радзырды ныхёй-ныхмё 
ёвёры ёрдзон фидауц ёмё ёбуалгъ хъуыддёгтё. Фехёлд ёрдзы 
ёнцой. Фёмард цалдёр адёймаджы. Цины райсом фестад хъыгты 
райсом. Мёргъты зард раивтой адёмы хъарджытё. 

Арсен тынг хорз зыдта ирон адёмы цард, сё зын ёмё сё рис. 
Уымё гёсгё йё фыссён сис сарёзта зианхёссёг ёгъдёутты 
ныхмё. Йё радзырдты ёвдисы, цы зиан хастой уыдон адёмён, уый.

«Нё фыдбылызты фыддёр» – афтё схуыдта Арсен ирёд. Ирёд 
исыны фёстиуджытё ёвдыста йё уацты, йё карикатурёты, йё 
радзырдты. Ирёд бирё зиантё ёмё фыдбылызтё хаста. Арсен 
йё амынд уацы фыста, ирёды тыххёй бирё сабыр лёппутё 
кёй бафтынц давыныл, кёнынц худинаджы митё – скъёфынц 
чызджыты. Ирёды тыххёй бирё лёппутё ёмё чызджытё афоныл 
хъуыддаг нё бакёнынц. Ёппёт уыдёттё хынцгёйё, Арсен йё 
тыхтё сарёзта уыцы фыдёгъдауы ныхмё ёмё фыссы радзырд 
«Афтё дёр вёййы». Радзырды хъайтар Саугуди у бинонты 
дарёг, фёлё йын не ΄нтысы ирёд бафидын, ёмё йё къайаг бады 
куырдуаты. Мидхъуырдухён кёны лёппу, йё уавёр ёй ёркодта 
ёнахуыр фёндмё: Саугуди давы бонджын Хосдзауы фос ёмё 
йын йёхи фёллойё фиды йё ирёд. Лёппу ёмё чызгён сё амонд 
баиу, фёлё «…галиу хъуыддагыл чи ацахуыр уа, уымён фёстёмё 

зын раздёхён вёййы», – зёгъы Арсен. Саугуди фёмард давгё-
давын. Йё фёстаг ныхас ма уыд: «Хуыцау ма ныббарёд мё каис 
Хосдзауён: уый тыххёй фёцахуыр дён давыныл». Уый уыд карз 
тёрхон мёлинаг ёгъдауён – адёймаджы трагедийы ёхсёнадон 
аххосагён. 

Арсены радзырдты уынём фыдёгъдёутты ныхмё тох. Ирдёй 
дзы ёвдыст цёуынц, цас зиан ёмё тёригъёд хастой семё туг 
исын ёмё ирёды ёгъдёуттё, уый. 

Зынгё бынат ахсы Коцойты Арсены сфёлдыстады дины 
проблемё. Дин уыд хицауады хотых, уый руаджы сайдтой 
адёмы. Арсен лёмбынёг каст адёмы цардыуагмё ёмё уыдта, 
цы фыдбылызтё хаста дин, уый. 

Коцойты Арсен – рухстауёг, гуманист, уыд наукё ёмё 
ахуырады фарс. «Адёмы хорз цардён хъёуы хорз закъонтё, дин 
ёмё сауджынтё нё, фёлё».

Ацы темёйыл фыст у радзырд «Гигойы куадзён». Арсенён йё 
уацмысы бантыст цардёгас фёлгонцтё саразын. 

Алыхуызон аивадон мадзёлттёй пайда кёнгёйё, Арсен 
равдыста сауджын Йосебы миддуне, йё удыхъёд: йёхи фынгыл 
куыд дардта, фёлитой митё куыд кодта, гёды ныхасгёнаг, 
саузёрдё, чъынды ёмё гуыбындзёл. Уыдта адёмы тыхст уавёр, 
фёлё йём уый нымады дёр нё уыд. 

Кёй зёгъын ёй хъёуы, адёмён стыр зиан хастой 
мёнгуырнынад, ёмё дзы чи пайда кодта, уыцы дёснытё дёр. 
«Адёмы низтё ёмё фыдбылызтён хосгёнёг махмё фылдёр сты 
моллотё ёмё дёснытё – «хуыцауы минёвёрттё». Ёнахуыргонд 
адёмы ΄хсён сын ахём кад ис, ёмё сын ёууёндынц сё алы 
ныхасыл дёр… Дёснытё ёмё моллотё сё армы бын дарынц 
талынг адёмы зонд. Мур пайда йын нё хёссынц, афтёмёй 
нё ауёрдынц стигъыныл»3. Мёнгуырнынады темёйыл фыст 
у радзырд «Дадолты мёт». Къамады хъёуы цёрджытё никуы 
ницы федтой ёмё талынг цард кодтой. Ёнцонёй комынц сайын 
дёсныйён: «Йё рынтё йын ахёрон Биганонён. Уый зёдты 
ёмбал у, зёдты ёмбал»4.

3  Абайты В. Ирёд // Ирон радзырдтё. – Цхинвал, 1965. – 214ф.
4 Джыккайты Ш. Амынд чиныг. – 208 ф.

 Арсен худы ёнёхъён хъёуы сылгоймёгтыл: «Хёдзары 
тыргъ дзаг уыди адёмёй – иууыл устытё. Кёмён йё дёлармы 
зынди хъуымацы гёбаз, кёмён – исты дзаума; иуёй-иутё 
ёрбадавтой семё хёбизджынтё, физонёггонд кёрчытё 
двайноимё, наливкёимё – уыдон та дёсныйён уёлдай 
зёрдёлхёнён…

Хъёр, цъёхахст, ёлгъыст ёмё алыхуызон уынёр 
хъуысти тыргъёй. Алчидёр йёхи хъардта Биганонмё 
раздёр бахёццёйыл. Устытё, размё бырсгёйё, кёрёдзи 
схуыстытё ёмё тъёппытё кодтой…»5 Диссаджы цыдёртё 
сын кёнын кёны дёсны. Сайы сё, уый хорз ёмбары, ёппёт 
амынддзинёдтё кёй не ΄суыдзён сё бон сёххёст кёнын, ёмё 
сё рагацау фёдзёхсы: «Цёут ныр. Дёлимонтё уын уё фёндтё 
сёххёст кёнёнт! Цы уын дзырдтон, уымёй мацы ферох кёнут. 
Исты дзы куы ферох кёнат, уёд-иу мёнёй хъаст ма ракёнут. 
Уёхи аххос уыдзён!»6

Арсен царды цы уыд, уый ёвдисы комизмы фёрёзтёй, 
йё радзырд кёрёй-кёронмё у нывёст ирд фёлгонцтёй, арф 
хъуыдытёй ёмё реалон цаутёй. 

Ёлдарад ёмё хицауад зын уавёры ёвёрдтой адёмы, семё 
тох кодтой дин ёмё гуымиры тыхы руаджы. Дёлдзиныг кодтой 
адёмы, цагъарады ёфсондзы бын сё дардтой.

Алывёрсыгёй каст Арсен цардмё. Радзырд «Гигойы куадзён»-ы 
бинонты цин байста сауджын, радзырд «Цуанонтё»-йы та мёгуыр 
зёронд лёгты сё цинёй ёнёхай фёкодтой ёлдёрттё. Радзырды 
Арсен равдыста, цёуыл ёмё куыд цуан кёнынц ёлдёрттё-
цуанонтё, уый. Уацмысы номы та бавёрдта символон нысаниуёг: 
ёлдёрттё марынц адёмы цин, ёууёнк ёмё ныфс.

Тедо ёмё Симонён ёдзёллаг ёмё ёгъуыз у сё цард, цыбыр – 
сё зонд, талынг – сё миддуне. Фёлё цы гёнён и, цёрынц, куыд 
амонынц сё уавёртё, афтё. Сё бонтё ёрвитынц, кёрёдзийён 
паддзёхтё ёмё ёлдёртты кой кёнгёйё. Сё цёсты уыдон 
сты кадджын ёмё намысджын, фёлё фёстёдёр куыд разынд, 
афтёмёй уый афтё нё уыд.

5  Коцойты А. Уацмыстё. – Дзёуджыхъёу, 1940.– 209 ф. 
6 Уый дёр уым. – 213 ф.

Фёзынд ёлдар Гарсеван йё фырт ёмё йё чапартимё – 
«цуаны» рацыдысты. Зёрёдтё сын сыстадысты, фёлё сын 
сё уёздандзинад ничи ницёмё ΄рдардта. Уымёй уёлдай ма 
ёлдары фырт хынджылёг кёны урссёр зёрёдтёй, у магуса 
ёмё цыбырзонд. Нёй йём лёгдзинад – усгур лёппу разындис 
ёгуыдзёг цуанон: ёртё къахдзёфмё карк амардта ёмё ныббуц 
и йёхицёй. Ёнёбон цуанонтё бацыбёл сты мёгуырты исбонмё. 
Ёмё ныр ракастысты Тедо ёмё Симон сё цёстытёй, федтой, 
уёздан ёлдар разынд ницёйаг, кёркхъус ёмё ёнёгъдау. 

Адём дывёр ёфхёрд ёййёфтой. Фыддёр уавёрты сё 
ёвёрдта паддзахы хицауад, уыимё бынёттон фыдгёнджытё 
дёр. Официалон идеологи Кавказы адёмты хуыдта къёрныхтё 
ёмё абырджытё, кодта сё дёлдзиныг политикон ёмё намысон 
ёгъдауёй, уымёй сё ёфтыдта дунейы дзыллёйы цёсты. Ахём 
уавёрты ныхмё тох кёны Арсен йё радзырд «Ёмбёлттё»-йы: 
равдыста дзы кавказаг администрацийы карз ёцёгдзинад.

Коцойты Арсен йе сфёлдыстады ёркаст ахуырдзау 
фёсивёды хъысмётмё дёр («Цыппар ёмё ссёдз боны», 
«Ёнёном радзырд»). Иры кёстёртё зёрдиагёй тырныдтой 
ахуыр кёнынмё, фёндыд сё ахуырады фёрцы сё цард аразын, 
рухс хёссын адёмён, фёлё уёззау уыд сё хъысмёт, зын уыд 
ахуырдзау фёсивёды цардвёндаг. Ахуыр кёнынён хъуыд 
фёрёзтё ёмё фадат. Уыдонёй та, куыд зонём, афтёмёй 
хъуаг уыдысты ирон адём, уёлдайдёр та – мёгуырты 
фёлтёртё. Ахуырдзауты хъысмёт ёвдисгёйё, фыссёг ёргом 
кёны ёхсёнады хъёнтё, адёмы ахастытё, сё цард ёмё сё 
цардёвёрд. Бынат ёмё ёхца систы царды нысан. Пайдайы 
монц фётых ёрдзон ёнкъарёнтыл. Йе сфёлдыстады парахатёй 
ёвдыст ёрцыдысты мидхёсты цаутё дёр («Саломи», «Ёхцайы 
чырын», уацау «Джанаспи» ё. ёнд.)

Хъомысджын уыд Коцойты Арсены курдиат. Арф иртёста 
царды фёзындтё, сё аххосёгтё, сё сёйраг ёууёлтё. 

Коцойты Арсены уацмысты йё рёстёджы цард ёвдыст 
ёрцыд бёрзонд, реалистон аивады фёрёзтёй. Йе сфёлдыстад у 
фидауцджын ёмё мидисджын, йё фёлгонцтё сты удёгас, удёгас 
сты йё традицитё дёр. 

Коцойы-фырт хорз зыдта дзырды нысаниуёг, йё эстетикон 
ёмё хъомыладон ахадындзинад. 

Арсен, кёд нымёцёй бирё чингуытё нё ныффыста, бирё 
бынтё нё ныууагъта, уёддёр йё къухы цы бафтыд сфёлдисын, 
уыдон сты хъёздыг, нуарджын ёвзагёй фыст, нывёфтыд, 
философон. Никуы базёронд уыдзысты дёсны фыссёджы 
зёрдёбынёй фыст уацмыстё, нё фесёфдзён сё историон 
ахадындзинад.

ГАДАТЫ ЛАЗЁР
(1938 – 2008)

Никуы мын уыд ныронг дæр зæрдæнцой зынгхуыст фыс-
джыты цардвæндаджы тыххæй хус ныхæстæ фыссын, 
ома, цыбыр биографийы жанры домæнтæм гæсгæ.

Уæлдай зæрдæрыст та мын у уыцы фæлгæты Лазæры мысын: 
цы нымад азты дæргъы зыдтам кæрæдзи, уый – хæлар, ныхасæргом 
лымæнтæй. 

Иуахæмы мæ сирвæзт, ныр, зæгъын, æнæхъæн ссæдз азы нал 
уыдтæн Мæскуыйы.

Афтæ мын:
– Омæ æрцу – фысым дын уыдзынæн!..
Зæрдæ йын бавæрдтон, дæ 70 азы цытджын хуындмæ дын 

фæзындзынæн, зæгъгæ. Æнхъæлмæ мæм каст, фæлæ, дам, адæймаг 
йæхицæн фидæны нысæнттæ куы фæкæны, уæд Хуыцау та йæ 
мидбылты фæхуды. Æмæ мæн дæр æвæстиатæй Абхазимæ цæуын 
бахъуыд…

Абон дæр ма мæ зæрдæ цæхгæр срæхойы, мæ дзырдæн хицау уон, 
уый гæнæн мын кæй нæ фæцис, уый тыххæй.

Гусалты Барис

Дунейыл хъуыстгонд скульптор ёмё ахъаззаг литературон 
курдиатёй дёр рёдауёй хайгонд Гадаты Газейы фырт Лазёр 
райгуырд 1938 азы 20 июны Къуылдымы хъёуы – афтё хуыдта 
йёхёдёг Сырх-Дыгур: «Къулдуни гъæу, дæ реуæй истахтæнцæ 
ме ΄взонг бонтæ цъæхахстгæнгæ ΄мæ ниппурх æнцæ Сурхи 
бæрзондбæл. Лæварау мин райсæ дæ зæнхи гъармæ мæ уод, мæ 
фæстаг бон…».

Амы астёуккаг скъолайы фёстё бацыд Цёгат Ирыстоны 
педагогон училищейы нывкёнынад-графикёйы факультетмё. 1960 
азы йё ёнтыстджынёй каст куы фёцис, уёд бахызт Мёскуыйы 

ИРОН ПРОЗЁЙЫ АНТОЛОГИ

Васили Суриковы номыл нывкёнынады институты къёсёрёй ёмё 
дзы сфёлдыстадон куыстмё хорз цёттёгонд скульпторёй рахызт – 
уый та уыди 1966 азы.

Уёдёй фёстёмё архайдта бирё равдыстыты Советон Цёдис, 
Уёрёсе ёмё фёсарёйнёг бёстёты: куы – къордгёйттён арёзт 
равдыстыты, куы йын-иу персоналон равдыстытё дёр сарёзтёуыд  
Германы, Францы, Швейцарийы, Китайы…

Лазёр ма у зындгонд адёймёгты цыртдзёвёнтё-скульптурёты 
автор дёр: Малиты Георгийы (Дзёуджыхъёу), Карашев Темботы 
(Майкъоп), Александр Пушкины (Мёскуы), Осип Мандельштамы 
(Воронеж), Гуырдзыбеты Блашкайы (Дигорё), Советон Цёдисы 
Хъёбатыр Ёхсараты Энверы (Зилгё)…

Уыцы иу рёстёг Лазёр зёрдёздёхт фёцис аив дзырды 
гёнёнтём дёр – фыста ёмдзёвгётё, этюдтё, цыбыр радзырдтё 
ёмё новеллётё. Ёмё уыдон дёр курдиатёй сты иттёг ифтонггонд –  
лёгмё сё ногёй-ногмё кёсын фёцёуы…

Ёрмёстдёр ын дыууё чиныджы рацыд джиппы уагъдёй 
иумёйаг сёргондимё – «Искурдиадё» – 1989 ёмё 2008 азты.

Гадаты Лазёр йё уёлёуон ёнёууёнк цардёй ахицён 2008 
азы 23 сентябры ёмё ёнусон царды йе ΄нёкёрон бонтё ёрвитын 
райдыдта. Гъемё уыцы дугты хёрзаудён кёнёд дунейы цард ёмё 
аивадыл!

ГАДАТЫ Лазæр

МÆЙРУХС ÆХСÆВ
Радзырд

Дугъ кёнын, раст мё цыма фёсте сургё чындёуы. Мё 
къёхты бын ног карст мёнёуы хырст-хырст цёуы. Хатгай 
фёныхсынц фадхъулты, ёмё судзаг рыстёй буар бадуды.

Ёхсёв цыфёнды рухс куы уа, уёддёр дзаг у сусёгдзинёдтёй. 
Ауёдзвёдты аууёттё, хъёмпы гыццыл рёгъты сау ёндёргтё, 
быдыры ёнёкёрон тыгъдад...

Ёхсёв ныссабыр. Мё къёхты хъёр цёуы сыгъдёг уёлдёфы, 
ёмё мём афтё кёсы, цыма мё фёстё иу къорд адёймаджы дугъ 

кёнынц. Зёрдёмё бахъуызы тасдзинад, фёлё уайтагъд айсёфы, 
ёмё сёры февзёрынц ёндёр хъуыдытё. Уадидёгён атёхынц 
Терчы былмё, ивгъуыд рёстёджы бирё рёсугъд мёйрухс ёхсёвтё 
кём арвыстон, уырдём...

Дардёй мём тыгъд быдыры зыны станы сау ёндёрг. Тагъд 
кёнын уырдём, ёххуысгёнёгёй цы комбайнерён кусын, уымё. 
Уый ныр уадзы йё фёллад, ёртё суткёйы дёргъы, куыд ёмбёлы, 
афтё нёма бафынёй кодта ёмё абон изёрырдём ацыд станмё, мё 
фёллад суадзон, зёгъгё. Комбайн мё бёрны бакодта, фёлё мёнё 
ныр, хуымы кёронмё хёстёг, ёртыккаг зылды асаст.

Мё комбайнер Павел Данилович куысты бирё ракё-бакё нё 
уарзы. Комбайн цыфёнды афон куы асётта, уёддёр ёй хъуамё 
уайтагъд срёвдз кёна, цёмёй рёстёгёй иу минут дёр дзёгъёлы ма 
сёфа. Мёнён мёхи бон йе срёвдз кёнын нёу, уый куы бамбёрстон, 
уёд фёраст дён станмё.

Иннё дыууё комбайны нёма банцадысты сё куыстёй, хуымы 
кёронёй зынынц сё рухсытё, денджызы науты дард рухсытау. 
Рёстёгёй-рёстёгмё сын рог дымгё ёрбахёссы сё мынёг хъёр. Ёз 
тындзын размё. Мё къах фёцёйсёттын, ауёдзвёдты куы ныххауын, 
уёд. О, хёйрёджыты амёттаг! Станы сау ёндёрг, раст фыццаг куыд 
зындис, уымёй хёстёгдёр нё кёны, ёз та кёд рараст дён!

Афтё у тыгъд быдыры хъуыддаг: тындзыс дё нысанмё, уыныс 
ёй, фёлё дё уый сайёгау кёны, цыма дардёй дарддёргёнгё цёуы. 
Стёй ёваст февзёры адёймаджы раз. Казахстаны тыгъд быдыры 
куыствёлладёй фёндаггон чи уыд, уый йё хорз зоны.

Хидуымёл асур кёны рог дымгё. Сёры райхёлы ёхсызгон 
хъуыдыты ёндах. Хёрз ёвзонг лёппуйё бирё уарзтон мёйрухс ёхсёвты 
хъёугёрон тезгъо кёнын. Уёд мё фыццаг уарзондзинад мёхицёй дёр 
сусёг кодтон, фёлё-иу мёйён арёх дзырдтон мё сёнттё. О, ёрттиваг 
мёй, зёгъын, чи зоны, ныр мё хъёдабёцёст гыццыл Зёирё дёр кёсы 
дёумё. Курын дё, ратт ын мё уарзондзинады салам.

Ёгёрон ёмё сыгъдёг уыд мё фыццаг уарзондзинад.
Мё къёхты бын мёнёугарсты хырст-хырст куы фёсабырдёр 

вёййы, уёд мём ёрбайхъуысы комбайнты мынёг хъёр. Ёхсёв дёр 
не ‘нцайынц сё куыстёй. Хатгай фёкусынц дыккаг фынафоны онг, 
цалынмё мёнёуы ‘фсиртыл ёхсёвы уымёлёй ёртёх не ‘рбады, 

уёдмё. Адёймаг йёхёдёг дёр нё зоны, цас тых ис йе уёнгты, 
куыд ёнёкёрон фёразон у, уый. Марадз ёмё сбар лёджы тых ахём 
рёстёг! Адём хурыскастимё схизынц сё машинётём ёмё уымёй 
фёсёмбисёхсёвы онг нё банцайынц сё куыстёй.

Буцхаст, фёлмёнбуар чызджытён хёрз ёрёджы дёр ма 
маникюртё цы ныхтыл уыдис, уыдон ныр аныгъуылынц сау зёххы 
хуымы астёу, гутон сыгъдёг кёнгёйё, ёмё сё ёнувыддзинадён 
кёрон нёй. Сё гыццыл, рёсугъд туфлитё баивтой цырыхъхъытёй.

Уёздан, ёрвхуыз цёстытё сырх-сырхид свёййынц ёнё 
хуыссёгёй, фёлё сё диссаджы ёнёнцой цёхёр нё мынёг кёны. 
Фёлмён буар бахсиды дымгётё ёмё тёвд хуры тынтём, райсы 
зёххы хуыз. Ёрдзы сфёлдыстад хёстёгдёр бацёуы ёрдзмё 
ёмё сулёфы зёххы риуёй. Зёххы риуыл райхёлы йе ‘рдзон 
рёсугъддзинад, уалдзёджы улёфтёй дидинёг куыд райхёлы, афтё.

Мёнё, ёппынфёстаг, стан. Ныллёг, сыджытёй ёмбёрзт, 
тъёпёнсёр цёрёнуат. Гыццыл рудзынгёй зыны цырагъы мынёг 
рухс. Хёстулёфтгёнгё, арёхстгай бакодтон дуар. Къулрёбын 
дёргъёй-дёргъмё хиарёзт нарётыл хуыссынц иу-фондз 
адёймаджы. Гыццыл рёстёгмё йёхи чи ёруагъта, уыдон улёфынц, 
сё дзаумёттё сё уёлё, афтёмёй, Адём фаг нёй, ёмё сё куысты 
рёстёг чи раива? Мё комбайнер хуыссы кёронмё ёввахс ёмё 
кёны адджын фынёй. Зёххы уёлцъарыл ёнёкёрон фёндёгтау йё 
цёсгомыл алырдёмты ёртыхстысты арф ёнцъылдтё. Йё дынджыр 
куыстёфхёрд къухтё – йё сёры бын конд. Зёхх ахём къухтыл 
лёууы, уыдон ыл узёлынц бон, уыдон ын хъахъхъёнынц ёхсёв йё 
тарф фынёй

Ацы къёсхуыртё лёг дыууиссёдз азы бёрц хъусы зёххы риумё, 
фёллой йыл кёны ёмё йын ёмбары йё алы улёфт дёр. «Уарзын 
зёхх, уый дёр мё ёнёуарзгё нёу, уёдё куыд? Уыныс, ёлвасы 
мё йёхимё», – йё синтё кёй фёгуыбыр сты азты уёзёй, уымё 
амонгёйё, хъазгёмхасёнты фёзёгъы Павел Данилович.

Хёстёгдёр бацыдтён нарёты размё. Павел Данилович уайтагъд 
фехъал, рабадт йё хуыссёнуаты ёмё йё размё цырагъы рухс 
бёрзонддёр сзылдта.

– А, уый ды дё, Лади? Комбайн кусы? – афарста мё ёмё йё 
къёхтё зёхмё ёруагъта.
9   8 2019

– Нё, Павел Данилович, нё кусы, хъёмп нал ёппары. 
Хёйрёджыты амёттаг фёуа, трактористимё йыл архайдтам, 
фёлё... Ёгёр, зёгъын, куы ныффёстиат уём, ёмё дём уымён 
ёрбацыдтён.

– Хорз, де ‘мбёстаджы райхъал кён, ёмё нё комбайнмё аласа, 
– йё цырыхъхъыл схёцыд Павел Данилович, ёмё цыма йё фёстаг 
дзырдыл ёнцайёгау ракодта.

«Ме ‘мбёстаг» кёй хоны, уый шофыр у, ирон лёппу, йё ном 
Дзасте, фёлё йё иууылдёр «Сау лёппу» хонынц фёсномыгёй, 
алцёмё дёр рёвдз кёй у, уымё гёстё. Дзасте хуыссы ёд дзаумёттё. 
Ёз ём бацыдтён ёмё йын йё цырыхъхъ раивёзтон сабыргай: 
«Гъётт, Сау лёппу, дё сёр нё бахъуыд!» Уый фёгёпп ласта ёмё 
мём комкоммё ёрбакаст, фыццаг йё мидбылты бахудт, стёй мын ме 
уёхск ёркъуырдта.

– Цас у рёстёг? – бафарста мё Дзасте ёмё йё хуыссёнёй 
ёргёпп кодта.

Салдат хёстон фёдисыл куыд сахуыр вёййы, афтё амы кусёг 
адём дёр сахуыр сты ёнафон сё фын фескъуыныныл. Хъуыр-хъуыр 
дёр ничи бакёны. Павел Данилович нём ёнхъёлмё каст кёрты, 
машинёйы раз, ёмё мах дёр уырдём рацыдыстём.

– Диссаджы дзёбёх ёхсёв, – мёй ёмё стъалытём кёсгёйё, 
загъта Павел Данилович ёмё кабинёмё бахызт.

Чысыл рёстёджы фёстё нё ГАЗ згъордта карст хуымы 
астёуты нё комбайны ΄рдём. Машинё ёрцёвёнты хёрдмё 
фёхауы. Ёртёйё дёр бадём фёрсёй-фёрстём кабинёйы. 
Фарёты ирд рухсмё нё ацёуёнты гёзёмё февзёрынц хуымы 
дзыхъхъытё. Дзасте цырддзастёй кёсы машинёйы размё ёмё 
йё аразы лёгъздёр рёттыл. Павел Данилович аныгъуылд йё 
мидхъуыдыты. Чи зоны, йё зёрдыл ёрлёууыд, ауёдзы фыццаг 
къахдзёфтё куы кодта, уыцы рёстёг; куыд райдыдта зёххы 
куыст кёнын хёрз ёвзонгёй фыццаг советон трактортыл ёмё 
уёдёй нырмё цал машинёйыл куыста. Ёнёнцой, цёрдёг лёппу 
уыд Павлушё, ёдзух кёстёриуёггёнаг йё хистёр ёмбёлттён, 
фёлё-иу хатгай, гутон зёхх куыд фёлдахы, уымё кёсгёйё, арф 
хъуыдыты аныгъуылд.

Ныййарёг зёхх, дё риуыл схъомыл адёймаг ёмё дын хъуыды 

кодта дё бирё сусёгдзинёдтыл. Хъуыды кодта, мёнёуы гага 
сойджын зёххы рёвдыдёй куыд нёрсы, ууыл. Цымыдисёй каст ног 
ёвзарты цъёх-цъёхид сыфтём. Йё фёллойуарзаг армытъёпёнмё-
иу систа сёууон ёртёх, ёмё уыдта, гыццыл ёрттиваг ёртёхы арвы 
цъёх ёмё ёрдзы нывтё куыд зынынц, уый. Кастис ёмё цин кодта, 
уарын рёстёг зёхх къёвдадон куыд зыдёй нуазы, йё дойны куыд 
уадзы, ууыл. Тынг уарзта лёг зёххы тёф, уарыны фёстё хур куы 
ёрбакёсы, уыцы сахат.

Хёсты рёстёг зёххы улёфт топпыхосы тёф кёнын райдыдта. 
Уёле йыл хаудысты уёззау сармадзаны нёмгуытё ёмё хёлдысты 
йё риуыл. Ёхситгёнгё-иу ёрбатахтысты ёмё афонёй раздёр 
карстой цъёх мёнёуы ‘взартё. Зёххы рис ёмё хъёдгёмттё, йё 
хъёрзын арф хъардтой хёстон салдат Павелы зёрдёмё. Ёмё-
иу Павел зёрдёрисгёйё ахъуыды кодта, куыд ёрцёудзён мёнёу 
кёрдыны афон, ёмё уыцы ёвзарты дзаг ёфсиртё хус сыр-сыр куыд 
нал кёндзысты рог дымгёмё...

Фёци хёсты рёстёг. Зёххы куыст кёнынмё бирётё нал 
ёрыздёхтысты. Фондз ёфсымёрёй ма хёстёй раздёхт ёрмёст 
иунёг Павел йё мадмё. Хуры тынтё та ногёй рёвдыдтой рыст зёххы, 
уарынтё йын фёлмён ёрёхсадтой йё хъёдгёмттё, ёмё та фыццагау 
адджын улёфт скодта. Фёзындысты ног трактортё, ног комбайнтё. 
Фёллойгёнёг та йе ‘ргом аздёхта зёхмё. Цин кодта сывёллонау 
Павел, хёстон машинёйы фёстё комбайнерёй кусын куы райдыдта, 
уёд. Павел Данилович рёстёгёй-рёстёгмё йё мидбылты бахуды, 
стёй, ёнёкёрон тыгъд быдыртём кёсгёйё, фёзёгъы:

– Хорз сты хёрзиуджытё, фёлё фёллойгёнёг лёгён йё зёххыл 
ёнцад-ёнцойё кусынёй хуыздёр хёрзиуёг нёй.

Ёз ёдзынёг кёсын Павел Даниловичы къёсхуыртё цёсгоммё 
ёмё мё тынгёй-тынгдёр фёнды, зёхх ёмё фёллойыл ёз дёр афтё 
ёнувыд куы уаин, уый.

Машинё ма дзыхъхъыты иукъорд цёфы ёркодта йёхи ёмё 
ёрлёууыд. Нё тракторист Вася нём ёнхъёлмё каст – уайтагъд нё 
размё рауад. Павел Данилович агёпп кодта кабинёйё ёмё фёраст 
комбайны ΄рдём.

– Лади, барабан расыгъдёг кён, лёмбынёг ёркёс хъёмп 
ёппарён рётёнмё дёр. Вася, ды та рухс ёрбадар! – цёугё-цёуын 

ма радзырдта фёстёрдём ёмё комбайны бын смидёг. Мах ын 
уайтагъд февнёлдтам йё ныхас ёххёст кёнынмё. Павел Данилович 
уёлдай фёстиат нё уарзы.

Чысыл фёстёдёр комбайн срёвдз. Бункеры цы мёнёу ёрёмбырд, 
уый Дзастейы машинёмё авдёлон кодтам, ёмё уый афардёг станы 
΄рдём. Мах дёр кёрдгё араст стём. Мёнёуы ёфсиртё ёхсёвы 
уымёлёй хуылыдз кёнын райдыдтой, ёмё комбайн бахъёрзы, 
хуылыдз ёфсиртё найгёнгёйё. Хуымы кёрон Павел Данилович 
ныхситт кодта трактористмё ёмё йё баурёдта.

– Ёгъгъёд фёуёд, лёппутё. Уымёл у. Райсоммё уал ам хъёмпыл 
нё фёллад суадздзыстём, стёй та хурыскастимё бавналдзыстём 
нё куыстмё, – загъта Павел Данилович.

Быдыр ныссабыр. Банцад комбайнты гуыв-гуыв. Рёстёгёй-
рёстёгмё ма мёнёуы ‘фсиртыл аселф кёны рог дымгё. Уыдон 
кёрёдзимё бакъул кёнынц сё сёртё ёмё сусёг сыр-сыр сисынц.

Ёз мёхи ёруагътон хъёмпы рагъыл. Зёхх мё адджын хъёбыс 
ныккодта.

Дард, кёмдёр быдыргёроны, фёстёмё ныттылд мёй, фёлё 
ма цъёх арвы риуыл налхъуыт-налмас фёрдгуытау ёнёнымёц 
стъалытё тыбар-тыбур кёнынц.

Цасдёр рёстёг ма ёдзёмёй кёсын арвмё. Уалынмё 
ёрбайсёфтысты стъалыты рухсытё дёр. Фёллад хъуыдыты 
сабыргай аленк кодта Зёирёйы мидбылхудт...

Сызгъёрин фестёд фёллойы фёстё адджын фын ёрдзы 
хъёбысы.

1964 аз

ЦЪИФДЗАСТ
Ганге хуссёни хъанёй лёмбунёг кастёй нёуёг амад фёйнёгутёй 

конд ёнёфснайд стъолмё. Биндзитё дув-дув кодтонцё кёрдзини 
мортё ‘ма кёсалги уёлдёйтти аллифарс. Ё амонён ёнгулдзё 
ёрбакъёдзё кодта, устур ёнгулдзёй ёй ёрёлхъивта, уёдта ‘й 
ёвваст фёууагъта. Устур сау биндзё, ё гёндзёхтё телгё, диз-диз 
кодта фёйнёги уёле, уёд еу кёрони равзуридё, уёд – иннё кёрони. 
Ёппунфёстаг кёрдзини морти астёу ниссабур ёй. Листёг имё 

кастёй Ганге, цалинмё ёзмалдёй, уёдмё. Биндзё ку ниссабур ёй, 
уёдта арф ниууолёфтёй ‘ма ёнкъардёй ниссёццё ‘й изёрмелтё 
арвмё къёразгёй. Ёзёрди хъурмё ё уолёфёнти тумбул дорау 
ниллёудтёй, ранихъуёрун нёбал кумдта.

Ёнё ёмбёрзён къёрёзгитё ёдзёрёгхуз кодтонцё хёдзарё. 
Ёнёфснайд къумтё, цъумур къёхти фёдтё зёнхи. Ёнё къирёйцагъд 
пеци рази – хулуй согти кёрё. «Хёдзари хецау!» – билёскъелёй 
загъта ёхецён. Ехёнрезё кодта лёгъуз сёни ниуёзтёй, ёнёарт 
хёдзари уазалёй. Авги буни ма ци сёни лёкъунтё байзадёй, уони 
ранихъуардта, е ‘ндёргъцё раистадёй, ё ходё царёбёл ёмбалдёй: 
кенё лёг ёгёр даргъ адтёй, кенё ё нёуёг конд къёси цар ниллёг 
ёвёрд адтёй. Рахизтёй тургъёмё, ехёнрезё кёнгё. Ё хёдзари 
алли фарс нёдёр – горен, нёдёр – кауё бид.

Итигъд будури ёвёрд нёуёг къёс гъёунгёмё цёмёдесёй 
кастёй ё бёгънёг къёрёзгитёй. Гангей фудхуз къохтё ё гури дууё 
фарсеми – зёболё ауигъд, ефстагмё ёнёбари ёзмёлд бакёниуонцё. 
Гъёунгёмё рахизтёй, галеумё фёззилдта ‘ма нирраст ёй ё зонгё 
надбёл. Адён сё изёргъудтё кодтонцё: рёстёгёй-рёстёгмё 
райгъусидё фусти уасун, гъоцити уозёлун сё уёситёбёл. Гёнге 
ёнёмётё ёй изёргъудтё кёнунёй: ё еунёг гъог ё уосё Зёрёдай 
хисти нивгарста, хёдзари тикис дёр нёбал байзадёй фонси номён. 
Алли бон ниуёзтёбёл хъодий фёндё искёнуй, изёрёй нёбал 
ниббухсуй, фёрраст уй ёндаг синхмё. Лёгъуз, фёлмён сёни авгё 
ибёл не сбидтёй, ёрмёстдёр ёй езгард кёнун кодта.

Цёхгёрмё гъёунги цъифё сор некёд кёнуй сёрди хор бонти 
дёр. Изёр ёрдёмё си хёпсити хъур-хъур нё сабур кёнуй. Еу 
рёстёг байгъуста хёпсити унёрмё, уёдта, кауёбёл хуёцгё, 
рёбунтё рёбунтё, аргъёвгай бараст ёй. Кауи биди ёхсёнти 
пурусатё исирёзтёнцё, ё къохёй сёбёл ку фембёлидё, уёд ёй 
расодзиуонцё. Хёпситё ниссабур ёнцё сё гъёрёй. Ёрлёудтёй, 
ёнгъёл кастёй, кёд нёуёгёй сё хъур-хъур иссёуидё!

Раст, ё зёрдибуни ци цъимара адтёй, уой хузён имё кастёй 
гъёунги цъифдзаст, ё уёлцъарё цъёх-цъёхид радардта. «Нуртёкки 
мён хурфёй дёр хёпсити уасун исигъуссёй», – рагъуди кодта ‘ма 
фёттарстёй ё гъудитёй.

Усми дёргъци ё бунати сах лёуд ракодта, уёдта фёстёмё 

раздахтёй, – аци изёр нинниуёзтгун уа, е ёй нё фёндё адтёй. 
Ци хъаури хецау адтёй ёрёги дёр ма: хуёрзхаст гали сиутёбёл 
ёрхуёстёй, уёд ёй ё уёргутёбёл исоадун кёнидё, финкё 
ё гъёлёсёй фендёбилё уидё, цуппар лёги ци тугургъёдё 
хёссиуонцё, уой еунёгёй хаста.

«О, дё мард фесёфа, цёмёти ёрхаудтё!» – уайдзёф кодта ёхецён.
Тегъёбёл нёуёгёй ниссагъёси ‘й...
Изёр ё кёнон кодта: синхи хёдзёртти ёддёгвёсте рохситё 

фёззиндтёй. Тохонатёй хъуёцё арвмё къубулёнттёй ёнсанста: 
фёрнуг хёдзёртти ёфсинттё ёхсёвёри зелён кодтонцё. «Биццеу, 
марауадзё, Гагумё фёккёсё горен дасунмё!» – раст ё хуёд 
фёстейёй фегъуста ё мадё Нагъуи дзурд. Фестъёлфтёй. Ё зёрдё 
бунтон бампулдёй, нирризтёй. «Кустёй мёхе некёд раздахтон, 
зёрдёхёлар адтён, адёмуарзон, хуёрзгъон. Ци ёрцудёй, кёци бон, 
кёци ёнамонд анз мёбёл исфёлхёттёй мё Хуцау?»

Уёллаг Къамати дзёнётбадёни байзадёнцё ё рёсугъд кадгин 
бонтё. Ё цёстисугтё нёбал бауорёдта: «Гъе, гормон, дёхебёл 
фёххуёцё!» «Нё, нуртёккё еу цёфёй агуайён баниуазинё!» – 
тингун кодта...

Ё фёд-фёд раздахтёй фёстёмё. Аргъёвгай ёфсёргё 
6ахъёрттёй астёумё. Ё уод нёуёгёй пакъугай тудта «цёуон-
мацёуонёй».

Аци хатт иннё гъёунгёмё фёххёстёгдёр ёй, цъимарабёл 
бёвгъудёй. Куддёр сор зёнхёбёл ё къах ёрёвардта, уотё ё фёсте 
хёпсити хъёлёба никки карздёрёй исервазтёй.

Ёнцад лёудтёй ΄ма сёмё игъуста. Ёхцёуён ин адтёй хёпсити 
дёрёгъдзёгай.

Нагъуё ΄й еу хатт гъёдин бедирай хёццё Наргъи донмё 
ёрёрвиста Уёллаг Къаматёй. Ёгёр тагъд уадёй, дортёбёл 
фёггурдёй. Ё суйнё ниццавта, уёдта ё къохёй уёгъёлий 
синдзитёбёл фёххуёстёй, ё арми тъёпёнтёй тог калдёй, уотемёй 
ёй фёууидта Зёрёда, – е дёр донмё ёрбацудёй. Къотёри фёсте 
гъёдин къосёй дон кодта бедирай.

Ёнёдзоргити ёрбацудёй, ё къох ин бабаста къохмёрзёнёй.
Уой адёбёл ё зёрдё хебарё нёбал адтёй. Ёхсёвё зёрди дзёбёхён 

гъуди кодта, Зёрёда ин ё къох куд фёлмён рёвдудта, уобёл.

«Ёнзти дзёбёхтё уотё тагъд цёмён фёййевгъуйунцё? Нур ма 
мё цард ци ‘й?» Кауин горени уёле ё къохтё ёрёвардта, кастёй 
дзёхёрай нантихуари бор сифтёмё. «Нантихуарён ёфснайун 
афонё ‘й», – ёнёбари гъуди кодта. Гъёунги дууё лёги хъаугъагёнгё 
рёвгъудёнцё, фёстёмё дёр сёмё нё ракастёй.

Уёллаг Къамати минкъий гъёуи цёргутё изёрёй фонси 
ёзгулийёй кёрёдзей дзурд дёр нё игъосиуонцё.

Ёхсёвё сабур гъёу низгули кёнидё берёгъти неун гъёдё ‘рдигёй.
Наргъи дони рази фембёлди фёсте, Ганге еунёг нёбал адтёй; 

ёхсёвё бафунёййи размё гъуди кодта Зёрёдабёл: «Айфонмё цитё 
архайуй? Ё бабай къёхтё ёхснуй ёви ин уат кёнуй?»

...Берё рёстёг цардёнцё еумё, ёвёдзи, кёрёдёмёй 
бафёлладёнцё? «Ниллёг сидзё, сёмпёл реу, е кизгёй ести адтё, 
уой фёстебёл дзоргё дёр нё кёнун!» – ё мёт искалдёй Гангейён. 
Каурёбун ёндзёр исбадтёй ‘ма ахёй никкудтёй.

Ефстаг мёйё рёвгъуидё ёнё хилё, ёнё надёй. Ниуёзтгунёй 
ёрбацёугёй, ё мёт ё бийнойнагбёл фёккёнидё.

Алцёмён дёр бухстёй Зёрёда, гъаст дёр некёд некёмён 
ракодта. Каурёбун хури калдбёл бадтёй Ганге, ё бадёнтё 
ристёнцё, рёстёгёй-рёстёгмё базмёлидё.

Фудхуз уёрагисёртёбёл ё сёр ёруагъта, минкъий рёстёги 
фёсте рафунёй ёй. Ё фуни ё бийнойнаг Зёрёда ё размё февзурдёй: 
«Нур кёми бафунёй дё? Фестё, рацо мё хёццё!» – дзурдта имё, 
фиццагау рёсугъд, гурведауцё.

Гъёунги дёлёмё ка рёвгъудёй, еци дууё лёги фёстёмё 
исёздахтёнцё. Хъаугъа нёбал кодтонцё. Ёнё дзоргёй цудёнцё 
гъёуисёрмё.

Сё еу рауидта каурёбун лёг бадгё. «А Гангей хузён ку ёй, ами 
ци косуй, кёд ниуёзтгун ёй?»

Бацудёй каурёбунмё ‘ма лёги батилдта. Е ё цёститё рауурста, 
раистадёй.

– Ами ци косис?
– Рафунёй дён.
– ΄Ма ёндёр кёми бафунёй уай, уагхён бунат не ссирдтай? – 

фёйбёл зуст кодта е ‘нхугерифурт Алийхан, – цёуён нёхемё!

Минкъий рёстёги фёсте ёртё лёги Алийхани хёдзари гъёйттёй 
арахъхъ ниуазтонцё.

Алийхани бийнойнаг Гётийнё син цёхгун хуёргёнёстё, 
пъамидортё, цихт никкарста. Фёйнё ёртё агувзи раниуазтонцё, 
‘ма Ганге е ‘муод ёрцёй.

– Нуртёккё, ку рафунёй дён, уёд мё бийнойнаг Зёрёда мё 
рази февзурстёй, ёхемё мё худта, – ёнкъардёй загъта Ганге.

– Нё еугурей дёр уордёмё гъёуй, бон раздёр, бон фёстёдёр, 
ци си уёлдай ес? Рохсаг уёнтё, ка рамардёй, етё, – загъта Алийхан.

Ёмбесёхсёвёмё хёстёг Ганге фёййарфитё кодта Гётийнён 
‘ма рараст ёй ё къёсмё. 

Цади уёнгё ку бахъёрттёй, уёд хёпсити хъёлёба исберё ‘й. 
Ганге архайдта каурёбунти, сортёбёл ёфсагрун, фал ёнёнгъёлти 
ё галеу къах цъимарай равзуридё. «Ёнёхаири хёпситё!» – ё маст 
уонёбёл фёккодта Ганге. Ё рахес къохёй федар хуёстёй кауёбёл, 
уотемёй архайдта лёмбунёг ёфсёрунбёл. Ё сёр гур-гур кодта 
хёпсити уаст, арахъхъи ниуёзтёй. Цъимарайён кёрон нёбал адтёй...

24.10.2003

ГАДЖИТЫ Илас

ХÆРЗГÆНÆГ КЪАМ 
Ходы Камал хъёлдзёг ныхас бирё уарзы. Ноджы фылдёр 

та кёддёр уарзта йё «Жигули»-йыл тагъд уайын. Калак ёмё 
Чъребайы-иу балёууыд, йё фыдёлты уёзёг Ног Бётёхъойыхъёу 
дёр нё рох кодта. Фёлё-иу, машинё скъёргёйё, хатгай хъусыныл 
фёци, кёмдёр ирон лёппутё куыд дзёбёх зарынц, уымё, ёмё-иу 
сын йёхёдёг дёр бахъырныдта. Семё дёр-иу абадт иу фынгыл. 
Ёмё-иу ёй уёд иннё ирон лёппутё ёрурёдтой, фёндагыл 
цёуыны ёгъдёуттё кёй халы, уый тыххёй. Ивар та дзёвгар 
фидын хъуыд.

«Адонён исты ёрхъуыды мадзал хъёуы», – февзёрд йё сёры. 
Иу бон бацыд йё хёлар, автоинспекцийы бёрнон кусёг Гуыбаты 
Виталимё ёмё йын йе ’мдзёвгёты ног ёмбырдгонд балёвар кодта.

– Ёз та дын цы балёвар кёнон, мё фыд? – фёрсы йё милицёйы 
капитан.

– Ды та мын – дё къам. Ёцёг, мё фырт кёй дё, уый дёр-иу дзы 
фёбёрёг кён.

Камал Виталийё зынгё хистёр уыд, ёмё хъазгёмхасёнёй 
кёрёдзи хуыдтой фыд ёмё фырт. Къамыл дёр афтё нысангонд 
уымён ёрцыд фёстёрдыгёй: «Дорогому папаше от любящего 
сына».

Поэтён йё хъул сах абадт. Автоинспекци-иу ёй куы баурёдтой, 
уёд-иу, уыцы хуызист сём равдисгёйё, загъта:

– Нё лёппу дёр уемё кусы.
Уыдон-иу ём ёркастысты ёмё-иу ёй, хатыртё кургёйё, 

ауагътой.
Уыцы къамёй хъазт цас ахаста, уый бёрёг нёу, фёлё хабар 

Виталийы хъустыл ёрцыди, ёмё Камалёй йё къам фёстёмё 
байста.

ФЫСДЖЫТЁ ХУДЫНЦ

УЫЙ ДЫН ДЗЫ ТЪОРТ
Уататы Бибо ма уёд нё республикёйы культурёйы министр уыд, 

ёмё Аивёдты хёдзары бёрёг кодтой кёйдёр юбилей. Банкеты 
хистёрён бадт Бибо йёхёдёг, йё галиу фарс та – Малиты Васо.

Ёртыккаг сидт куы ракодтой, уёд туркаг лёппутё фынгмё 
ёрбахастой, йё уёз 17 килограммы кёмён уыд, ахём тъорт фанерыл 
ёвёрдёй.

Гуыдын адихтё кёныны размё министры бафёндыд туркёгты 
«адджын аивад» адёмён равдисын. Йё къам сисын баргонд уыди 
кинооператор Темыраты Миронён. Тъорт цёмёй хуыздёр зына 
ёмё йё уёлцъарыл кремёй фыстытён бакёсён уа, уый тыххёй 
йё разырдём акъул кодтой. Гуыдын фёбырыд ёмё Васойён йё 
лёгуын сёрыл ёрхауд. Поэт, ног костюм йё уёлё, афтёмёй йё 
быны фёци.

Адём, цы ’рцыдис, уый фыццаг нё бамбёрстой, стёй сыл худёг 
бахёцыд, ёмё артёнхёлдтё кодтой. Сылгоймёгтё уидгуытимё 
уадысты ёмё Васойы уёхсчытё ёмё фёсонтёй сё тёбёгътём 
адджинаг ёвгёдтой. Бибо поэтёй хатыртё куырдта, зёрдё йын 
бавёрдта ног костюм балхёнынёй дёр. Уыцы бонты ёвдыстой кино 
«Сладкая женщина». Иу сылгоймаг фёцарёхст,  ныхъхъёр ласта:

– А Васо-то теперь у нас самый сладкий мужчина!
Адджинаг асдёрыны ёфсон ын уый йё былтён куы апъа кодта, 

уёд роман «Сурмейы хёдзар» ёмё романтикон поэмёты автор 
бахудт. 

Тыххёйты ма сыстад ёмё, паркет пъолыл адджын фёдтё 
уадзгёйё, йёхи ныхсынмё араст. 

ИРВÆЗЫНГÆНÆГ
Хъайтыхъты Геор ма Фысджыты цёдисы разамынды сёрдар 

куы уыд, уёд уарзта йё кусёнуатмё адёмы хонын ёмё сын 
йё ног ёмдзёвгётё кёсын. Иу сёрдыгон райсом та сбадт ёмё 
фёссихёрттём ацъапп ласта поэмё «Киров Туалгомы», фёлё йё 
кёмён бакастаид, уый нё уыд. Йё сёр балкъонёй проспектмё 
радардта ёмё Горькийы уынджы тигъыл лёугёйё ауыдта поэт 

Сидахъты Симоны. Уайтагъд йё уёлхъус февзёрд ёмё йын йе 
уёхск ёрхоста:

– Ёвёццёгён та Алагирмё цёуыс. Дё къухфыст дын 
типографимё арвыстон. Дыууё-ёртё мёймё дё чиныг рухс 
фендзён.

– Уый мёт мё нёй. Дысон-бонмё ёппындёр нё бафынёй дён. 
Мё дёндаг мё аргёвста, ёмё йё дохтырмё ёппарынмё цёуын.

– Йё хос – мёнмё. Цалынмё трамвай цёуа, уёдмё дын 
мё ногфыст кадёг акёсдзынён, ёмё дё дёндаджы рыст 
ёрбайсёфдзён. 

Симон уёздан лёг уыди. Йе ’мдзёвгёты ёмбырдгонд цалдёр азы 
лёууыд чингуыты рауагъдады. Геор та йё кёй сайы, уый ёмбёрста, 
фёлё йёхи ныффидар кодта. Сёргуыбырёй лёууыд ёмё йын йё 
«шедеврмё» хъуыста. Адёмон поэт йё фыццаг рёнхъытё бакаст 
ныллёг хъёлёсыуагёй, фёлё уый фёстё йё гёндзёхтё тилын 
байдыдта, бёстё йё сёрыл систа. Йе ’рра хъёрмё хъусгёйё, 
Симонмё афтё каст, цыма йын йё сёры зёгёлтё къуыры. Ризёг ыл 
бахёцыд. Дёндаджы рыст тынгёй тынгдёр кодта, телыхъёдыл йёхи 
бауагъта, йё хид фемёхст. Цёуджытё сё алыварс ёрлёууыдысты 
ёмё ёнахуыр диссагмё кастысты. Геор та не ’нцад, лёхурдта ёмё 
лёхурдта.

– Симон, бафёраз. Йё тёккё дзёбёхмё йын бахёццё дён. 
Сымахыл фыст куы у, туалтыл, – загъта йын иу афон ёмё та дарддёр 
ахёцыд.

Сидахъы-фырт хёсты рёстёджы дёр ахём уынгёг уавёры 
никуы бахауд. Фондз трамвайы ауагъта, ёхсёзём куы ’рхёццё, 
уёд кёцёйдёр фёзынд «Проспекты директор» (афтё хуыдта йёхи) 
Хъайттаты Сергей. Симоны трамвайы абадын кодта, йёхёдёг йё 
бынаты алёууыд. Поэт ёмё драматург кёрёдзи къухтё райстой 
ёмё ныххудтысты.

 ПАРТИЙЫЛ ÆХСИТГÆНÆГ
Ситохаты Саламджери цалдёр мёйы дикторёй акуыста Цёгат 

Ирыстоны радиойы. Кёсын-иу ёй бахъуыд «СЦКП» (Советон 
Цёдисы Коммунистон Парти) арёх кём ёмбёлд, ахём текст. Йё 

раззаг дёндёгтёй иу саст уыд, ёмё-иу кёсгё-кёсын дамгъё С-йё 
рауади ёхситт.

Партийы обкомы пропагандё ёмё агитацийы хайады 
сёргълёууёг Тотраты Абхаз уый ёнё бафиппайгё нё фёци, ёмё 
йыл куы амбёлди, уёд ёй бафарста:

– Барёй афтё кёныс, ёви уый цавёр ёхситт вёййы?
– Мё раззаг дёндёгтёй иу саст у, – загъта Саламджери ёмё йём 

ёй равдыста.– А дыууё боны мын ног сёвёрдзысты. 
– Освистал ты нашу партию, освистал. 
1937 аз куы уыдаид, уёд Саламджерийыл Сыбырмё ахситт 

кёнын кодтаид, фёлё ныр йё къухтё баст уыдысты. Ситохы-
фырты Горётгёрон районы радиомё арвыстой, ёмё  дзы Левитаны 
хъёлёсимё дикторёй фёкуыста зёронды кармё. Информацитё 
дёр йёхёдёг амал кодта. Фыста ёмдзёвгётё, радзырдтё, пьесётё. 
Мыхуыры йын рацыд 12 чиныджы поэзи ёмё прозёйё. Уыд 
Фысджыты цёдисы уёнг, радтой йын нё республикёйы сгуыхт 
кусёджы кадджын ном. Кёмёндёр йё сины саст куыд фёрёстмё, 
Саламджерийён та афтё – йё дёндаджы саст.

 
«ÆВСЁ» ЗÆГЪ ÆМÆ ЙÆ АНАЗ

Советон дуджы фыссёг нырёй кадджындёр уыди. Адёмты 
фыд Сосо сё хуыдта «адёймаджы уды инженертё», «пролетарон 
хъуыддаджы винтытё ёмё болтытё». Ленинон, Сталинон, 
Паддзахадон премитё сыл ихуарёгау кодтой дуне ёхцатимё. Лёвар 
фатер, ног хёдтулгё дын аслам аргъёй. Фысджыты цёдисы уёнгтё 
паддзахады хардзёй улёфыдысты санаториты. Поэты алы рёнхъён 
дёр фыстой сом ёмё 60 капеччы (ныры ёхцайё 100 сомы). Сё 
чингуытё сын типографитё уагътой конвейерёй. Ёцёг, Ленин, 
Сталин, парти ёмё советон цардарёзтёй ёнёвгъау ёппёл.

Иу поэтён та Мёскуыйы йё чиныг рацыд, ёмё йе ΄ртё 
кёрдзынмё ёрхуыдта фысджыты.

Цёрукъаты Алыксандр ёмё Багаты Лади фёрсёй-фёрстём 
бадт фесты. Ладимё-иу сидты бар куы ’рхауд, уёд бирё дзырдта. 
Алыксандр дзы сфёлмёцыд, ёмё та уый ёд сыкъа куы сыстад, уёд 
ём нал фёлёууыд:

– Лади ,«ёвсё» зёгъ ёмё йё аназ.
Баснятё фыссёгён дёр ма цы гёнён уыди: бахудт ёмё нуазён 

йё былтыл сдардта.

ЧИНЫГДАВÆГ
Ме ’фсымёр Георги уёд Коцойты Арсены уынджы цард, арёх-

иу ём ёрбауади поэт Балаты Тембол. Иу хатт ём ёхсёвиуат дёр 
бакодта. Йё иу къулыл хёрдмё чингуытё амад кёмён уыдысты, 
уыцы уаты схуыссыд диваныл. Фёсёмбисёхсёв рабадт ёмё 
чингуытём фёкомкоммё.

Бирё  сём фёкаст, стёй дзы иу равзёрста ёмё йё сабыргай 
иннёты ΄хсёнёй ёддёмё ласын райдыдта. 500 чиныгёй амад къул 
ракалд, ёмё Тембол йё быны фёци. Гуыпмё иннё уатёй Георги 
рагёпп ласта. Сыхёгтё, Сланты зёронд ус ёмё лёг дёр ын йё дуар 
ныххостой ёмё ёрбауадысты. Чингуыты кёри фёйнёрдём акодтой 
ёмё дзы «Волчы» сластой. Волк ном Тембол йёхиуыл йёхёдёг 
сёвёрдта, Георгиимё ма Мёскуыйы литературон институты иумё 
куы ахуыр кодтой, уёд.

Кёй дзы адавынмё хъавыдтё, зёгъгё йё ме ’фсымёр куы 
бафарста, уёд уый Дзанайты Иваны чиныгмё ацамыдта:

– Нёхи Нигеры, ёндёр кёй?!
– Ёз дын ёй афтёмёй дёр раттаин. Ёгайтма ёгасёй баззадтё.

МÆЙЫ ЦАУТЫЛ  
АФÆЛГÆСТ

 
● 12 июлы РЦИ-Аланийы Фысджыты цёдисы уыд семинар, 

ёмдзёвгётё ёмё прозаикон уацмыстё фыссынёй кёстёрты 
‘хсён йёхи чи фёлвары, уыдонён. Фысджытё Агънаты 
Гёстён, Скъодтаты Эльбрус, Колыты Витали, Хохойты Энвер, 
Гуырдзыбеты Иринё ёмё Дзёуджыхъёуы Центрон чиныгдоны 
хайады сёргълёууёг Мурасты Риммё сын равзёрстой сё 
уацмыстё ёмё сын скодтой цёстуарзон фиппаинёгтё. 

● 13 июлы йё цардёй ахицён УФ-йы сгуыхт ёмё Цёгат 
Ирыстоны адёмон артисткё, Ирыстоны намысы майданёй 
хорзёхгонд, номдзыд ирон оперон зарёггёнёг Котолиты Мария 
Сергейы чызг. 

● 28 июлы Хъарман-Сындзыхъёуы поэт ёмё дохтыр Айларты 
Чермены 85 азы юбилейы фёдыл уыд мысён изёр. Сарёзтой йё 
РЦИ-Аланийы Фысджыты цёдисы разамынд ёмё Сындзыхъёуы 
Культурёйы хёдзары чиныгдоны директор Бибылты Фатимё. 
Архайдтой дзы фысджытё, нывгёнджытё, дзыллон хабархёссёг 
фёрёзтё. 

● 31 июлы РЦИ-Аланийы Фысджыты цёдисы уыд цёлхёмбырд 
Ирыстон Уёрёсеимё барвёндонёй баиуы 245 азы кадён. 
Архайдтой дзы Цёгат Кавказы Фысджыты цёдисты сёрдартё, 
Абайты Васойы номыл гуманитарон ёмё социалон иртасёнты 
институты ёмё Хетёгкаты Къостайы номыл паддзахадон 
университеты ахуыргёндтё. Ныхас цыд Цёгат Кавказы адёмты 
Уёрёсеимё баиуы ивгъуыд, абон ёмё фидёны фарстатыл, 
литературёйы фёрцы кёрёдзиимё хёлардзинады ахастдзинёдтё 
фидардёр кёныныл. Цёлхёмбырдмё сё Арфёйы фыстёджытё 
ёрбарвыстой РЦИ-Аланийы Сёргълёууёг Битарты Вячеслав, 
УФ-йы Фысджыты цёдисы сёрдар Николай Иванов.

● 8 августы Цхинвалы Цёгат ёмё Хуссар Ирыстоны разамынд 
ёмё цёрджытё сарёзтой, Хуссар Ирыстоны сёрвёлтау сё сёртё 
чи снывонд кодта, уыдоны мысён бон.

● 2008 азы 26 августы Уёрёсейы Президент Дмитрий 
Медведев йё къух бавёрдта Хуссар Ирыстоны паддзахадон 
хёдбардзинад банымайыны тыххёй Указы. Ахём уынаффё 
рахаста,  Гуырдзыстоны разамынд цы фондзбонон хёст 
бандзёрста, уый фёудёй дыууё къуырийы фёстёдёр. Ёрвылаз 
26 августы ирон адём бёрёг кёнынц уыцы бон.

 
● 8 августы йё цардёй ахицён РЦИ-Аланийы театралон 

архайджыты цёдисы уёнг, режиссер, Хетёгкаты Къостайы 
номыл паддзахадон университеты аивёдты факультеты театралон 
аивады кафедрёйы хистёр ахуыргёнёг Цёлыккаты Земфирё 
Мёирбеджы чызг.

● 15-31 августы Цёгат Кавказы нырыккон аивады афёдзы 
сёйраг мадзал – XII ёппётадёмон симпозиум «Аланика»-йы 
архайынён Дзёуджыхъёуы ёрёмбырд сты уёрёсейаг ёмё 
фёсарёйнаг нывгёнджытё. Уыдон Ирыстоны нывгёнджытимё 
сарёзтой иумёйаг проекттё бынёттон культурё ёмё цардыуаг 
хуыздёр базонынён. Ацы аз симпозиум схуыдтой «Акёс 
фидёнмё». Уыцы хъуыды та ёрцыд «Аланика-2019»-ы куратор 
Витали Пацюковмё. 

